
ᐅᓄᖅᑐᓂᒃ ᐊᑐᕐᓗᓂ ᐅᓂᒃᑳᕐᕕᒃᓴᖅ. 
ᐅᓂᒃᑳᖅᑐᐊᕐᓂᖅ ᐊᑐᖅᑕᐅᔪᓐᓇᖅᐳᖅ 
ᑎᑎᕋᐅᔭᕐᓂᒃᑯᑦ, ᐃᓐᖏᕐᓂᒃᑯᑦ, 

ᒧᒥᕐᓂᒃᑯᑦ, ᐱᓐᖑᐊᕐᓂᒃᑯᑦ ᐊᓯᕈᓘᔭᖏᑎᒍᓪᓗ. 
ᐱᓐᖑᐊᕐᓂᖅ ᐱᓪᓚᕆᖖᒍᐊᕐᓂᖅ 
ᐅᓂᒃᑳᕈᑎᑦᑎᐊᕙᐅᔪᖅ ᐃᓚᓕᐅᑎᔪᓐᓇᕐᒪᑕ 
ᑐᓴᕐᓈᓂᒃᑯᑦ, ᒧᒥᕐᓂᒃᑯᑦ, ᑎᑎᕋᐅᔭᕐᓂᒃᑯᑦ 
ᐅᖃᓪᓚᖕᓂᒃᑯᓪᓗ. 

ᑮᓇᓕᒃ: ᐃᒋᕐᕈᑎᑦ ᐃᐱᒃᑐᑦ ᐱᖖᒍᐊᕐᓂᐅᕗᖅ 
ᐊᑐᖅᖢᓂ ᐅᓄᖅᑐᓂᒃ ᐊᔾᔨᒌᖏᑦᑐᓂᒃ 
ᐅᓂᒃᑳᕐᓂᕐᒥᒃ. ᑖᓐᓇ ᐱᖖᒍᐊᕐᓂᖅ 
ᑎᑎᕋᖅᑕᕕᓂᖅ ᑖᒃᑯᓄᖓ ᓛᑯᓗᒃ 
ᐅᐃᓕᐊᒻᓴᓐ ᐹᑐᕆ ᑳᓛᓕᖅ ᐃᐊᕙᓚᓐᓗ 
ᐱᐅᕆ ᑐᕌᓐᑐᒥᐅᑕᖅ. ᓛᑯᓗᒃ ᐃᐊᕙᓚᓐᑯᒃ 
ᑲᑎᓚᐅᖅᐴᒃ ᐅᒥᐊᕐᔪᐊᒃᑯᑦ ᐃᖕᒋᕐᕋᓪᓗᑎᒃ 
ᐃᖃᓗᖕᓂᑦ ᑲᓛᖡᑦ ᓄᓇᖓᓐᓄᑦ 
ᖃᐅᔨᓕᖅᖢᑎᒡᓗ ᐊᑐᓂᒃ ᐅᓂᒃᑳᖅᑎᐅᓂᕐᒥᖕᓂᒃ. 
ᑖᓐᓇ ᐱᖖᒍᐊᕐᓂᖅ ᐊᔾᔨᒌᖖᒋᕈᓘᔭᖅᑐᓂᒃ 
ᐊᑐᕐᓂᖃᖅᐳᖅ ᐅᖃᖃᑎᖃᕐᓂᒃᑯᑦ, 
ᐃᖖᒋᕐᓂᒃᑯᑦ, ᐅᖃᓗᕋᕐᓂᒃᑯᑦ, ᐅᐊᔩᕐᓂᒃᑯᓪᓗ, 

ᑲᓛᖡᑦ ᐱᖖᒍᐊᕈᑎᖓ ᑮᓇᖅᐸᖃᖅᖢᑎᒃ 
ᒧᒥᕐᓂᖅ. ᓛᑯᓗᒃ ᐃᐊᕙᓚᓐᓗ 
ᐋᖅᑭᒃᓯᓚᐅᖅᐳᒃ ᐅᓂᒃᑳᒥᒃ ᓴᖅᑭᑦᑎᓪᓗᑎᒃ 
ᐊᔾᔨᒌᖏᓐᓂᖏᓐᓂᒃ ᐊᔾᔨᒌᖕᓂᖏᓐᓂᒡᓗ. 
ᐅᓂᒃᑳᖃᑦᑕᖅᐴᒃ ᐅᓂᒃᑳᓕᐊᕆᔭᒥᖕᓂᒃ 
ᑖᒃᑯᓄᖓ ᑐᓵᔪᓄᑦ ᐱᔾᔪᑎᖃᖅᖢᑎᒃ 
ᖃᓄᖅ ᑖᒃᑯᐊ ᐊᔾᔨᒌᖕᓂᖃᕐᒪᖔᑎᒃ 
ᖃᓄᕐᓗ ᓴᖅᑭᑎᑦᑎᖕᒪᖔᑎᒃ ᓴᖖᒋᔪᒥᒃ, 
ᐃᒃᐱᖕᓇᖅᑐᒥᒃ ᐱᖃᓐᓇᕇᖕᓂᕐᒧᑦ.

ᐱᓐᖑᐊᖅᑎᓪᓗᒋᒃ, ᐅᖃᐅᓯᖃᓚᐅᖅᐴᒃ 
ᐊᑐᖅᓯᒪᔭᒥᖕᓂᒃ ᐅᑭᐅᖅᑕᖅᑐᒥᑦ 
ᓄᓇᒥᖕᓂᒡᓗ ᐊᐅᓚᑕᐅᓇᓱᓕᖅᑎᓪᓗᒋᑦ. 
ᐃᖖᒋᕐᓂᖅ ᐊᑐᖅᑕᐅᓚᐅᕆᕗᖅ 
ᐅᓂᒃᑳᓕᐊᕆᔭᖓᑎᒍᑦ ᐅᓂᒃᑳᖅᑎᓪᓗᓂᔾᔪᒃ. 
ᐃᐊᕙᓚᓐ ᐃᖖᒋᖃᑦᑕᖅᑐᖅ 
ᐱᔾᔪᑎᓕᖕᒥᒃ ᐅᑭᐅᖅᑕᖅᑐᒥ ᐊᑖᑕᖓᑕ 
ᐃᖖᒋᖅᐸᓚᐅᖅᑕᖓᓂᒃ ᓄᑕᕋᐅᑎᓪᓗᒍ. 
ᐱᖖᒍᐊᕐᓂᕆᔭᖓᑦ ᐃᓚᖃᕆᓪᓗᓂ 
ᑎᑕᐅᑎᓄᑦ, ᑕᒪᓐᓇ ᐱᐅᒻᒪᕆᒃᐳᖅ 
ᐊᔾᔨᐅᖏᖦᖢᓂᓗ.

ᐅᓂᒃᑳᖅᑐᐊᕐᓂᖅ ᑐᕌᒐᖃᖅᐳᖅ 
ᐃᑲᔪᕐᓂᕐᒥᒃ ᖃᐅᔨᒪᓂᕐᒥᖕᓄᑦ 
ᐊᑐᖅᑕᐅᕙᓚᐅᖅᑐᓂᓪᓗ ᐱᒻᒪᕆᐅᕗᕐᓗ 
ᐅᖃᓪᓚᖕᓂᒃᑯᑦ ᑕᐃᔅᓱᒪᓂᑐᑦ. ᑕᒪᕐᒥᒃ 
ᐅᓂᒃᑳᖅ ᑐᓵᓂᕐᓗ ᐅᓂᒃᑳᓂᒃ 
ᓴᖖᒋᓕᕈᑎᐅᕗᖅ ᒪᒥᓴᕐᓂᐅᓪᓗᓂᓗ. 
ᖃᒡᒋᐊᕘᑦ ᑭᒡᒐᖅᑐᖅᑎᖏᑦ 
ᖁᖖᒋᐊᖅᑕᐅᕙᒃᑐᓪᓗ ᐱᖖᒍᐊᖅᑎᑦ 
ᐃᖃᓗᖕᓂ, ᐃᑲᔪᖅᓯᖅᑕᐅᔪᒪᕗᑦ 
ᓴᖅᑭᑦᑎᔪᒪᓪᓗᑎᒃ ᐱᖖᒍᐊᕐᕕᐅᓇᔭᖅᑐᒥᒃ 
ᖁᖖᒋᐊᖅᑕᐅᕝᕕᖕᒥᑦ ᓄᓇᕗᒻᒥ. 
ᑕᐃᒪᐃᒻᒪᑦ ᑭᒃᑯᓕᒫᑦ ᐃᓂᖃᖁᓪᓗᒋᑦ, 
ᐅᖃᓪᓚᖕᓂᒃᑯᑦ ᓈᓚᖕᓂᒃᑯᓪᓗ ᐅᓂᒃᑳᓂᒃ 
ᐊᔾᔨᒌᖖᒋᑦᑐᓂᒃ ᓄᓇᕗᒻᒥ. ᖃᓄᐃᑦᑐᓂᒃ 
ᐅᓂᒃᑳᓂᒃ ᐅᓂᒃᑳᕈᒪᓇᔭᖅᐱᑦ? 
ᐃᖖᒋᕐᓂᖅ, ᒧᒥᕐᓂᖅ, ᑮᓇᖅᐸᒃᓯᒪᓪᓗᑎᒃ 
ᐱᖖᒍᐊᕐᓂᖅ, ᐅᕝᕙᓘᓐᓃᑦ ᑎᑎᕋᐅᔭᕐᓂᒃᑯᑦ 
ᐃᑲᔫᑎᔪᓐᓇᖅᐸ ᐅᓂᒃᑳᖑᔪᓄᑦ? 

ᑮᓇᓕᒃ ᐅᓂᒃᑳᖅ: ᐃᒋᕐᕈᑎᑦ 
ᐃᐱᒃᑐᑦ

ᑮᓇᓕᒃ ᐊᑐᖅᐸᒃᑭᕗᖅ ᐊᔾᔨᓂᒃ 
ᑕᕐᕆᔮᒃᓴᓕᐊᕆᓯᒪᔪᓂᒡᓗ. 
ᖁᖖᒋᐊᖅᑕᐅᓕᕌᖓᑕ, ᑐᓄᐊᓂᑦ 
ᓴᖅᑭᔭᖅᑎᑦᑎᖃᑦᑕᖅᐳᑦ ᐊᔾᔨᓂᒃ 
ᑕᕐᕆᔭᐅᓯᐊᕆᓯᒪᔪᓂᒡᓗ ᐃᖃᓗᐃᑦ 
ᓄᓇᖖᒍᐊᖏᓐᓂᑦ ᐊᓯᖏᓐᓂᒡᓗ 
ᓄᓇᓕᖕᓂᒃ ᓄᓇᕗᒻᒥ. ᑖᒃᑯᐊ ᓄᓇᖖᒍᐊᑦ 
ᐊᔾᔨᓕᐅᖅᓯᒪᔪᑦ ᓴᖅᑭᔮᖅᑐᖅ ᐃᓚᓕᐅᑎᓪᓗᓂ 
ᐅᓂᒃᑳᖑᔪᒧᑦ, ᑕᐃᒪᐃᒻᒪᑦ ᖁᓐᖏᐊᖅᑐᑦ 
ᑕᑯᖖᒍᐊᕈᓐᓇᕐᓂᐊᕐᒪᑕ ᓇᓂ ᐅᓂᒃᑳᖑᖕᒪᖓᑦ.

ᐊᓱᐃᓛᒃ ᐱᓐᖑᐊᕐᓂᖅ ᐊᑐᕐᓂᖃᖅᐳᖅ 
ᒧᒥᕐᓂᕐᒥᒃ ᐅᓂᒃᑳᕐᓗᒍ. ᓛᑯᓗᒃ ᐊᑐᖃᑦᑕᖅᐳᖅ 
ᐅᐊᔩᕐᓂᕐᒥᒃ ᐅᓂᒃᑲᐅᑎᓪᓗᓂᒋᑦ 
ᖁᖖᒋᐊᖅᑐᑦ ᐊᓈᓇᖓᑕ ᒥᒃᓵᓄᑦ ᖃᓄᕐᓗ 
ᐃᓕᓚᐅᕐᒪᖔᑦ ᐅᓂᒃᑳᖅᑐᐊᕈᓐᓇᕐᓂᕐᒥᒃ 
ᐃᓅᓯᕆᔭᐅᓚᐅᖅᑐᓂᒃ ᑲᓛᖡᑦ 
ᓄᓇᖓᓐᓂ ᒧᒥᐅᓯᖏᑎᒍᑦ. ᓛᑯᓗᒃ 
ᒧᒥᕐᓂᕐᒥᒃ ᐊᑐᖅᐸᒃᑭᕗᖅ ᐃᓅᓱᒃᑐᓂᒃ 
ᐃᓕᓐᓂᐊᖅᑎᑦᑎᓪᓗᓂ ᑎᒥᖏᓐᓂᒃ 
ᐊᐅᓚᑦᑎᓂᖏᓐᓂᒃ ᐃᑲᔪᖅᑐᓂᓗ 
ᖃᓄᐃᓐᓇᖖᒋᑦᑑᓂᖓᓂᒃ ᑭᓇᐅᓂᖏᓐᓄᑦ.  

ᓛᑯᓗᒃ ᐅᐃᓕᐊᒻᓴᓐ ᐹᑐᕆ ᑲᓛᖡᑦ 
ᓄᓇᖓᓐᓂᒥᐅ ᐱᖖᒍᐊᖅᑎᐅᕗᖅ 
ᓄᓇᖃᖅᖢᓂ ᐃᖃᓗᖕᓂ ᐱᓐᖑᐊᕐᓂᕐᒧ 
ᑐᑭᒧᐊᒃᑎᑦᑎᔨᐅᓪᓗᓂ ᖃᒡᒋᐊᕘᒃᑯᓐᓂᑦ. 
ᐃᐊᕙᓚᓐ ᐱᐅᕆ ᐱᖖᒍᐊᖅᑎᓄᑦ 
ᐊᐅᓚᑦᑎᔨᐅᓪᓗᓂ ᑐᕌᓐᑐᒥᑦ. 

Photos by Jeremy Mimnagh

ᐊᖅᓴᕐᓂᑦ ᓯᓚᕐᔪᐊᕆᔭᑦᑎᓐᓂ

ᓄᓇᕗᒻᒥ, ᐅᑭᐅᒃᑯᑦ ᐊᖅᓴᕐᓂᕐᓂᒃ ᑕᑯᖃᑦᑕᖅᑐᒍᑦ. ᓇᓂᓕᒫᖅ 
ᐅᓂᒃᑳᖃᐅᕈᑕᐅᓪᓗᑎᒃ. ᐳᓚᕋᒃᐸᒃᑐᓄᓪᓗ ᑎᑭᔾᔪᑕᐅᕙᒃᖢᑎᒃ. 
ᓇᑭᑐᐃᓐᓈᓗᒃ ᓄᓇᕐᔪᐊᕐᒥᑦ ᑎᑭᑉᐸᒃᑐᑦ ᑕᑯᔭᖅᑐᖅᖢᑎᒃ!

ᖃᐅᒪᓕᖅᐸᒃᑐᑦ ᓯᕿᓂᕐᒥᙶᖅᑐᑦ 
ᓄᓇᕐᔪᐊᑉ ᓯᓚᖓᓄᐊᕌᖓᑕ. ᓯᕿᓂᕐᒧᑦ 
ᖃᐅᒪᔪᖃᓕᖅᐸᒃᑐᖅ ᓄᓇᕐᔪᐊᑦᑎᓐᓂ 
ᐊᓯᖏᓐᓂᓪᓗ ᓯᓚᐃᓐᓇᑦᑎᓐᓃᑦᑐᓂᒃ. 

ᐅᓇ ᐊᔾᔨᙳᐊᖅ ᐊᖅᓴᕐᓃᑦ ᐃᖃᓗᖕᓂ. ᐆᔭᐅᔭᐅᒐᔪᒃᑐᑦ ᐊᖅᓴᕐᓂᑦ 
ᑕᖅᓴᖏᑦ. ᐃᓛᓐᓂᒃᑯᑦ ᐊᓯᖏᓐᓂᒃ ᑕᑯᓇᓲᖅ, ᓲᕐᓗ ᐃᑦᑎᐅᔭᖅ ᐊᐅᐸᖅᑐᕐᓗ. 
ᐊᔾᔨᒌᙱᑦᑐᓂᒃ ᑕᖅᓴᓕᖕᓂᒃ ᐊᖅᓴᕐᓂᕐᓂᒃ ᑕᑯᓯᒪᕕᑦ?

ᐊᖅᓴᕐᓂᑦ 
ᓄᓇᕗᒻᒥ

ᓄᓇᕐᔪᐊᑉ ᓯᓚᖓ 
ᓄᓇᕐᔪᐊᑦᑎᓐᓂ 
ᐊᓂᕐᓂᖃᕐᓇᕈᑎᒋᔭᕗᑦ.

ᐊᖅᓴᕐᓂᖃᖅᐸᖕᒥᔪᖅ ᐅᑭᐅᖅᑕᖅᑐᕐᒥᐅᑕᐅᖃᑎᑦᑎᓐᓂ. ᐅᓇ ᐊᔾᔨᙳᐊᖅ 
ᐊᖅᓴᕐᓂᑦ ᓇᐹᖅᑐᑦ ᖁᓛᓃᑦᑐᑦ ᕕᓐᓚᓐᒥ. ᑕᐃᔭᐅᔪᑦ “ᕆᕙᓐᑐᓕᑦ”-ᓂᒃ 
ᑐᑭᖃᖅᖢᓂ “ᑎᕆᒐᓂᐊᑉ ᐃᑯᒪᖓ.” ᐅᓂᒃᑳᖅᑐᐊᕐᒥ ᐅᓂᒃᑳᖅᓯᒪᓪᓗᓂ 
ᑎᕆᒐᓂᐊᖅ ᐸᖓᓕᒃᖢᓂ ᓱᒃᑲᓕᓗᐊᕐᓂᑯᒧᑦ ᐸᒥᐅᖓ ᐃᑯᒪᓂᒃ ᐅᓐᓄᐊᒃᑯᑦ 
ᓯᓚᒧᐊᖅᓯᓕᕐᓂᕐᒪᑦ.

ᐅᑭᐅᖅᑕᖅᑐᒥᑐᐊᖑᙱᑦᑐᖅ ᐊᖅᓴᕐᓂᖃᖅᐸᒃᑐᖅ. ᓄᓇᕐᔪᐊᑉ 
ᑭᖕᒥᖅᐸᓯᐊᓃᑦᑐᑦ ᐊᖅᓴᕐᓂᖃᖅᐸᖕᒥᔪᑦ. ᑕᑯᔭᐅᕙᖕᒥᔪᑦ 
ᐋᔅᑐᕋᐃᓕᐊ ᓯᓕᐅᓪᓗ ᓂᒋᖏᓐᓂ. ᐊᔾᔨᙳᐊᕐᒥ ᐊᖅᓴᕐᓂᖅ 
ᓯᒡᔭᕐᒥ ᐋᔅᑐᕋᐃᓕᐊᒥ. ᑕᐅᓇᓂ ᓂᒋᕐᒥ ᐊᖅᓴᕐᓂᐅᓂᕋᖅᑕᐅᔪᑦ. 

ᐊᖅᓴᕐᓂᑦ 
ᕕᓪᓚᓐᒥ

ᐊᖅᓴᕐᓂᑦ 
ᐋᔅᑐᕋᐃᓕᐊᒥ

ᐊᔾᔨᙳᐊᖅ ᑕᑯᒃᓴᐅᑎᑦᑎᔪᖅ ᐊᖅᓴᕐᓃᑦ ᑕᑯᔭᐅᓂᖏᑎᑐᑦ ᓯᓚᐃᓐᓇᕐᒥ 
ᑲᐃᕙᑎᑕᐅᔪᒥᑦ. ᓯᓚᐃᓐᓇᓕᐊᖅᐸᒃᑐᑦ ᐊᖅᓴᕐᓂᖅᑐᓂᒃ ᑕᐅᓇᓂ 
ᑕᑯᔪᓐᓇᖅᐸᒃᑐᑦ. ᑕᐅᑐᙳᐊᕆᐊᕆᑦ ᓄᓇᕐᔪᐊᖅ ᑕᑉᐹᙵᑦ ᑕᑯᖔᕐᓗᒍ 
ᒫᙵᑦ ᓄᓇᒥᐅᙱᖔᖅᑐᖅ!

ᓄᓇᕐᔪᐊᕗᑦ ᐊᖅᓴᕐᓂᖃᖅᐸᒃᑐᑑᙱᑦᑐᖅ. 
ᐅᕙᓂ ᐊᔾᔨᙳᐊᕐᒥ ᐊᖅᓴᕐᓂᖅᑐᖅ ᔫᐱᑐᒥ. 
ᖃᖓᑦᑕᖅᑎᑕᐅᓪᓗᓂ ᐊᐅᓪᓚᖅᑎᑕᐅᓯᒪᔪᒧᑦ 
ᖃᐅᔨᓴᕋᓲᑎᒧᑦ ᐊᔾᔨᓕᐅᖅᑕᐅᓯᒪᔪᖅ.

ᐊᖅᓴᕐᓂᑦ 
ᓯᓚᐃᓐᓇᕐᒥᑦ 
ᑕᑯᓪᓗᒋᑦ

ᐊᖅᓴᕐᓂᑦ 
ᔫᐱᑐᒥ

ᓵᑐᓐ ᐊᖅᓴᕐᓂᖅᐸᖕᒥᔪᖅ. ᓵᑐᓐ ᐊᖅᓴᕐᓂᖏᑦ ᐊᐅᐸᕋᔪᖕᓂᖅᓴᐅᔪᑦ 
ᐃᑦᑎᐅᔭᐅᕙᒃᖢᑎᒡᓗ. ᐊᔾᔨᙳᐊᕐᒥ ᐊᖅᓴᕐᓂᖅᑐᖅ ᓵᑐᓐ ᑲᔾᔨᖓᓂ 
ᑭᖕᒥᖓᓂᓗ. ᐊᔾᔨᓕᐅᖅᑕᐅᓯᒪᔪᖅ ᓯᓚᐃᓐᓇᕐᒦᑎᑕᐅᔪᒥ ᓄᓇᕐᔪᐊᕐᒥ 
ᑲᐃᕙᑦᑐᒥᑦ. 

ᐊᖅᓴᕐᓂᑦ 
ᓵᑐᓐᒥ

ᑕᑯᒥᓇᖅᓴᐅᓯᐅᕐᓂᖅ 
ᑎᑎᖅᑐᒐᕐᓗᓂ
ᑎᑎᖅᑐᒐᕐᓂᖅ ᐱᒻᒪᕆᐊᓘᕗᖅ 

ᓴᓇᙳᐊᕈᑎᒋᔭᐅᓪᓗᓂ ᓄᓇᕗᒻᒥ 
ᓄᓇᕐᔪᐊᕐᒥᓗ. ᑎᑎᖅᑐᒐᖅᑐᓂ, 
ᓴᓇᙳᐊᖅᑎᐅᔪᖅ ᐊᔾᔨᙳᐊᓕᐅᓲᖑᕗᖅ 
ᐅᐸᓗᖓᐃᖅᑕᐅᓯᒪᑦᑎᐊᖅᑐᑯᓗᒻᒧᑦ ᐅᔭᕋᕐᒧᑦ 
ᖃᐃᕋᑦᑐᒧᑦ ᐅᕝᕙᓘᓐᓃᑦ ᐸᓕᐊᖑᔮᖅᑐᒧᑦ. 
ᓴᓇᙳᐊᖅᑎᐅᔪᖅ ᐊᑐᕈᓐᓇᓕᓲᖅ ᑕᐃᔅᓱᒥᖓ 
ᐊᔾᔨᙳᐊᖕᒐᓂ ᐊᒥᓱᓕᐅᕐᓗᓂ ᓴᓇᐅᒐᕐᒥᓂᒃ.

ᐊᒥᓲᕗᑦ ᐊᔾᔨᒌᙱᑦᑐᑦ ᑎᑎᖅᑐᒐᓕᐅᕈᑎᑦ. 
ᓴᓇᙳᐊᖅᑏᑦ ᑭᙵᕐᓂ ᖃᐅᔨᒪᔭᐅᑦᑎᐊᖅᐳᑦ 
ᑎᑎᖅᑐᒐᒃᑲᐅᓂᖕᒋᖕᓄᑦ. ᑎᑎᖅᑐᒐᕐᓂᖅ 
ᖃᐅᔨᒪᔭᐅᔪᒻᒪᕆᐅᓯᒪᕗᖅ 1950-ᖏᖕᓂ 
ᑕᐃᒪᙵᓂᒃ. ᐅᕝᕙ ᐅᑯᐊᒃ ᒪᕐᕉᒃ ᐊᑐᖅᑕᐅᓗᐊᓲᒃ 
ᑎᑎᖅᑐᒐᖅᑎᓪᓗᒋᑦ ᑎᑎᖅᑐᒐᖅᑎᓄᑦ ᑭᙵᕐᓂ.

ᐅᔭᕋᖕᓂᒃ ᐊᑐᖅᑐᑎᒃ 
ᑎᑎᖅᑐᒐᓕᐅᖅᑐᑦ
ᓯᕗᓪᓕᖅᐹᒥ, ᓴᓇᙳᐊᖅᑎᐅᔪᖅ ᐊᔾᔨᙳᐊᓕᐅᓲᖅ. 
ᓴᓇᙳᐊᖅᑎ ᑎᑎᖅᑐᒐᕈᓐᓇᖅᑐᖅ ᐊᔾᔨᙳᐊᒃᓴᒥᒃ 
ᐅᒃᑯᓯᒃᓴᒧᑦ. ᐅᕝᕙᓘᓐᓃᑦ, ᓴᓇᙳᐊᖅᑎᐅᔪᖅ 
ᑎᑎᕋᕈᓐᓇᖅᑐᓂ ᐸᐃᑉᐹᕐᒧᑦ ᐊᓕᓚᔪᒧᑦ. ᐊᔾᔨᖓ 
ᑕᐃᑯᖓ ᓴᓇᙳᐊᖅᑕᐅᓕᖅᑐᓂ ᐅᒃᑯᓯᒃᓴᒧᑦ.

ᑭᖑᓪᓕᕐᒥᓕ ᐊᔾᔨᙳᐊᖅ ᓴᓇᓂᐊᖅᑕᓂ 
ᐃᓂᓕᐅᖅᑳᖅᑐᓂᐅᒃ ᐅᒃᑯᓯᒃᓴᒧᑦ. ᓴᓇᙳᐊᖅᑐᒥᓂᕐᒧᑦ 
ᐊᔾᔨᙳᐊᕐᒥᒃ ᑕᐃᒪᐃᑕᐅᒍᓐᓇᓲᖅ ᐅᕝᕙᓘᓐᓃᑦ 
ᐊᓯᐊᓄᑦ ᓴᓇᖖᒍᐊᖅᑎᒧᑦ ᐊᔪᙱᑦᑐᒻᒪᕆᐅᔪᒧᑦ 
ᓴᓇᙳᐊᕐᓗᓂ. ᓴᓇᙳᐊᖅᑎᐅᔪᖅ ᓴᓇᙳᐊᓲᖅ 
ᐲᔭᐃᓪᓗᓂ ᑕᐃᑲᓂ ᐅᒃᑯᓯᒃᓴᒥᒃ ᓴᖅᑭᕋᔭᙱᑦᑐᒥᒃ 
ᑎᑎᕋᖅᑕᐅᓕᕈᓂ ᐸᐃᑉᐹᕐᒧᑦ. ᐊᔾᔨᙳᐊᖓ 
ᖁᑦᑎᓂᖅᓴᐅᓕᓲᖅ ᑕᐃᑲᓂ ᐅᒃᑯᓯᒃᓴᒥ.

ᑭᖑᓪᓕᕐᒥᓕ, ᑕᐃᒪ ᐃᓚᓯᔭᕆᐊᖃᓕᓲᑦ ᐊᒥᐊᕐᒥᒃ. 
ᐃᓚᖏᑦ ᓴᓇᙳᐊᖅᑏᑦ ᐊᑕᐅᓯᑐᐊᑯᓗᖕᒥᒃ 
ᐊᒥᐊᕐᒥᒃ ᐊᑐᓲᑦ. ᐃᓚᖏᑦ ᓴᓇᙳᐊᖅᑏᑦ 
ᐊᑐᓲᖑᒋᓪᓗᑎᑦ ᒪᕐᕉᓐᓂᒃ ᐅᕝᕙᓘᓐᓃᑦ ᐅᖓᑖᓄᑦ 
ᐊᒥᐊᕐᓂᒃ. ᑎᑎᕋᐅᔭᖅᑎ ᐊᑐᕈᒪᔭᖕᒐᓂᒃ ᐊᑐᓲᖅ. 
ᓴᓇᙳᐊᖅᑎᐅᔪᖅ ᓱᑲᑦᑐᑯᓗᖕᒥᒃ ᐃᖅᑲᓇᐃᔭᓲᖅ 

ᐃᓚᓯᓪᓗᓂ ᐊᒥᐊᕐᒥᒃ. ᑕᐃᒪᓕ, ᓴᓇᙳᐊᖅᑎᐅᔪᖅ 
ᐸᐃᑉᐹᕐᒥᒃ ᐃᓕᓯᓪᓗᓂ ᖃᐅᓯᖅᑐᒧᑦ 
ᐊᒥᐊᖅᑕᐅᓯᒪᔪᒧᑦ.

ᓴᓇᙳᐊᖅᑎᐅᔪᖅ ᐊᑦᓴᓕᒐᓛᓲᖓ ᐸᐃᑉᐹᖅ 
ᐊᓕᓚᔪᖅ ᐊᔾᔨᐅᙱᑦᑐᒧᑦ ᖃᐃᕋᑦᑐᒧᑦ ᓴᓇᕐᕈᑎᒥᒃ 
ᐊᑐᖅᑐᓂ. ᑕᐃᒪᐃᑎᓪᓗᒍ ᐸᐃᑉᐹᖅ ᐅᒃᑯᓯᒃᓴᒧᑦ 
ᐊᑦᑐᕐᓂᖅᓴᐅᓕᓲᖅ ᐊᒥᐊᖓᓗ ᐸᐃᑉᐹᕐᒨᕋᔭᕋᒥᒃ.

ᑭᖑᓪᓕᖅᐹᒥ, ᐲᕆᐊᓕᖓ ᓱᒃᑲᐃᓪᓗᓂ ᐸᐃᑉᐹᖅ. 
ᐊᒥᐊᖓ ᐸᐃᑉᐹᕐᒨᖅᓯᒪᓪᓗᓂ. ᑎᑎᖅᑐᒐᐅᔭᖅᑕᖓ 
ᐱᔭᕇᖅᑐᑯᓘᓪᓗᓂ! ᒫᓐᓇᓕ ᑕᐃᒪ ᑖᓐᓇ ᐊᒥᐊᖓ 
ᐸᓂᖅᓯᕆᐊᖃᖅᑐᓂ.

ᑕᐃᓐᓇᔅᓴᐃᓐᓇᖅ ᐅᒃᑯᓯᒃᓴᖅ 
ᐊᑐᖅᑕᐅᒃᑲᓐᓂᕈᓐᓇᓲᖅ ᐊᓯᖏᖕᓂᒃ ᑎᑎᖅᑐᒐᕐᓂᒃ 
ᐊᔾᔨᙳᐊᕐᓂᒃ ᓴᓇᔪᖃᒃᑲᓐᓂᖁᓪᓗᒍ. 
ᑕᐃᒪᐃᓗᐊᓲᑦ, ᓴᓇᙳᐊᖅᑎᐅᔪᖅ ᐊᒥᓱᓕᐅᕐᓗᓂ 
ᐃᓱᒪᓕᐅᖅᑕᐅᓯᒪᔪᓂᒃ ᐊᒥᓲᓂᖏᖕᓂᒃ 
ᐊᑕᐅᓯᕐᒥᒃ ᓴᓇᙳᐊᖅᑕᐅᓯᒪᔪᒥᒃ ᑎᑎᖅᑐᒐᒃᓴᒥᒃ. 
ᐱᔭᕇᖅᓯᒪᔪᑦ ᑎᑎᖅᑐᒐᐃᑦ ᐊᑎᓕᐅᖅᑕᐅᓲᑦ 
ᓈᓴᐅᓯᖅᓱᖅᑕᐅᓪᓗᑎᒡᓗ.

ᐸᐃᑉᐹᕐᒥ ᐲᔭᐃᓪᓗᑎᑦ 
ᐊᔾᔨᙳᐊᕆᓂᐊᖅᑕᒥᓂᒃ 
ᑎᑎᖅᑐᒐᕐᓂᒃ

ᖃᕙᕙᐅᖅ ᒪᓄᒥ ᐃᓚᓯᕗᖅ ᐃᒪᓕᒻᒥᒃ ᑕᒪᐅᖓ 
ᑯᕕᓪᓗᓂᐅᒃ ᐅᒃᑯᓯᒃᓴᒧᑦ ᑎᑎᖅᑐᒐᕐᕕᒃᓴᖓᓄᑦ.

ᑎᑎᖅᑐᒐᖅᑐᓂ ᑕᐃᒪᐃᓕᐅᖅᑐᑦ, ᓴᓇᙳᐊᖅᑎᐅᔪᖅ 
ᐲᔭᐃᓲᖅ ᐸᐃᑉᐹᕐᒥᒃ ᐊᓪᓕᕋᒃᓴᒥᒃ, ᓯᓕᓐᓂᖅᓴᒥᒃ 
ᐸᐃᑉᐹᒥᒃ, ᐅᕝᕙᓘᓐᓃᑦ ᐊᒥᕐᒥᒃ ᐊᒥᐊᖃᐅᕐᓂᐊᖅᑐᑦ 
ᓴᓇᐅᒐᖏᑦ ᓴᖅᑭᔮᕐᓂᐊᕐᒪᑕ ᐲᔭᖅᑕᒥᓂᖏᑦ.

ᓴᓇᙳᐊᖅᑎ ᐃᓕᓯᓲᖅ ᐸᐃᑉᐹᕐᒧᑦ 
ᐲᔭᖅᓯᒪᕕᒋᔭᖓᓂᒃ. ᓴᓇᙳᐊᖅᑎ ᐊᒥᐊᓕᖅᓯᓪᓗᓂ 
ᐊᑐᖅᑐᓂ ᓇᕿᑎᒐᕐᒥᒃ ᐅᕝᕙᓘᓐᓃᑦ ᐊᒥᐊᕈᑎᓂᒃ. 
ᐲᔭᐃᕕᐅᓯᒪᔪᑦ ᐸᐃᑉᐹᑦ ᐊᑐᖅᑕᐅᒃᑲᓐᓂᕈᓐᓇᕐᒪᑕ 
ᐊᒥᓱᓕᐅᕈᑎᒋᔭᐅᔪᓐᓇᕐᓗᑎᑦ ᑎᑎᖅᑐᒐᐅᔭᖅᓯᒪᔪᑦ. 

ᑎᑎᖅᑐᒐᔭᖅᑐᑦ ᓄᓇᕐᔪᐊᕐᒥ
ᑎᑎᖅᑐᒐᐅᔭᓲᑦ ᓴᓇᙳᐊᖅᑏᑦ ᓄᓇᕐᔪᐊᓕᒫᕐᒥ. 
ᔭᐹᓐᒥ, ᑎᑎᖅᑐᒐᐅᔭᓲᑦ ᓴᓇᙳᐊᖅᑐᑎᑦ ᕿᔪᖕᒧᑦ. 
ᕿᔪᒃ ᐊᒥᐊᓕᖅᑕᐅᓪᓗᓂ ᐸᐃᑉᐹᕐᓗ ᓇᕿᑕᐅᓪᓗᓂ 
ᓴᓇᙳᐊᖅᑕᒥᓂᕐᒥᓄᑦ ᐊᔾᔨᙳᐊᖓ ᐸᐃᑉᐹᕐᒧᑦ 
ᓂᐱᒃᑲᔭᕋᒥ.

ᐃᓐᑎᐊᒥ, ᓴᓇᙳᐊᖅᑏᑦ ᐊᑐᓲᑦ ᕿᔪᖕᓂᒃ 
ᑎᑎᖅᑐᒐᐅᔭᕐᕕᖃᖅᑐᑎᑦ ᖃᓪᓗᓈᖅᑕᒥᒃ. ᕿᔪᖏᑦ 
ᐊᒥᐊᓕᖅᑕᐅᓪᓗᑎᑦ ᖃᓪᓗᓈᖅᑕᒧᑦ ᓇᕿᑎᑕᐅᖃᑦᑕᖅᑐᑎᑦ 
ᐊᖏᔪᒧᑦ ᐊᔾᔨᙳᐊᕐᒧᑦ. ᖃᓪᓗᓈᖅᑕᖅ 

ᐸᐃᑉᐹᕐᒥᒃ ᐲᔭᐃᓪᓗᑎᑦ ᐊᔾᔨᙳᐊᕆᓂᐊᖅᑕᒥᓂᒃ 
ᑎᑎᖅᑐᒐᖅᑐᒥᓂᖅ ᓴᓇᓪᓗᓂ “ᐱᓯᒃᓯᑦᑎ” 
ᓂᕕᐊᖅᓯᑉ ᓴᓇᔭᒥᓂᖓ.

ᓴᓇᙳᐊᖅᑎ ᓇᑦᓱᑭ ᓱᒐ ᕿᔪᖕᒥᒃ ᑎᑎᖅᑐᒐᕐᕕᓕᒃ.

ᐊᑐᖅᑕᐅᒍᓐᓇᕆᐊᓕᒃ ᐊᓐᓄᕌᓕᐊᕆᔭᐅᓗᓂ 
ᐅᕝᕙᓘᓐᓃᑦ ᐃᓪᓗᒥ ᓱᓇᒃᑯᑖᓄᑦ, ᐅᕝᕙᓘᓐᓃᑦ 
ᐊᕙᓗᒥᐅᑕᐅᓗᓂ.

ᐊᔾᔨᓕᐅᕆᔪᒥᓂᖅ ᐋᓕᒃᓵᓐᑐᕐ ᕼᐊᑉᓴᓐ.

ᐃᓗᓕᕆᒋᐊᓕᖏᑦᐃᓗᓕᕆᒋᐊᓕᖏᑦ
	• 2 ᐊᑯᓐᓈᕿᔪᒃ ᐃᑎᐅᔮᒃ
	• 3 ᒑᓕᒃ ᐊᕕᒃᑐᖅᓯᒪᔪᑦ
	• 3 ( 15.5 ounce) ᐃᐳᐃᑦᑐᑦ ᓂᓕᕐᓇᑦ. 

ᐊᑐᕈᓐᓇᖅᑐᑎᑦ ᓇᓕᐊᖕᓂᑐᐃᓐᓇᖅ 
ᐅᑯᓂᖓ, ᖃᐅᓪᓗᖅᑐᓂᒃ, ᕿᕐᓂᖅᑐᓂᒃ, 
ᐅᕝᕙᓘᓐᓃᑦ ᑕᖅᑑᔭᓂᒃ ᓂᓕᕐᓇᓂᒃ.

	• 2 pounds ᐅᒥᖕᒪᐅᑉ ᓂᕿᖓ
	• 2 ᐊᓘᑎᕋᓛᒃ ᖁᖅᓱᖅᑐᖅ ᐅᖅᓱᖅ
	• 1 ᐊᓘᑎᕐᔪᐊᖅ ᐊᐅᐸᖅᑐᖅ pepper 

flakes
	• 6 ᐊᓘᑎᕐᔪᐊᖅ ᓯᓕ ᑲᙵᖅᓱᒐᖅ

	• 1 ᐊᓘᑎᕋᓛᒃ ground cumin
	• 1 ᐊᓘᑎᕋᓛᖅ ᑕᕆᐅᖅ
	• ¼ ᐊᓘᑎᕋᓛᒃ cayenne pepper
	• 1 (14.5 oz) ᐃᐳᐃᑦᑐᖅ 

ᐊᒡᒍᖅᓯᒪᔪᑦ ᑐᒫᑐᑦ
	• 4 ᐃᕐᖑᓰᑦ ᐃᒥᖅ

ᒪᒪᖅᑐᐊᓗᒃ ᒪᒪᖅᑐᐊᓗᒃ 
ᐅᒥᖕᒪᒃ ᓯᓕᐅᒥᖕᒪᒃ ᓯᓕ

ᐅᒥᖕᒪᒃᑕᖃᐅᖅᑐᐊᓘᖕᒪᑦ ᐱᖓᓐᓇᕐᒥ 
ᓄᓇᕗᒻᒥ! ᐃᓄᐃᑦ ᕿᑎᕐᒥᐅᑦ 

ᓂᕆᕙᒃᐳᑦ ᐅᒥᖕᒪᖕᒥᒃ ᖁᐊᖑᓪᓗᓂ, 
ᒥᒃᑰᓪᓗᓂ, ᐆᔫᓪᓗᓂᓗ. ᐅᒥᖕᒪᐅᑉ ᓂᕿᖓ 

ᑕᖏᖃᑦᑎᐊᖅᑐᐊᓗᒃ ᐱᒻᒪᕆᐊᓗᖕᓂᒡᓗ 
ᐆᒪᑦᑎᐊᕈᓐᓇᐅᑎᖃᖅᖢᑎᒃ ᓲᕐᓗ ᕙᐃᑕᒪ B, ᕙᐃᑕᒪ Dᓗ. 

ᖃᓄᐃᙱᑦᑎᐊᖅᑎᑦᑎᕙᒃᐳᑦ ᑲᑦᑐᐊᕐᓂᒃ, ᐊᐅᖕᒥᒃ, ᐅᕕᓂᖕᒥᒡᓗ.

ᐊᖏᕐᕋᔅᓯᓐᓂ ᐃᓐᓇᕐᒧᑦ ᐃᑲᔪᖅᑕᐅᔪᒪᓗᑎᑦ ᓂᕿᓕᐅᕆᑦ ᒪᓕᒡᓗᑎᑦ ᓂᕿᓕᐅᕈᑎᒥᒃ! 
ᐅᒥᖕᒪᐅᑉ ᓂᕿᖓᓂᒃ ᐱᑕᖃᙱᑉᐸᑦ, ᓯᓕᓕᐅᕈᓐᓇᖅᐳᑎᑦ ᑐᒃᑐᕕᓂᕐᒥᑦ 
ᐃᒻᒧᒃᓯᐅᒐᐅᓪᓘᓐᓃᑦ ᓂᕿᖓᓂᒃ ᓯᖃᓕᓯᒪᔪᒥᒃ.

ᓄᓇᕗᑦ

ᑲᑎᑎᕆᐊᖃᕐᓂᖓᑲᑎᑎᕆᐊᖃᕐᓂᖓ
1.	 ᐊᕕᒃᑐᕐᓗᒋᑦ ᐃᑎᐅᔭᑦ ᑭᑉᐹᕆᒃᑑᑕᐅᓗᑎᒃ ᑕᒧᐊᓪᓗᐊᙳᖅᑎᓪᓗᒋᑦ. 

ᐊᕕᒃᑐᕐᓗᒋᑦ ᒑᓕᒃ ᑐᐊᑦᑑᑕᐅᓕᖅᑎᓪᓗᒋᑦ. ᓴᓂᕐᕙᒡᓗᒍ.

2.	 ᐃᒪᖏᑦ ᑯᕕᓗᒋᑦ ᐃᐳᐃᑦᑐᒥᑦ ᓂᓕᕐᓇᑦ ᐴᖏᓐᓂᑦ. ᐃᕐᕈᕐᓗᒋᑦ ᓂᓕᕐᓇᑦ 
ᐃᒥᕐᒧᑦ ᑯᕕᔪᒧᑦ. ᓴᓂᕐᕙᒡᓗᒍ.

3.	 ᐊᕕᒃᑐᕐᓗᒋᑦ ᐅᒥᖕᒪᐅᑉ ᓂᕿᖏᑦ ᑭᑉᐹᕆᒃᓯᑎᐅᕋᕐᓗᒋᑦ.

4.	 ᐊᑕᐅᓯᕐᒥᒃ ᐊᓘᑎᕋᓛᒥᒃ ᐅᖅᓱᒥᒃ ᐅᒃᑯᓯᖕᒧᐊᖅᓯᒋᑦ ᐆᓇᕐᓂᖓ ᐊᑯᓐᓈᕿᓗᓂ. 
2 ᒥᓂᑦᒥᒃ ᐆᓇᖅᓯᑦᑎᐊᕆᓚᐅᕐᓗᒍ, ᐴᖅᓯᒋᑦ ᐅᒥᖕᒪᐅᑉ ᓂᕿᖓᓂᒃ.

5.	 ᐆᔪᓕᐊᕆᓗᒍ ᐅᒥᖕᒪᐅᑉ ᓂᕿᖓ 10 ᒥᓂᑦᒥᒃ ᐊᑯᓂᐅᑎᒋᔪᖅ. 
ᐆᓐᓇᓱᖕᓂᓕᒫᖓᓂ, ᐊᐅᓚᑎᑉᐸᒡᓗᒍ ᕿᔪᐊᕐᔪᖕᒧᑦ ᐊᓘᑎᒧᑦ 
ᐆᓗᐊᖅᑕᐃᓕᒪᓗᒋᑦ.

6.	 ᐊᓘᑎᒧᑦ ᐅᒥᖕᒪᐅᑉ ᓂᕿᖓ ᖃᓗᕙᒡᓗᒍ ᐅᒃᑯᓯᖕᒥᑦ. ᓵᑯᓗᖕᒧᐊᕐᓗᒍ.

7.	 ᖁᖅᓱᖅᑐᖅ ᐅᖅᓱᖅ ᐊᒥᐊᒃᑯᖓ ᐅᒃᑯᓯᖕᒧᐊᕐᓗᒍ. ᐴᖅᑲᕐᓗᒋᑦ ᐃᑎᐅᔭᑦ, ᒑᓕᒃ, 
ᐊᐅᐸᖅᑐᑦ pepper flakes, ᓯᓕ ᑲᙵᖅᓱᒐᖅ, cumin, ᑕᕆᐅᖅ, cayenne 
pepperᓗ. ᐆᓪᓗᒋᑦ 5 ᒥᓂᑦᒥᒃ, ᐃᖑᓚᖅᐸᒡᓗᒋᑦ ᐆᑦᑎᓗᐊᖅᑕᐃᓕᒪᓗᒋᑦ.

8.	 ᐃᓚᓕᐅᑎᓗᒋᑦ ᐃᐳᐃᑦᑐᕐᒥᑦ ᑐᒫᑐᑦ. ᑲᑎᖅᓱᒐᑦ ᑖᒃᑯᐊ ᐆᓪᓗᒋᑦ 
ᖃᓛᓕᕋᓱᖕᓂᖏᓐᓂ ᐳᓪᓚᐅᔨᕌᖅᑕᖃᓕᖅᐸᑦ ᖃᔪᖓ.

9.	 ᐃᓚᓕᐅᑎᓗᒋᑦ ᐅᒥᖕᒪᐅᑉ ᓂᕿᖓ, ᓂᓕᕐᓇᑦ, ᐃᒥᕐᒥᒡᓗ ᐅᒃᑯᓯᖕᒧᑦ. ᑲᑎᖅᓱᒐᑦ 
ᐅᒃᑯᓯᖕᒦᑦᑐᑦ ᖃᓛᓕᖅᓯᐊᕆᓗᒋᑦ. ᐆᓇᕐᓂᖓ ᐊᒻᒧᒃᑎᒋᐊᕌᕐᔪᒡᓗᒍ ᐊᑯᓐᓈᕿᔫᑉ 
ᑐᖔᓄᑦ. ᐅᒃᑯᓯᒃ ᒪᑐᓗᒍ. 

10.	ᓯᓕ ᐆᑦᑎᐊᕆᒃᑲᓐᓂᕐᓗᒍ 45 ᒥᓂᑦᒥᒃ. ᐃᖑᓚᓚᐅᖅᐸᒡᓗ ᖃᑯᑎᒃᑯᑦ. 

ᖄᖓᓄᐊᖅᑐᒃᓴᑦ ᖄᖓᓄᐊᖅᑐᒃᓴᑦ 
ᓂᖅᖠᖅᓱᐃᔪᓐᓇᖅᐳᑎᑦ ᑕᐃᒪᓐᓇᑐᐃᓐᓇᖅ, ᐃᓚᔪᓐᓇᕐᒥᔭᑦ 
sour creamᒥᒃ ᐅᕝᕙᓘᓐᓃᑦ ᓰᓯᒥᒃ ᖄᖓᓄᐊᕐᓗᒍ. ᓂᕆᓕᕆᑦ 
ᐸᓚᐅᒑᖅᑐᕐᓗᑎᑦ ᓂᐊᖂᔭᕐᒥᒡᓘᓐᓃᑦ.! 11  



ᓄᓇᓕᓕᒫᓂᒃ  ᓄᓇᕗᒻᒥ, ᐃᓄᐃᑦ 
ᐃᑲᔪᖅᑎᒌᑦᑐᑦ ᓄᖅᑲᕋᓱᒃᑐᑎᒃ 
ᐊᑐᓗᐊᖅᑕᐃᓕᓇᓱᐊᖅᑐᑎᒡᓘᓐᓃᑦ 
ᓯᒡᒐᓕᐊᓂᒃ. ᓯᒡᒐᓕᐊᖅᑐᖃᑦᑕᕐᓂᖅ 
ᐊᑦᑕᕐᓇᕐᒪᑦ. ᓯᒡᒐᓕᐊᖅᑐᓲᖅ ᖃᓂᒻᒪᒍᓐᓇᕐᒪᑦ. 
ᓯᒡᒐᓕᐊᖅᑐᖃᑦᑕᖅᑐᑦ ᓇᔾᔨᓪᓗᑎᒃ 
ᐊᑦᑕᕐᓇᖅᑐᒦᑎᑦᑎᒋᕗᑦ ᓄᑕᕋᒃᓴᖓᓂᒃ. 
ᓯᒡᒐᓕᐊᖅᑐᕐᓂᕐᓗ ᐳᔪᖏᑎᒍᑦ ᐊᒃᑐᐃᓲᖑᒋᕗᖅ, 
ᐃᓄᖕᓂᒃ ᖃᓂᔅᓴᖅᐸᑦ ᓯᒡᒐᓕᐊᖅᑐᖅᑐᖅ 
ᐊᒃᑐᐃᑲᒻᒪᒍᓐᓇᖅᑐᖅ.

ᐃᓄᒐᓚᐃᑦ ᐃᓱᐊᕐᓂᖏᑦ ᐊᒃᑐᖅᑕᐅᓯᒪᕗᑦ 
ᑕᕝᕚᑲᒧᑦ, ᐃᓚᒋᓪᓗᒍ ᐱᕈᕐᕕᒋᔭᐅᓂᒃᑯᑦ, 
ᐳᕙᒃᑯᑦ ᖃᓂᒻᒪᓯᖅᑖᕐᓂᒃᑯᑦ, ᐆᒻᒪᓪᓗᓐᓂᒃᑯᓪᓗ. 
ᖃᓂᒪᔪᒃᓴᐅᔪᕕᓃᑦᑕᐅᖅ ᓇᒡᓕᒋᔮᓗᖏᓪᓘᓐᓃᑦ  
ᖃᓂᒻᒪᓯᕐᒧᑦ ᐱᕖᓱᐊᓯᒪᕗᑦ.

ᐊᒥᓲᕗᑦ ᐊᔾᔨᒌᖖᒋᑦᑐᑦ  
ᑕᕝᕚᑲᑐᓗᐊᖅᑕᐃᓕᑎᑦᑎᔾᔪᑎᑦ ᓄᓇᓕᔅᓯᓐᓂ.

ᐅᕝᕙ ᐅᑯᐊ ᐱᓕᕆᐊᖑᔪᑦ ᐊᔾᔨᒌᖏᑦᑐᑦ 
ᓄᓇᕗᓕᒫᒥ!

  ᖃᐅᔨᒪᕕᑦ?

ᑕᕝᕚᑲ ᓂᑯᑏᓐᖃᕐᒪᑦ. ᓂᑯᑏᑦ ᑕᕝᕚᑲᒥᒃ 
ᐅᐃᕆᓇᖅᑎᑦᑎᓲᖅ. ᑭᓇᑐᐃᓐᓇᖅ 
ᐅᐃᕆᓯᒪᒍᓂ ᑭᓱᑐᐃᓐᓇᕐᒧᑦ, 
ᓄᖅᑲᕈᓐᓇᐃᓪᓕᓯᒪᔾᔪᑎᖃᓲᖅ. 
ᑕᐃᒪᐃᒻᒪᑦ ᓯᒡᒐᓕᐊᖅᑐᓗᐊᖅᑕᐃᓕᒪᓂᖅ 
ᓄᖅᑲᕋᓱᖕᓂᕐᓗ ᐱᔭᕐᓂᕆᔭᐅᖃᑦᑕᖖᒋᓚᖅ. 
ᓇᖕᒥᓂᖅ ᓄᖅᑲᕋᓱᒃᑯᕕᑦ  
ᖃᐅᔨᒪᔭᖃᕈᕕᓪᓘᓐᓃᑦ ᓄᖅᑲᕋᓱᒃᑐᒥᒃ 
ᑕᕝᕚᑲᒥᒃ, ᐃᖅᑲᐅᒪᒋᑦ ᐊᒡᒐᑎᑦ 
ᐱᓕᕇᓐᓇᖅᑎᓐᓇᓱᓪᓗᒋᑦ 
ᐃᓱᒪᓇᓱᓪᓗᑎᒡᓗ ᖁᕕᐊᓇᖅᑐᓂᒃ, ᓲᕐᓗ 
ᒥᖅᓱᕐᓂᕐᒥᒃ, ᐱᖖᒍᐊᕐᓂᕐᒥᒃ, ᓴᓇᓂᕐᒥᒃ 
ᐱᔭᕐᓂᓕᖅᐹᓪᓕᕈᑎᒋᔪᓐᓇᕆᕚ!

ᐊᐅᔭᑕᒫᑦ, ᖃᒪᓂ’ᑐᐊᕐᒥ ᖃᔅᓯᑐᐃᓐᓇᕐᓂᒃ ᐊᕐᕌᒍᓕᖕᓂᒃ 
ᐹᔅᑭᑦᐹᖅᑎᑦᑎᕙᒃᑐᑦ ᓵᓚᖃᕋᓱᐊᖅᑐᑎᒃ. ᐱᖖᒍᐊᖅᑎᓪᓗᒋᑦ, 
ᐃᓐᓇᕐᒥᒃ ᐋᓐᓂᐊᓯᐅᖅᑎᒥᒡᓗ ᐃᓕᓴᐃᔪᖃᖅᐸᒃᑐᖅ 
ᐃᓱᐊᕐᓂᐅᑉ ᐊᒃᑐᖅᑕᐅᔾᔪᑎᒋᔪᓐᓇᖅᑕᖏᓐᓂᒃ ᓱᐴᖅᑐᕐᓂᕐᒧᑦ 
ᐊᔾᔨᒌᖖᒋᑦᑐᑎᒍᓪᓗ ᓄᖅᑲᕋᓱᒍᑎᓂᒃ. ᐊᒥᓱᑦ ᐅᖃᖅᓯᒪᕗᑦ 
ᑕᕝᕚᑲᑐᖏᓐᓂᖅᓴᐅᓕᕐᓂᕋᖅᑐᑎᒃ ᐱᖖᒍᐊᕇᕌᖓᑕ. 
ᐊᐅᓚᔾᔭᐃᒋᐊᕈᓐᓇᕆᕗᑎᑦ ᐹᔅᑭᑦᐹᕐᓂᒃᑯᑦ ᓵᓚᒋᖃᑦᑕᐅᑎᓇᓱᖕᓂᕐᒥᒃ 
ᐊᓯᖏᓐᓂᒡᓘᓐᓂᑦ ᐱᖖᒍᐊᕈᑎᓂᒃ ᓄᓇᓕᔅᓯᓐᓂ!

ᐃᒃᐱᐊᕐᔪᖕᒥ, 
ᓯᒡᒐᓕᐊᖅᑐᕐᓇᖕᒋᑦᑐᒥᒃ-
ᕼᐅᒃᑭᖅᑎᑦᑎᕙᒃᑐᑦ. 
ᕼᐅᒃᑭᕐᓂᖅ 
ᐃᖃᐃᓕᓴᑦᑎᐊᕐᓇᖅᑐᖅ 

ᑎᒥᓕᒫᕐᓄᑦ–
ᐳᕙᖕᓄᓪᓗᑦᑕᐅᖅ! 

ᐋᓐᓂᐊᕕᖓ ᐃᖃᓗᒃᑑᑦᑎᐊᕐᒥ ᐊᔾᔨᒌᖖᒋᑦᑐᓂᒃ  
ᖃᓄᐃᓕᐅᖅᑎᑦᑎᕙᒃᑭᕗᖅ ᑲᒻᒥᓂᕐᒥᒃ, 
ᐳᐊᓗᓕᐅᕐᓂᕐᒥᒃ, ᐊᒪᐅᓯᐅᕐᓂᕐᒥᒃ, ᐊᒡᓛᑦ 
ᖃᒧᓯᐅᕐᓂᕐᒥᒃ! ᐊᒥᓱᑦ ᐃᓕᓐᓂᐊᖅᓯᒪᕗᑦ 
ᖃᐅᔨᓪᓗᑎᒡᓗ ᐊᒡᒐᖏᑦ 
ᐱᓕᕆᔪᑯᓗᐊᐱᐅᓂᖕᒋᓐᓄᑦ 
ᑕᕝᕚᑲᑐᕈᒪᖏᓐᓂᖅᓴᐅᓕᖅᑐᑦ.  

ᐃᓕᓐᓂᐊᖅᑎᑦᑎᓚᐅᕆᕗᑦ ᐊᒪᐅᓯᐅᕐᓂᕐᒥᒃ 
ᓯᒡᒐᓕᐊᖃᕆᐊᖃᖏᑦᑐᒥᒃ ᑎᑭᕋᕐᔪᐊᕐᒥ. 
ᐊᕐᓇᐃᑦ ᐱᖃᑕᐅᓚᐅᖅᑐᑦ 
ᒥᖅᓱᖅᑐᒋᐊᓪᓚᐅᓚᐅᕐᒪᑕ 
ᓯᒡᒐᓕᐊᖅᑐᕆᐊᖅᑐᖃᑦᑕᕐᓂᖏᑦᑐᑦ. 
ᓴᓇᓚᐅᕆᕗᑦ ᔭᐃᑲᓂᒃ, 
ᓯᓚᐹᓂᒃ, ᐳᐊᓗᓂᒡᓗ! 

 

 
 

ᐊᕐᓇᐃᑦ ᓴᓪᓕᕐᒥ 
ᓱᐴᖅᑐᖃᑦᑕᕈᓐᓃᕋᓱᓚᐅᖅᑐᑦ 

ᐊᓐᓄᕋᔾᔨᐅᕐᓂᕐᒥᒃ 
ᑕᐃᔅᓱᒪᓂᑎᑐᑦ ᐃᓐᓇᕐᒥᒃ 

ᐃᓕᑦᑎᓐᓂᕆᕗᑦ. ᑕᖅᑭᓂᒃ 
ᐱᖓᓱᓂᒃ, ᐊᕐᓇᐃᑦ 
ᑲᑎᕙᖕᓂᖅᐳᖅ ᑎᓴᒪᐃᖅᓱᖅᑐᑎᒃ 
ᐱᓇᓱᐊᕈᓯᖅ ᐊᔾᔨᒌᖖᒋᑦᑐᓂᒃ 
ᐊᓐᓄᕋᔾᔨᐅᖅᑐᑎᒃ. ᑕᕝᕚᑲᓂᒃ 
ᐊᑐᓗᐊᖅᑕᐃᓕᒪᓇᓱᓕᖅᑐᓂ, 
ᐃᑲᔪᖅᓱᐃᔨᖃᖅᑐᓂ 

ᓄᖃᕋᓱᒃᑐᓂ ᓱᐴᖅᑐᕐᓂᕐᒥᒃ 
ᐱᔭᕐᓂᕐᓂᖅᓴᐅᕗᖅ. 

ᐊᕐᕕᐊᓂ, ᒥᖅᓱᕆᐅᖅᓴᑎᑦᑎᓂᖅ ᒪᒃᑯᒃᑐᓂᒃ 
ᐃᑲᔫᑎᖃᖅᓯᒪᔪᖅ ᓯᒡᒐᓕᐊᖅᑐᓗᐊᖅᑕᐃᓕᒪᓂᕐᒥᒃ. 
ᒥᖅᓱᕐᓂᖅ ᓄᖅᑲᕋᓲᑎᑦᑎᐊᕙᐅᕗᖅ ᓱᐴᖅᑐᕐᓂᕐᒥᒃ 
ᐊᒡᒐᑎᑦ ᐱᓕᕇᓐᓇᕐᒪᑕ, ᓱᐴᖅᑐᕈᒪᔫᔮᖏᓐᓂᖅᓴᐅᑎᑦᑎᓲᖅ.

ᐊᕐᕕᐊᓂ, ᓵᓚᖃᐅᓯᐊᔅᓴᖁᑎᖃᓲᑦ ᓱᔪᖃᖅᑎᓪᓗᒍ 
ᓈᓚᐅᑎᒃᑯᓪᓗ ᓱᐴᖅᑐᖏᓐᓂᖅᓴᐅᓕᖅᑐᓄᑦ. 

ᑰᒑᕐᔪᖕᒥ, ᖁᕕᐊᒋᔭᐅᖕᒪᕆᒃᑐᒥᒃ 
ᑕᕝᕚᑲᑐᖅᓯᒪᖕᒋᓪᓗᓂ  
ᑲᑕᔾᔭᕐᓂᕐᒥᒃ ᐃᓕᓴᑎᑦᑎᓚᐅᖅᑐᑦ. 
ᐳᕙᑦᑎᐊᕆᒋᐊᖃᕋᕕᑦ ᓴᖖᒋᔪᓂᒃ, 
ᑲᑕᔾᔭᕐᓂᐊᕈᕕᑦ.

ᓂᖅᑎᐅᕆᐅᖅᓴᑎᓪᓗᒋᑦ ᑰᒑᕐᔪᖕᒥ, 
ᐱᖃᑕᐅᔪᑦ ᑲᔪᖏᖅᓴᖅᑕᐅᓚᐅᖅᑐᑦ 
ᓱᐴᖅᑐᕆᐊᖅᑐᖃᑦᑕᖁᔭᐅᓇᑎᒃ 
ᓂᖅᑎᐅᖏᓐᓇᖔᕐᓗᑎᒃ. 
ᖁᕕᐊᒋᔭᕐᓂᒃ ᓇᓂᓯᓗᓂ 
ᓱᐴᖅᑐᓗᐊᖏᓐᓂᖅᓴᐅᓕᕐᓇᖅᑐᖅ. 

 

ᐊᑕᒍᔪᒃ ᐃᓕᓴᕕᖕᒥ ᐃᓕᓐᓂᐊᕐᕕᐊᓗᐊᓂ ᐸᖕᓂᖅᑑᑉ, 
ᐃᓕᓴᕕᐅᑉ ᐊᖏᔪᖅᑳᖓ ᐃᖅᑲᐃᓕᓴᕐᓂᕐᒥᒃ 
ᐱᒋᐊᖅᑎᑦᑎᓚᐅᖅᐳᖅ. ᐃᖃᐃᓕᓴᖃᑎᒌᖕᓂᖅ ᑎᒥᖕᓃᑦᑐᓂᒃ 
ᐃᔅᓯᕆᓂᕐᓂᒃ ᐲᔭᐃᒻᒪᑦ ᐊᑲᐅᓯᕚᓪᓕᕐᓇᖅᑐᓂᒃ, 
ᐃᓕᖕᓂᒃ ᑎᑭᓐᓇᓱᐊᖅᑕᕐᓄᑦ ᑐᕌᖅᑎᑦᑏᓐᓇᕈᓐᓇᖅᑐᖅ. 
ᓱᓕᓗ, ᑕᕝᕚᑲᓂᒃ ᐊᑐᖏᓐᓂᖅᓴᐅᓕᕈᕕᑦ, ᐳᕙᒃᑭᒃ 
ᓴᖖᒋᑦᑎᖅᐹᓪᓕᕐᓂᐊᖅᑑᒃ, ᐃᖃᐃᓕᓴᑯᑖᓕᕈᓐᓇᖅᑐᑎᑦ 
ᐊᒃᓱᒃᑲᓐᓂᕐᓗ!

ᑎᑎᕋᖅᑐᖅ ᑲᐃᓚᑉ ᒪᒃᑖᓄᑦ

ᐃᓚᐅᔪᒪᙱᓪᓚᑦᑖᖅᐱᑦ 
ᐅᕙᑎᓐᓂ 
ᒪᑦᑎᑦᑕᐅᓯᐊᖅᑎᓪᓗᑕ?

ᐊᑏ ᐱᒋᐊᓕᕐᓗᒃ! 

ᐄᑎᐊᖅ!

ᐋᒻ, ᐃᒻᒪᖄ ᐃᓕᓐᓂᐊᖅᑎᒃᑯᒃᑭᑦ 
ᓄᕕᖅᓴᕐᓂᐅᑉ ᐊᓯᐊᓂᒃ. 
ᐃᓕᓐᓂᐊᕈᒪᕕᑦ ᖁᓪᓕᕐᒥᒃ 
ᐃᑯᒻᒪᒃᓴᕐᓂᕐᒥᒃ?

ᐅᖅᓱᖅ ᐴᕐᒥᓃᑦᑐᖅ 
ᑲᙴᔭᓪᓗ ᐃᒃᐱᐊᕐᔪᖕᒦᑦᑐᑦ 
ᐊᐃᒃᑭᑦ ᓂᕿᓕᐅᕐᕕᖕᒥᑦ.

ᐄ, ᐊᓈᓇᑦᓯᐊᕐᒪ 
ᐃᓕᓐᓂᐊᖅᑎᓐᓂᐊᕐᒪᖓ 
ᓄᕕᖅᓴᕐᓂᕐᒥᒃ.

ᐊᒃᓱᑦ, ᑕᑰᑎᓂᐊᕆᕗᒍᑦ.

222 2 

1111

333 3 

ᖁᓪᓕᕐᒥᒃ ᐃᑯᒻᒪᒃᑐᒃ

ᐃᓚᐃᔾᔭ ᐃᓚᐃᔾᔭ ᐃᓚᐃᔾᔭ ᐃᓕᓴᐱᓗᐃᓕᓴᐱᓗᐃᓕᓴᐱᓗ

ᖄᖅ

ᐃᓕᖅᑯᓯᖅᐳᑦ

ᐊᑖᑕᑦᓯᐊᖅᐱᑦ ᐅᓇ ᖁᓪᓕᖅ 
ᓴᓇᓚᐅᖅᓯᒪᔭᖓ ᐅᒃᑯᓯᒃᓴᕐᒥᑦ. 
ᖃᐃᓗᑎᑦ ᐃᖏᑦᑎᑦ.

ᐅᑯᐊ ᑲᖒᔭᑦ ᐊᕝᕗᓚᐅᖅᓯᒪᔭᕗᒃ ᐊᐅᔭᐅᑎᓪᓗᒍ 
ᐊᑐᕐᓂᐊᖅᑕᒃᑲ ᐃᓕᓯᓗᖓᓗ ᐃᖕᓂᖓᓄᑦ 
ᖁᓪᓕᐅᑉ ᑐᑭᓕᐊᕐᓂᖓᓄᑦ. ᑲᖒᔭᑦ 
ᐃᐸᕋᕆᕙᒃᑲᑦᑎᒍᑦ ᐃᑯᒻᒪᒃᓴᓕᕌᖓᑦᑕ.

ᐅᖅᓱᖃᕐᓗᓂ ᑭᓯᐊᓂ ᐃᑭᑦᑐᓐᓇᕐᒪᑦ. ᑕᐃᔅᓱᒪᓂ, 
ᓇᑦᑎᐅᑉ ᐅᖅᓱᖓᓂᒃ ᐊᑐᖅᐸᓚᐅᖅᓯᒪᔪᑦ. 
ᐅᓪᓗᒥ, ᐊᑐᕐᓂᐊᖅᑐᒍᑦ ᖁᖅᓱᖅᑐᒥᒃ ᐅᖅᓱᕐᒥᒃ.

ᑭᓱᒧᓪᓕ ᐅᖅᓱᖅ ᐊᑐᕐᒪᑦ?

444 4 

555 5 

666 6 

ᐃᓕᖅᑯᓯᖅᐳᑦ

ᖃᓄᐃᓕᐅᓕᖅᐱᑦ?

ᐅᓇ ᑕᖅᑯᑦ. ᐃᐸᕋᖓᓂᒃ 
ᐊᐅᓚᑎᑦᑎᔾᔪᑎᒋᕙᒃᑕᕋ 
ᐃᑯᒻᒪᓕᕌᖓᒪ.

ᓯᕗᓕᕗᑦ ᖁᓪᓕᕐᒥᒃ ᐊᑐᐃᓐᓇᐅᔭᖅᑐᑦ ᑕᐃᒪᙵᓂᑦ. 
ᓂᕕᐊᖅᓵᖑᑎᓪᓗᖓ ᐊᐅᓪᓛᖅᓯᒪᓪᓗᑕ, ᐊᓈᓇᒪ 
ᐃᓕᓐᓂᐊᖅᑎᓚᐅᖅᓯᒪᔮᖓ ᐃᑯᒻᒪᖕᓂᕐᒥᒃ. ᐃᒡᓗᒥᒃ 
ᐅᖅᑰᑎᑦᑎᕙᓚᐅᖅᑐᖅ ᖃᐅᒪᑎᑦᑎᓪᓗᓂᓗ.

ᑖᖅᓯᕙᓪᓕᐊᔫᒐᓗᐊᖅ ᓯᓚᒥ, ᑭᓯᐊᓂ 
ᖃᐅᒪᕗᒍᑦ ᐃᑯᒪᖓ ᖃᐅᒪᑎᑦᑎᖕᒪᑦ. 

777 7 

888 8 

999 9 

ᖁᓪᓕᕐᒥᒃ ᐃᑯᒻᒪᖕᓂᕐᒥᒃ ᐊᕐᓇᑦ 
ᐱᔭᒃᓴᖃᖅᐸᓚᐅᖅᓯᒪᔪᑦ ᐱᒻᒪᕆᐅᖕᒪᑦ 
ᐃᓚᔮᕇᓄᑦ. ᐃᕝᕕᑦ ᑕᐃᒪ 
ᐃᓕᑦᑎᔭᕆᐊᖃᓕᖅᐳᑎᑦ.

ᐊᖅᑯᑎᑦᑎᓐᓃᑦᑐᓕᒫᑦ 
ᐆᒻᒪᖅᑯᑎᖏᑦ ᖃᒥᖅᑰᖅᑐᑦ.

ᑕᑯᖅᑲᐅᔭᕗᑦ ᖁᓪᓕᕐᒥᑦ ᖃᐅᒪᔪᖅ 
ᐊᖏᕐᕋᖅᐸᓪᓕᐊᓕᖅᖢᑕ. 
ᖃᐃᖂᕆᖅᑲᐅᔪᒍᑦ ᓯᓚᖅᑲᑎᑦᑕ 
ᐃᓚᖏᓐᓂᒃ ᓂᕆᔭᖅᑐᖁᔨᓪᓗᑕ.

ᐃᓯᕆᑦᑎ ᓂᕆᓗᓯᓗ, 
ᑕᒪᔅᓯ!  

ᑕᐃᒫᑦᑎᐊᖅᐳᖓ?

ᐃᑯᒪᖓ 
ᐅᔾᔨᕆᑦᑎᐊᕆᐊᕐᓗᒍ.

ᐊᔪᙱ.

ᓴᐃᓕᓇᖅᑐᐊᓐᓄᒃ.

ᓱᓕᕕᑦ?

10101010

11111111

12121212

ᐃ ᖖᒋᖅᑎ ᓛᓴᓘᓯ ᖃᑦᑕᓕᒃ 
ᑎᑕᓕᕌᖓᒥ, ᐊᑐᖅᐸᒃᑕᖓ 
ᐊᑎᖅ “ᒥᔅᑐ.” ᑎᑕᒃᑎᐅᕗᖅ, 

ᑯᑭᑦᑕᐹᖅᑎ, ᐊᓇᐅᓪᓚᖅᑎᐅᓪᓗᓂᓗ 
ᐃᒡᓗᓕᖕᒥᐅᑕᖅ. ᑎᑕᒃᐸᒃᑐᖅ.

ᒥᔅᑐ ᑎᑎᕋᖅᐸᒃᑐᖅ ᐃᖖᒋᐅᑎᓂᒃ. 
ᑎᑎᕋᖅᐸᓕᓚᐅᖅᑐᖅ ᐃᖖᒋᐅᑎᓂᒃ  
14−ᓂᒃ ᐊᕐᕌᒍᖃᖅᖢᓂ.

ᐃᓛᓐᓂᒃᑯᑦ ᒥᔅᑐ ᑎᑕᒃᐸᒃᑐᖅ 
ᐃᓄᑑᓪᓗᓂ. ᐃᓛᓐᓂᑦ ᑎᑕᒃᐸᒃᑐᖅ 
ᑎᑕᖃᑎᖃᖅᖢᓂ ᐃᙱᖅᑎᓂᒃ, 
ᑎᑕᖃᑎᖃᖅᐸᒃᐳᖅ ᑖᒃᑯᓇᖖᒐᑦ 
ᐃᖖᒋᖅᑎᓂᒃ ᐃᕿᑉᐸᒋᑦ ᐊᒻᒪ 
ᓄᑕᕋᐃᑦ. ᑎᑕᕈᓘᔭᖃᑎᖃᖃᑦᑕᕆᕗᖅ 
ᑎᑕᒃᑎᓂᑦ ᓄᓇᕗᒥᐅᑕᕐᓂᒃ. 
ᖁᕕᐊᒋᔭᖃᑦᑎᐊᖅᑐᖅ ᐊᓯᖏᓐᓂᒃ 
ᑎᑕᒃᑎᓂᒃ ᐃᖖᒋᐅᓯᐅᕐᓂᕐᒥᒃ.

ᐊᕐᕌᒍᓂᒃ ᐊᓂᒍᖅᑐᓂᒃ, ᒥᔅᑐ 
ᑎᑕᒃᓯᒪᓕᖅᑐᖅ ᐅᑭᐅᖅᑕᖅᑐᒥ 
ᓇᓂᑐᐃᓐᓈᓗᒃ. ᑎᑕᒃᐸᒃᑐᖅ ᐃᒡᓗᓕᖕᒥ. 
ᑎᑕᒃᓯᒪᕗᖅᑕᐅᖅ ᓴᓂᕋᔭᖕᒥ 
ᐊᓕᐊᓇᐃᒃᑯᓐᓄᓪᓗ ᐃᖃᓗᖕᓂᑦ. 
ᖁᕕᐊᓱᓗᒃᑎᓪᓗᒋᑦ, ᑎᑕᓚᐅᖅᐳᖅ 
ᓇᖕᒥᓂᖅ ᐃᖖᒋᐅᓯᐊᒥᓂᒃ ᐊᓯᖏᓐᓂᒡᓗ 
ᐃᓄᒃᑎᑑᖅᑐᓂᑦ. ᑎᑕᒃᓯᒪᕗᖅᑕᐅᖅ 
ᑎᑕᖕᓂᖃᖅᑎᓪᓗᒋᑦ ᔭᓗᓇᐃᒥ, 
ᓄᓇᑦᑎᐊᕐᒥ.

2018ᒥ ᑎᑕᓚᐅᖅᐳᖅ 
ᓄᖅᑲᖓᓐᓇᒥ ᑎᑕᒃᑕᓂᑦ ᐃᕿᑉᐸᒋᑦ 
ᑮᓇᐅᔭᓕᐅᕈᑎᖃᕋᓱᒃᖢᓂ ᐃᒡᓗᓕᖕᒥᑦ 
ᓂᕿᓄᑦ ᑲᑎᖅᓱᐃᕕᖕᒧᑦ. “ᑕᒫᓂ 
ᓄᓇᓕᕋᓛᕐᒥ ᐊᔪᕐᓇᖅᐸᖕᒪᑦ 
ᓄᖅᑲᖓᓐᓇᒥ ᓂᕿᓕᐅᒐᒃᓴᖅᑖᕆᐊᒃᓴᖅ 
ᓲᖃᐃᒻᒪ ᐊᑭᑐᓗᐊᖅᑐᐊᓘᖕᒪᑕ. 
ᐃᓱᒪᓚᐅᕋᒪ ᐃᑲᔪᐊᕐᔪᒍᒪᓪᓗᖓ,” ᒥᔅᑐ 
ᐅᖃᖅᖢᓂ.

ᑖᓐᓇ ᓄᓇᓕᒃ ᐃᔅᓗᓕᒃ ᐱᒻᒪᕆᐅᒋᒐᒥᐅᒃ 
ᒥᔅᑑᑉ. ᐱᕈᓚᐅᖅᐳᖅ ᑎᑕᖃᑎᖃᖅᐸᒃᖢᓂ 
ᑎᑕᒃᑎᐅᖃᑎᒥᓂᒃ ᑖᔅᓱᒥᖓ 
ᐋᓚᓐ ᖃᖖᒍᖅ. ᐋᓚᓐ ᖃᖖᒍᖅ 
ᐱᐊᓇᒃᐸᒃᑭᕗᖅ ᑖᒃᑯᓄᖓ ᑎᑕᒃᑎᓄᑦ 
ᓄᐊᑕᓐ ᕼᐊᐃᔅ−ᑯᓐᓄᑦ. ᐊᒻᒪᑦᑕᐅᖅ 
ᐃᒡᓗᓕᖕᒥᑦ ᐱᙳᐊᖅᑎᖏᓐᓄᑦ, ᐋᖅᓯᖅ, 
ᐃᑲᔪᖅᑐᐃᕙᒃᐳᖅ ᒪᒃᑯᒃᑐᓂᒃ. ᐋᖅᓯᒃᑯᑦ 
ᐃᑲᔪᖅᓯᒪᕗᑦ ᑮᓇᐅᔭᓕᐅᖅᑐᑎᒃ 
ᒥᔅᑐ ᓂᐱᓕᐅᕈᓐᓇᕐᓂᐊᕐᒪᑦ 
ᐃᖖᒋᐅᓯᐊᕆᓯᒪᔭᖓᓂᑦ ᓯᕗᓪᓕᖅᐹᒥ.

“ᐱᒻᒪᕆᐅᒋᑦᑎᐊᖅᑕᕋ ᑖᓐᓇ 
ᓴᖅᑭᓐᓂᐊᖅᑐᖅ ᓂᔾᔭᐅᑎ. ᓲᕐᓗ 
ᐊᓂᒍᐃᒐᒪ,” ᒥᔅᑐ ᐅᖃᖅᖢᓂ. ᑖᓐᓇ 
ᐃᖖᒋᐅᓯᖅ ᓂᐱᓕᐅᖅᑕᐅᓚᐅᖅᑐᖅ 
ᐃᒡᓗᓕᖕᒥ, ᑕᐃᑲᓂ ᐱᖖᒍᐊᕐᕕᕕᓂᕐᒥ. 
ᒥᔅᑐ ᐃᕿᑉᐸᒋᓪᓗ ᐊᑦᑎᓚᐅᖅᐹᑦ 
ᓂᔾᔭᐅᑎ ᐃᕿᑉᐸᒋᑦ, ᑎᑕᒃᑎᑎᑐᑦ. 
ᑐᕌᖅᑎᓚᐅᖅᐸᖓᑦ ᑖᔅᓱᒧᖓ 
ᔫᐃ ᐊᒫᕐᒧᑦ, ᑎᑕᒃᑎᐅᓚᐅᖅᑐᖅ 
ᐃᓚᒋᔭᐅᓪᓗᓂᓗ ᑖᒃᑯᓄᖓ ᐊᖅᓯᒃᑯᓐᓄᑦ 
ᐃᓅᔪᓐᓃᓚᐅᑐᖅ 2014−ᒥ. 

ᓂᔾᔭᐅᑎ ᓴᖅᑭᔮᖅᑎᑦᑎᒻᒥᔪᖅ ᐊᑎᓕᖕᒥᒃ 
“ᐃᕐᓂᑯᓗᒐ,” ᒥᔅᑑᑉ ᐃᖖᒋᐅᓯᐊᖓ 
ᐱᔾᔪᑎᓕᒃ ᐃᕐᓂᕐᒥᓂᒃ.

ᒥᔅᑐ ᓂᐅᕕᐊᒃᓴᖃᖅᐸᒃᐳᖅ ᕿᓪᓕᖅᑐᓂᑦ 
ᐃᒡᓗᓕᖕᒥ ᑐᓵᔪᓐᓇᖅᐳᑎᓪᓗ 
ᖃᕆᓴᐅᔭᒃᑯᑦ iTunes−ᖑᓂᕋᖅᑕᐅᔪᖅ 
YouTube−ᖑᓂᕋᖅᑕᐅᔪᑎᒍᓪᓗ. 
ᐱᒋᐊᖅᐸᓪᓕᐊᓕᑕᐃᓐᓇᖅᐳᖅ, 
ᑕᐃᒪᐃᒻᒪᑦ ᓈᓚᖃᑦᑕᖅᓯᐅᒃ 
ᖃᓅᓂᐊᕐᒪᖔᑦ ᕿᖑᓪᓕᕐᒥᑦ. 

ᐱᓯᖅᓱᕐᓂᖅ 
ᓄᓇᑦᑎᓐᓂ

ᐅᐊᑦᑎᐊᕈ ᑕᓚᕖᓴᑕᖃᓚᐅᖅᑎᓐᓇᒍ, 
ᖃᕋᓴᐅᔭᖅᑕᖃᓚᐅᖅᑎᓐᓇᒍ, 
ᐱᑕᖃᓚᐅᖅᑎᓐᓇᒋᑦ 

ᐅᖃᓕᒫᒐᐃᑦ, ᖃᕋᓴᐅᔭᐃᓪᓗ, 
ᓂᔾᔭᐅᑏᓪᓗ, ᐃᓄᐃᑦ 
ᐊᔾᔨᒋᖖᒋᑕᖓᓂᒃ ᖃᐅᔨᒪᓂᕐᒥᓂᒃ 
ᑐᓂᐅᖅᑲᐃᒍᑎᖃᖅᐸᓚᐅᕐᒪᑕ 
ᐃᓄᐃᑦ ᐃᓅᓯᒥᓂᖓ, ᓯᓚᑐᓂᖓ, 
ᖃᐅᔨᒪᓂᖓ ᑐᓂᔭᐅᕙᓚᐅᕐᒪᑕ 
ᐅᓂᒃᑲᐅᓯᒃᑯᑦ ᐱᓯᖅᓱᕐᓂᒃᑯᓪᓗ 
ᐱᓯᖅᓱᕐᓂᖅ ᕿᓚᐅᔾᔭᓂᕐᓗ 
ᐃᓄᐃᑦ ᐱᐅᓯᓪᓚᑦᑖᕆᓚᐅᖅᑕᖏᑦ, 
ᐱᓰᑦ ᐅᖃᐅᓯᕐᒥᒃ, 
ᑕᐅᑐᙳᐊᓂᕐᒥᒃ, ᐅᓂᒃᑲᐅᓯᕐᓂᓪᓗ 
ᐃᓕᖅᑯᓯᖏᓐᓂᓪᓗ 
ᐆᒪᑎᑦᑎᔾᔪᑎᐅᕙᓚᐅᖅᑐᑦ. 
ᓄᐃᓴᑎᑦᑎᒍᑎᐅᕙᓚᐅᖅᑐᖅ 
ᑭᓇᒃᑰᓚᐅᕐᒪᖔᑕ ᐃᓄᐃᑦ 
ᓯᕗᓕᖏᑦ. ᖁᕕᐊᓲᑎᖃᖅᑎᓪᓗᒋᑦ 
ᐊᑐᖅᑕᐅᓪᓚᕆᑉᐸᓚᐅᖅᑐᑦ ᖃᒡᒋᕐᒥᒃ. 
ᑕᒪᒃᑯᐊ ᐱᓰᑦ ᐃᑲᔪᖅᐸᓚᐅᖅᑐᑦ 
ᐃᓱᒪᒃᑯᑦ ᖃᓄᐃᙱᑎᐊᕐᓂᕐᒧᑦ.

ᐃᓄᐃᑦ ᐱᓯᓕᐅᖅᐸᓚᐅᕐᒪᑕ 
ᓇᒻᒥᓂᖅ ᐅᓂᒃᑳᒥᓂᒃ, 
ᑕᒪᒃᑯᐊ ᐱᓰᑦ ᑭᖑᕚᕇᓄᑦ 
ᐸᐸᑕᐅᖃᑦᑕᖅᓯᒪᔪᑦ. 

ᐱᓯᖅᓱᕈᓰᑦ 
ᐃᖏᐅᕈᑏᓪᓗ

ᑎᑎᕋᖅᑐᖅ ᓗᐃ ᐋᕆᐊᒃ

ᐊᖃᐅᓯᖅ
ᐊᖃᐅᓰᑦ ᐃᓚᒌᑦ ᕿᑐᕐᖓᒥᓄᑦ 
ᓇᓪᓕᑦᑐᕈᓯᖏᑦ ᕿᑐᕐᖓᖏᑦ ᐊᒥᓲᒐᓗᐊᖅᐸᑕ, 
ᐊᓈᓇᒋᔭᐅᔪᖅ ᐊᑖᑕᒋᔭᐅᔪᕐᓗ 
ᐊᖃᐅᓯᖃᖅᐸᓚᐅᖅᑐᑦ ᐊᑐᓂ ᕿᑐᕐᖓᒥᖕᓄᑦ. 
ᐊᖃᐅᓯᖃᖅᐸᓚᐅᖅᑐᑦ ᕿᑐᕐᖓᖓᑕ 
ᖃᓄᐃᑦᑑᓂᖓ ᒪᓕᓪᓗᒍ, ᑕᐅᑦᑐᖓ, 
ᓇᒦᓐᓂᖓᓗ ᒪᓕᑦᑐᒍ. ᓱᕈᓯᐅᑉ ᑭᓇᐅᓂᖓᓂᒃ 
ᓇᓗᓇᐃᒃᑯᑕᐅᕙᓚᐅᖅᑐᖅ. ᐃᓚᒌᓂ 
ᓇᓪᓕᓐᓂᕐᒥᒃ ᓄᐃᓴᑎᑦᑎᑦᑎᐊᕈᒪᒐᐃᒐᒥᒃ 
ᐅᐱᒍᓱᓐᓂᕐᒥᓂᓪᓗ, ᐊᖃᐅᓯᕐᒥᓂᒃ 
ᐃᙱᖅᐸᓚᐅᖅᑐᑦ ᓱᕈᓯᑯᓗᒻᒧᑦ. ᑕᐃᒪ 
ᓱᕈᓯᖅ ᕿᒡᒋᑕᖅᑐᓂ ᒧᒥᓕᖅᐳᖅ ᖃᖃᒧᑦ, 
ᓇᓪᓕᒋᔭᐅᓱᕆᓕᕋᒥ ᖁᕕᐊᓱᓕᖅᑐᓂᓗ.

ᐱᓯᖅᓱᕐᓂᖅ
ᐊᖑᑏᑦ ᐊᑕᖏᐸᓗᑦᑐᑎᒃ ᐱᓯᓕᐅᖅᐸᓚᐅᖅᑐᑦ 
ᐆᒪᔪᕋᓱᓐᓂᕐᒥᒃ, ᐊᕐᓇᐃᓪᓗ ᐱᓯᖃᖅᐸᓚᐅᕐᒥᔪᑦ 
ᐃᓚᖏᑕ ᐱᖃᓐᓇᕆᔭᖏᑕᓗ ᒥᔅᓵᓄᑦ. 
ᐊᕐᓇᐃᑦ ᐊᓪᓛᑦ ᐱᓯᖃᖅᐸᓚᐅᖅᑐᑦ 
ᐅᓇᒻᒥᑦᑎᒍᑎᒥᓂᒃ, ᐱᓯᖅᓱᓕᖅᑐᑎᒃ ᐅᓇᒻᒥᔭᓂ 
ᒥᑕᐅᑎᒋᓪᓗᒍ ᓴᙲᓐᓂᖓᓂᒃ. ᑕᒪᒃᑯᐊ 
ᐱᓰᑦ ᐃᓅᓯᖏᑕ ᐃᓚᒋᑐᐃᓐᓇᓚᐅᖅᑕᖏᑦ, 
ᐱᒻᒪᕆᐅᓚᐅᖅᑐᖅ ᐊᓐᓇᐅᒪᔪᓐᓇᓂᕐᒧᑦ 
ᐊᓪᓛᑦ. ᐱᓯᓖᓐᓇᐅᕙᓚᐅᖅᑐᑦ 
ᐃᓄᐃᑦ. ᖃᒡᒋᕐᒥ ᑲᑎᒐᐃᒻᒪᑕ (ᐃᓪᓗᒥ 
ᐊᖏᔪᒥᒃ ᖁᕕᐊᓲᑎᖃᖅᑎᓪᓗᒋᑦ), 
ᐅᓂᒃᑳᕈᓐᓇᖅᓯᕙᓚᐅᖅᑐᑦ ᐊᑐᖅᓯᒪᔭᕐᒥᓂᒃ 
ᐱᓯᖅᓱᓂᒃᑯᑦ, ᐃᑉᐱᒋᔭᐅᑦᑎᐊᖅᑐᑎᓪᓗ 
ᑕᒪᐃᓐᓄᑦ. ᑕᒪᕐᒥᒃ ᐱᓯᖅᓱᖅᑐᑎᒃ ᐱᒻᒪᕆᒻᒥᒃ 
ᐊᑑᑎᔪᒥᒃ.

ᕿᓚᐅᔾᔭᕐᓂᖅ
ᕿᓚᐅᔾᔭᖅᑎᓪᓗᒍ, ᕿᓚᐅᒻᒥᒃ ᐊᑐᖅᑐᓂ, 
ᕿᓚᐅᑦ ᓴᓇᓯᒪᔪᖅ ᑐᒃᑑᑉ ᐊᒥᖓᓂᒃ 
ᐊᕙᓗᐊᓗ ᓴᐅᓂᒥᓂᕐᓂᒃ. ᕿᓚᐅᔾᔭᖅᑎ 
ᐊᐅᓚᓂᖃᕆᐊᖃᖅᑐᖅ ᕿᓚᐅᔾᔭᕐᓗᓂ 
ᐃᖏᐅᑦᑎᐊᕐᓗᓂ ᐱᓯᖅᓱᖅᑕᒧᑦ, 
ᒪᓕᓪᓗᒍ ᐱᓯᖅ ᑭᓱᒥᓪᓗ ᐱᓯᖅᓱᕐᒪᖔᑦ 
ᒪᓕᓪᓗᒍ. ᕿᓚᐅᔾᔭᖅᑎ ᓂᓪᓕᖃᑦᑕᖅᑐᖅ 
ᓂᐱᒃᑭᐅᓪᓗᓂ ᐃᖏᐅᖅᑐᓂ, ᓂᓪᓕᕐᓂᖓ 
ᐃᑉᐱᓇᖅᑎᑦᑎᔪᖅ ᐱᓯᖅᓱᖅᑕᐅᔪᒥᒃ.

ᑕᐃᔅᓱᒪᓂ, ᐃᓄᐃᑦ ᕿᓚᐅᔾᔭᓕᐅᑎᕙᓐᓂᕐᒪᑕ. 
ᐆᒪᔪᐃᑦ ᐊᐅᓚᒍᓯᖏᓐᓂᒃ 
ᐃᔾᔪᐊᖅᓯᕙᓐᓂᕐᒥᔪᑦ ᕿᓚᐅᔾᔭᖅᑐᑎᒃ.

ᐃᒪᐃᑦᑑᖃᑦᑕᖅᓯᒪᔪᑦ 
ᐱᓰᑦ ᑕᐃᔅᓱᒪᓂ
ᐃᓚᖏᑦ ᐱᓰᑦ ᓂᕆᐅᓐᓂᕐᒥᒃ ᐅᑭᐅᖅ 
ᓂᓪᓚᓱᑦᑐᖅ ᐊᓂᒍᕐᓂᐊᓂᖓᓂᒃ ᐅᐱᕐᖔᕐᓗ 
ᑎᑭᐅᔾᔨᓂᐊᓕᕐᒥᔪᖅ ᐅᖅᑰᔪᑯᓗᒻᒥᒃ 
(ᐊᓕᐊᓇᐃᑦᑐᖃᖅᐳᖅ ᐃᓅᓂᐊᓕᕋᒪ). 

ᐊᒥᓱᑦ ᐅᓂᒃᑲᐅᓰᑦ ᓱᓕᔪᑦ 
ᐅᖃᐅᓯᐅᖃᑦᑕᖅᓯᒪᔪᑦ ᐱᓯᖅᓱᓂᒃᑯᑦ. ᐃᓚᖓᑦ 
ᐱᓯᖅ ᐊᖑᑎᐅᑉ ᕿᕿᓕᖅᑑᑉ ᒥᔅᓵᓄᑦ. 
ᐱᓯᖅᓱᖅᑐᓂ ᖃᓄᐃᑦᑐᒦᓐᓂᕐᒥᓂᒃ, ᐃᓱᒪᒥᓂᒃ 
ᕿᑦᑕᐃᖓᑎᑦᑎᔪᒥᓂᖅ ᕿᕿᑦᑕᐃᓕᒪᓪᓗᓂ. 
ᐊᓐᓇᓚᐅᖅᑐᖅ ᐅᖃᐅᓯᕆᒍᓐᓇᖅᓯᓪᓗᓂᐅᒃ 
ᐱᓯᖅᓱᓂᒃᑯᑦ (ᕿᐅᔭᕕᑦ). 

ᐊᖑᑎᐅᑉ ᐃᓚᖓ ᐊᓯᐅᒪᓪᓗᓂ ᓄᓇᒥ 
ᐊᖏᕐᕋᕋᓱᑦᑐᓂ. ᐃᓱᒪᒃᑯᑦ ᐊᔅᓱᕈᖅᑐᓂ, 
ᐱᓯᓕᐅᓕᖅᑐᒥᓂᖅ ᐱᓯᖅᓱᓕᖅᑐᓂᓗ. 
ᐱᓯᓕᐊᖓ ᐊᑑᑎᖃᖅᑎᑦᑎᓚᐅᖅᑐᖅ 
ᐊᑐᖅᑕᒥᓂᒃ, ᐊᖏᕐᕋᕈᓐᓇᖅᓯᓪᓗᓂ 
ᖃᐅᔨᔭᐅᑎᑦᑐᓂᐅᒃ ᐱᓯᓕᐊᓂ ᐃᓚᒥᓄᑦ (ᒫᓂ 
ᒫᓂ). 

ᐱᓯᖅᓱᕐᓂᖅ ᑕᐃᔅᓱᒪᓂ ᐅᓪᓗᒥᒧᓪᓗ 
ᐊᓐᓇᐅᒪᔾᔪᑎᒋᒐᑦᑎᒍ.

ᐱᓰᑦ ᐅᓪᓗᒥ
ᐊᓯᖏᑦ ᐱᐅᓰᑦ ᓴᖅᑭᖅᑕᐅᒻᒪᑕ 
ᐅᑭᐅᖅᑕᖅᑐᒧᑦ, ᐃᓄᐃᑦ 
ᓴᒃᑯᐃᕙᓪᓕᐊᓕᓚᐅᖅᐳᑦ ᐱᐅᓯᕐᒥᓂᒃ, 
ᐱᓯᖅᓱᕈᓯᖏᑦ ᐃᓚᐅᓪᓗᑎᒃ 
ᕿᓚᐅᔾᔭᕈᓯᖏᓪᓗ. ᑕᒪᒃᑯᐊ ᑭᓇᐅᓂᕐᒥᓂᒃ 
ᓇᓗᐃᓇᐃᒃᑯᑕᓪᓚᕆᐅᓚᐅᖅᑐᑦ 
ᓄᐃᓴᑎᑦᑎᒍᑎᐅᓪᓗᑎᓪᓗ 
ᐊᓂᕐᓂᒃᑰᕈᓯᕐᒥᓂᒃ. ᑭᓯᐊᓂ ᐃᓄᐃᑦ 

ᐊᓐᓇᐅᒪᒃᑳᓘᒻᒪᑕ ᓂᐱᑭᑦᑐᑯᓗᒻᒥᒃ 
ᕿᓚᐅᔾᔭᓂᕐᒥᒃ ᐱᓯᒪᓚᐅᕐᖓᑕ ᐱᓯᕐᓂᓪᓗ 
ᐊᒥᓲᖏᑦᑐᑦ ᐃᓄᐃᑦ ᑲᔪᓯᑎᑦᑎᓚᐅᖅᐳᑦ. 

ᐅᓪᓗᒥ ᑭᖑᕚᖑᔪᑦ ᐊᒫᕐᒥᓄᑦ 
ᕿᓂᖅᓯᒪᓕᕐᒪᑕ. ᑎᒍᓯᒃᑲᓂᖅᑐᑎᒃ 
ᑭᓇᐅᓂᕐᒥᓂᒃ, ᓇᓂᓯᓯᒪᓕᖅᑐᑦ ᐱᓯᖅᓱᓂᕐᒥᒃ 
ᕿᓚᐅᔾᔭᓂᕐᒥᓪᓗ ᐱᓪᓚᕆᐊᓘᓂᖏᓐᓂᒃ 
ᐃᓅᓂᖏᓐᓄᑦ. ᑭᖑᕚᖑᔪᑦ ᕿᓂᖅᓯᒪᓕᕐᖓᑕ 
ᐃᓐᓇᑐᖃᕐᓂᒃ ᖃᐅᔨᒪᔭᑐᖃᖏᓐᓂᒃ. 
ᓇᓂᓯᒍᓐᓇᖅᓯᒪᕈᓘᔭᕋᑦᑕ ᐱᓯᑐᖃᕐᓂᒃ, 
ᐅᓂᒃᑲᐅᓯᑐᖃᕐᓂᒃ ᕿᓚᐅᔾᔭᕈᓯᕐᓂᓪᓗ, 
ᐃᓐᓇᑐᖃᐃᑦ ᐃᓕᓐᓂᐊᑎᑦᑎᒍᒪᑦᑎᐊᖅᓯᒪᒻᒪᑕ, 
ᑲᔪᓯᑎᒍᓐᓇᖅᓯᑲᓐᓂᕋᑦᑎᒍ.

ᓂᐲᑦ ᐃᑎᔪᒥᒃ ᐆᒻᒪᑎᑦᑎᓃᙶᖅᑐᑦ ᐱᓯᕐᓃᑦᑐᑦ 
ᐅᕙᑦᑎᓐᓂᒃ ᐃᓱᒪᒃᑯᑦ ᖃᓄᐃᙱᑉᐹᓪᓕᑎᑦᑎᕗᑦ 
ᑭᓇᐅᓂᑦᑎᓐᓂᓪᓗ ᐅᑎᖅᑎᑦᑎᓂᐅᕗᑦ. 
ᐱᓯᖅᓱᕐᓂᖅ ᐊᓐᓇᐅᒪᔾᔪᑎᐅᕗᖅ ᓯᕗᓕᕕᓂᑦᑕ 
ᓄᐃᓴᑎᓯᒪᔭᖓ ᐃᓕᓐᓂᐊᑎᑦᑎᔾᔪᑕᐅᒋᐊᓕᒃ 
ᑲᔪᓰᓐᓇᖁᓪᓗᒍ. 

Qaggiavuut!
ᖃᒡᒋᐊᕘᑦ!

ᖃᒡᒋᐊᕘᑦ! ᑎᒥᐅᔪᖅ 
ᑕᐅᑐᕋᓐᓈᖅᑕᐅᓲᓄᑦ 
ᐱᒋᐊᖅᑎᑦᑎᓯᒪᔪᑦ ᐱᓰᑦ 
ᓄᓇᑦᑎᓐᓂ. ᑖᔅᓱᒧᖓ ᐱᓕᕆᐊᒧᑦ, 
ᐃᓚᒋᔭᐅᔪᑦ ᖃᒡᒋᐊᕘᑦ 
ᓄᓇᓕᓐᓄᑦ ᓇᕈᖃᑦᑕᖅᓯᒪᓕᖅᐳᑦ 
ᐅᖃᖃᑎᖃᕆᐊᖅᑐᖅᑐᑎᒃ 
ᐃᓐᓇᑐᖃᕐᓂᒃ ᐃᓕᓐᓂᐊᖅᑐᑎᒃ 
ᐱᓯᕐᓂᒃ. 

ᐃᓕᓐᓂᐊᑎᑦᑎᖃᑦᑕᖅᓯᒪᓕᖅᐳᓪᓗ 
ᐃᖃᓗᓐᓂ ᖃᐃᒍᓐᓇᕐᓗᑎᒃ 
ᐃᓕᓐᓂᐊᕐᓗᑎᒃ ᐃᓄᐃᑦ ᐱᓯᕐᓂᒃ. 
ᖃᒡᒋᐊᕘᑦ ᓯᕗᓕᖅᓯᒪᕗᖅ 
ᐅᑎᖅᑎᑦᑎᓂᕐᒥᒃ ᐱᓯᑐᖃᕐᓂᒃ, 
ᐃᓅᓱᑦᑐᓂᓪᓗ ᐃᑲᔪᖅᑐᑎᒃ 
ᐃᓕᓐᓂᐊᖁᓪᓗᒋᑦ ᐃᓐᓇᑐᖃᕐᓂᒃ 
ᖃᓄᖅ ᐃᖏᐅᖅᑕᐅᓲᖑᒻᒪᖔᑕ 
ᐅᓂᒃᑳᖏᓐᓂᓪᓗ ᐱᓰᑦ. 

ᑕᒪᒃᑯᐊ ᐱᓰᑦ ᐃᑉᐱᓐᓂᐊᒋᔭᐅᓪᓚᕆᓲᑦ, 
ᐃᓗᓕᖃᕐᖓᑕ ᐅᓂᒃᑳᕐᓂᒃ 
ᐊᓐᓇᐅᒪᓂᕐᒥᒃ, ᒪᑭᒪᓂᕐᒥᒃ, 
ᓂᕆᐅᓐᓂᕐᒥᓪᓗ. ᐃᓅᓱᑦᑐᑦ 
ᐃᓕᓐᓂᐊᖅᑐᑦ ᑖᒃᑯᓂᖕᒐ ᐱᓯᕐᓂᒃ 
ᐃᓕᓐᓂᐊᑎᑦᑎᖃᑦᑕᓕᖅᑐᑦ 
ᓄᑲᖅᑎᓂᒃ ᓇᒥᓕᒫᖅ ᓄᓇᕗᒻᒥ.

ᑐᑭᓯᒋᐊᒃᑲᓐᓂᕈᒪᒍᕕᑦ 
ᖃᐅᔨᒋᐊᕆᑦ ᐅᕗᖓ  

ᐃᓄᐃᑦ ᓄᓇᖓᓐᓂ, ᐃᓄᐃᑦ ᑕᑯᒥᓇᖅᑐᓕᐅᖅᑏᑦ 
ᓴᓇᓲᖑᕗᑦ ᐱᐅᔪᒻᒪᕆᖕᓂᒃ ᑕᑯᒥᓇᖅᑐᓂᒃ 
ᓴᓇᐅᒐᕐᓂᓪᓗ. ᑭᓯᐊᓂ ᓇᒧᙵᕈᓐᓇᖅᐸᑦ 

ᑕᑯᒃᓴᐅᑎᑦᑎᓂᐊᖅᐸᑕ ᓂᐅᕐᕈᑎᖃᕈᒪᑉᐸᑕᓗ? 
ᐅᕝᕙᐅᕗᑦ ᑕᑯᒃᓴᐅᑎᑦᑎᕕᐅᔪᓐᓇᖅᑐᑦ, ᑕᑯᔭᒐᖃᕐᕖᑦ 
ᑕᑯᒥᓇᖅᑐᓕᐅᖅᑏᓪᓗ ᓴᓇᙳᐊᖅᑏᓪᓗ 
ᑲᓇᑕᒥ ᑕᑯᒃᓴᐅᑎᑦᑎᕙᑦᑐᑦ ᐱᐅᔪᓂᒃ ᐃᓄᐃᑦ 
ᑕᑯᒥᓇᖅᑐᓕᐊᖏᓐᓂᒃ.

ᓇᑭᑦ  
ᓇᓂᓯᔪᓐᓇᖅᐱᑕ  
ᐃᓄᐃᑦ 
ᑕᑯᒥᓇᖅᑐᓕᐊᖏᓐᓂᒃ 
ᓴᓇᐅᒐᖏᓐᓂᓪᓗ  
ᑲᓇᑕᒥ

ᐊᔾᔨᖖᒍᐊᖅ ᓴᖅᑭᔮᔪᒃ 
ᓴᖅᑭᔮᖅᑎᑦᑎᑦᑎᓪᓗᒋᑦ

ᐃᓄᕕᐊᓗᐃᑦ ᓄᓇᖓᑦ ᓴᓐᓇᐃᖅᑐᐊᑦ 
(ᓄᓇᑦᑎᐊᖅ)

ᐃᓄᕕᐊᓗᐃᑦ ᑯᐊᐳᕇᓴᖓᑦ 
ᓴᓇᐅᒐᕐᓄᑦ ᓂᐅᕕᕐᕕᒃ
ᐃᓅᕕᒃ, ᓄᓇᑦᑎᐊᖅ

ᒪᑲᓐᓯ ᑎᐅᑕᒦᑦᑐᖅ, ᑖᒃᑯᐊ ᐃᓄᕕᐊᓗᐃᑦ 
ᑯᐊᐳᕇᓴᖓᑕ ᓴᓇᐅᒐᕐᓄᑦ ᓂᐅᕕᕐᕕᖓᑦ ᓂᐅᕕᓲᑦ 
ᑕᑯᒥᓇᖅᑐᓕᐅᖅᑎᓂᑦ ᓴᓇᖖᒍᐊᖅᑎᓂᓪᓗ 
ᐊᕕᑦᑐᖅᓯᒪᔪᓂ. ᓴᓇᐅᒐᕐᓄᑦ ᓂᐅᕕᕐᕕᒃ 
ᓂᐅᕕᐊᒃᓴᖃᓲᖅ ᖃᓄᐃᑦᑐᑐᐃᓐᓇᕐᓂᒃ 
ᑕᑯᒥᓇᖅᑐᓂᒃ ᓴᓇᔭᐅᓯᒪᔪᓂᓪᓗ, ᐃᓚᒋᓪᓗᒋᑦ, 
ᓴᓇᙳᐊᒐᐃᑦ, ᕿᓚᐅᑏᑦ, ᐳᐊᓗᐃᑦ, 
ᖃᓕᐹᕐᓂᓪᓗ. ᐊᒥᓱᑦ ᑕᑯᒥᓇᖅᑐᓕᐅᖅᑏᑦ 
ᓴᓇᖖᒍᐊᖅᑏᓪᓗ ᑕᐅᕙᓂ ᓴᐸᙱᕆᔪᓐᓇᒻᒪᕆᒻᒪᑕ 
ᐊᓪᓚᒍᓐᓇᑦᑎᐊᖅᑐᑎᓪᓗ. ᓴᓇᐅᒐᖏᑦ 
ᐋᖅᑭᑦᑎᐊᖅᓯᒪᕙᑉᐳᑦ ᐊᓪᓚᖏᑦ ᑲᒥᓕᐊᖑᓯᒪᔪᑦ, 
ᐳᐊᓗᐃᑦ ᓂᕈᒥᐊᒐᐃᓪᓗ.

ᓄᓇᕗᑦ

ᑕᓗᖅ ᓴᓇᐅᒐᐃᑦ
ᑕᓗᕐᔪᐊᖅ, ᓄᓇᕗᑦ

ᑕᓗᖅ ᓴᓇᐅᒐᐃᑦ ᓴᖅᑭᑕᐅᓚᐅᖅᑐᖅ  
1995-ᒥ ᑕᓗᕐᔪᐊᒥᐅᑕᐃᑦ 
ᓂᐅᕕᐊᒃᓴᖃᕈᓐᓇᖁᓪᓗᒋᑦ ᐊᓐᓄᕌᖏᓐᓂᒃ 
ᓴᓇᐅᒐᖏᓐᓂᓪᓗ. ᖃᐅᔨᒪᔭᐅᓂᖅᐹᖑᖃᑕᐅᔪᖅ 
ᓄᐊᑕᐅᔪᓐᓇᖅᑐᑦ ᕿᑐᕐᖓᙳᐊᑦ. ᑕᐃᔅᓱᒪᓂ 
1970-ᐅᓚᐅᖅᓯᒪᒻᒪᓂᑦ, ᒥᖅᓱᖅᑎᒻᒪᕇᑦ 
ᑕᓗᕐᔪᐊᕐᒥ ᐱᓕᕆᐊᖃᖅᓯᒪᕗᑦ ᑕᑯᒃᓴᐅᑎᑦᑎᓪᓗᑎ 
ᓂᐅᕕᐊᒃᓴᖃᖅᑐᑎᓪᓗ ᐊᔾᔨᐅᖏᑦᑐᒥ: 
“ᕿᑐᕐᖓᙳᐊᖅ ᐊᒫᖖᒍᐊᖅᑐᖅ”.

ᓴᓇᔭᐅᓯᒪᔪᑦ ᖁᓕᑦᑕᐅᔭᔅᓴᒥ, ᑖᒃᑯᐊ 
ᕿᑐᕐᖓᙳᐊᕋᓛᑦ ᐆᒪᔪᙳᐊᖑᓪᓗᑎᒃ 
(ᐊᐃᕕᖖᒍᐊᑦ ᐅᕝᕙᓘᓐᓃᑦ ᓇᓄᙳᐊᑦ) 
ᐊᑐᖅᑐᑎᒃ ᐊᒥᐊᓕᒻᒥᒃ ᐊᒪᐅᒻᒥᒃ. ᐃᓗᐊᓂᓗ 
ᐊᒪᐅᑎᐅᑉ ᐊᐃᕕᓛᙳᐊᖅ ᐊᑎᖅᑕᓛᙳᐊᓘᓐᓃᑦ, 
ᑕᑯᔅᓴᐅᕌᕐᔪᒃᑐᓂ ᐊᓈᓇᖓᑕ ᑐᐃᖓᒍᑦ. ᑖᒃᑯᐊ 
ᓴᓇᙳᐊᖅᑏᑦ ᒥᖅᓱᖅᑏᑦ ᒥᖅᓲᓯᑐᖃᖏᓐᓂᒃ 
ᐊᑐᓕᖅᑐᑎᓪᓗ ᓄᑖᓂᒃ ᓴᓇᕙᒃᑎᓪᓗᒋᑦ ᑖᒃᑯᓂᖓ 
ᕿᑐᕐᖓᖖᒍᐊᓂᒃ.

ᐅᖅᑯᒻᒥᐅᑦ ᓴᓇᖖᒍᐊᒐᖃᕐᕕᖕᒐ
ᐸᖕᓂᖅᑑᖅ, ᓄᓇᕗᑦ

ᐅᖅᑯᒻᒥᐅᑦ ᓴᓇᖖᒍᐊᒐᖃᕐᕕᖓᑦ. 
ᓴᖅᑭᑕᐅᓚᖅᓯᒪᔪᖅ 1991-ᒥ. ᐅᐸᑦᑕᐅᔪᓐᓇᖅᑐᖅ 
ᑎᑎᖅᑐᒐᖅᑎᓄᑦ ᓴᓇᙳᐊᖅᑎᓄᑦ 
ᐸᖕᓂᖅᑑᕐᒥᐅᓄᑦ ᐱᕚᓪᓕᕈᓐᓇᖁᓪᓗᒋᑦ, 
ᓴᓇᒍᓐᓇᖁᓪᓗᒋᑦ, ᓂᐅᕕᐊᒃᓴᖃᕈᓐᓇᖁᓪᓗᒋᓪᓗ. 
ᐅᖅᑯᒻᒥᐅᑦ ᓴᓇᔾᔪᑎᖃᖅᐳᖅ 
ᓴᓇᖖᒍᐊᕐᕕᒃᑕᖃᖅᑐᓂᓗ ᓄᕕᖅᓴᕐᕕᖃᖅᑐᓂᓗ, 
ᑖᒃᑯᐊ ᐱᒻᒪᕆᐅᓪᓗᑎᒃ ᓴᓇᓂᕐᒧᑦ ᓄᓇᓕᓐᓄᑦ.

ᖃᐅᔨᒪᔭᐅᒻᒪᕆᑦᑐᖅᑕᐅᖅ ᓴᓇᔭᐅᓯᒪᔪᑦ 
ᑕᑯᔭᒐᖃᕐᕕᖓᓐᓂ ᐊᒥᐊᖃᑦᑎᐊᖅᑐᑦ 
“ᐸᓐᓂᖅᑑᑉ ᓇᓴᖏᑦ.” ᑖᒃᑯᐊ ᓇᓴᐃᑦ 
ᓂᒃᓯᒃᑕᖅᓯᒪᔪᑦ ᐊᒡᒐᒻᒧᑦ, ᒪᕐᕉᓕᓯᒪᓪᓗᑎ 
ᓯᐅᑎᖃᕐᕕᖓᒍᑦ ᐅᖅᑰᔾᔪᑕᐅᒃᑲᓐᓂᕈᑕᐅᓪᓗᑎᒃ 
ᑲᔾᔨᕐᒥᐅᑕᖃᖅᑐᑎᓪᓗ. ᑕᑯᓯᒪᔪᒃᓴᐅᔪᑎᑦ 
ᓄᓇᓕᖕᓂ. ᐱᖃᑐᐃᓐᓇᕆᐊᖃᖅᑐᑎᑦ ᐅᕝᕙᓘᓐᓃᑦ 
ᓴᓇᓯᒪᑐᐃᓐᓇᕆᐊᖃᖅᑐᑎᓪᓗ!

ᓄᓇᕕᒃ (ᑯᐸᐃ)

ᑏᕕ ᐃᓄᐃᑦ ᓴᓇᖖᒍᐊᒐᖕᒋᑦ 
ᑰᔾᔪᐊᖅ, ᑯᐸᐃ

ᑏᕕ ᐃᓄᐃᑦ ᓴᓇᖖᒍᐊᒐᖕᒋᑦ ᐱᒋᐊᕐᓂᖃᓚᐅᖅᐳᖅ 
ᐊᔾᔨᐅᑦᑎᐊᖏᑦᑐᕐᒥᒃ − ᓇᒻᒥᓂᕆᔭᖅ 
ᐱᒋᐊᕈᑎᖃᓚᐅᖅᐳᖅ ᐅᓯᑲᖅᑕᖅᑎᐅᓪᓗᑎᒃ! ᒫᓐᓇ, 
ᑏᕕ ᐃᓄᐃᑦ ᓴᓇᖖᒍᐊᒐᖕᒋᑦ ᓂᐅᕕᐊᒃᓴᖃᓲᖑᕗᑦ 
ᐃᓄᐃᑦ ᑕᑯᒥᓇᖅᑐᖁᑎᖏᓐᓂᒃ ᓴᓇᐅᒐᖏᓐᓂᓪᓗ 
ᓄᓇᓕᖕᓄᑦ, ᐳᓛᕆᐊᖅᓯᒪᔪᓄᑦ ᖃᕋᓴᐅᔭᒃᑯᓪᓗ 
ᐃᑭᐊᖅᑭᕕᒃᑯᑦ ᑎᑭᓴᐃᕕᒃᓴᐅᓪᓗᓂ.

ᓄᓇᑦᓯᐊᕗᑦ (ᓛᐸᑐᐊ)

ᓴᖅᑭᔭᔪᒃ: ᑕᑯᒥᓇᖅᑐᑦ 
ᓴᓇᐅᒐᐃᓪᓗ ᓄᓇᑦᓯᐊᕗᒻᒥ
ᐊᐅᓪᓚᖃᑦᑕᕐᓂᒃᑯᑦ ᑕᑯᒃᓴᐅᑎᑦᑎᓂᖅ

ᑖᒃᑯᐊ ᑕᑯᒃᓴᐅᑎᑕᐅᔪᑦ ᑎᑎᖅᑐᒐᐃᑦ 
ᓴᓇᙳᐊᒐᐃᓪᓗ ᓄᓇᑦᓯᐊᕗᒻᒦᖏᓐᓇᖅᐸᖖᒋᑦᑐᑦ. 
ᐊᐅᓪᓚᑲᑕᑉᐸᒃᑐᑦ ᑲᓇᑕᓕᒫᒥ ᐊᕐᕌᒍᓄ 
ᐊᓂᒍᖅᓯᒪᓕᖅᑐᓄᑦ. ᐊᑎᖃᖅᑐᖅ ᑕᑯᒃᓴᐅᑎᑦᑎᓂᖅ 
“ᓴᖅᑭᔭᔪᒃ” ᑐᑭᖃᖅᑐᖅ “ᑕᑯᒃᓴᐅᓂᖅ.” 
ᑕᑯᒃᓴᐅᑎᑦᑎᓂᖅ ᑕᑯᑎᑦᑎᓂᐅᕗᖅ ᑲᓇᑕᒥ 
ᐊᔾᔨᐅᖏᓐᓂᕐᒥᓂᒃ ᑕᑯᒥᓇᖅᑐᑦ ᓴᓇᙳᐊᒐᐃᑦ 
ᑎᓴᒪᓄᑦ ᑭᖑᕚᕇᓄᑦ ᓛᐸᑐᐊ ᐃᓄᖏᓐᓂᒃ.

ᐊᒥᓱᑦ ᐊᔾᔨᒌᓐᓂᖃᐅᖅᐳᑦ ᓄᓇᑦᓯᐊᕗᒻᒥ 
ᐃᓄᐃᑦ ᑕᑯᒥᓇᖅᑐᖏᑦ ᓴᓇᙳᐊᒐᖏᓪᓗ 
ᑖᒃᑯᓄᖓ ᐃᓄᐃᑦ ᐊᓯᖏᓐᓃᑦᑐᑦ ᐃᓄᐃᑦ 
ᓄᓇᖓᓐᓂ, ᑭᓯᐊᓂ ᐊᔾᔨᒌᖖᒋᓐᓂᖃᐅᕐᒥᔪᑦ. 
ᐆᑦᑑᑎᒋᓗᒍ, ᓴᓇᙳᐊᒐᐃᑦ ᓴᓇᔭᐅᓯᒪᔪᑦ ᕿᔪᒻᒥ 
ᓴᐅᓂᕐᒥᐅᖏᑦᑐᖅ, ᐱᔾᔪᑎᒋᓪᓗᒍ ᓄᓇᑦᓯᐊᕗᒻᒥᐅᑦ 
ᓄᓇᖃᕐᒪᑕ ᓇᐹᖅᑐᓕᖕᒥ.

ᖃᓪᓗᓈᑦ ᓄᓇᖓᓐᓂ ᑲᓇᑕᒥ

ᐅᐃᓂᐸᐃᒡ ᑕᑯᔭᒐᖃᕐᕕᒃ ᐃᓄᐃᑦ 
ᑕᑯᔭᒐᖃᕐᕕᖓ
ᐅᐃᓂᐸᐃᒡ, ᒫᓂᑑᐸ

ᒪᑐᐃᓛᖅᑐᖅ 2020-ᒥ, ᐅᐃᓂᐸᐃᒡ ᐃᓄᐃᑦ 
ᑕᑯᔭᒐᕐᕕᖓ ᑕᑯᒃᓴᐅᑎᑦᑎᓂᐊᖅᑐᖅ 
ᐃᓕᓐᓂᐊᕈᑕᐅᓗᓂᓗ ᐃᓄᐃᑦ ᓴᓇᐅᒐᖏᓐᓂᑦ. 
ᑕᑯᔭᒐᖃᕐᕕᒻᒥ ᐊᑐᐃᓐᓇᖅᑕᖃᕐᓂᐊᖅᑐᖅ ᐃᓄᐃᑦ 
ᓴᓇᙵᐊᒐᖏᓐᓄᑦ ᓴᓇᖖᒍᐊᕐᕕᒃᑕᖃᕐᓗᓂ 
ᐃᓕᓐᓂᐊᕈᑕᐅᔪᓐᓇᕐᓗᓂ ᐃᓄᐃᑦ 
ᓴᓇᙳᐊᖅᑎᖏᓐᓄᑦ ᑕᑯᒃᓴᐅᑎᑦᑎᔪᓐᓇᕐᓗᑎᒃ 
ᐃᓕᓐᓂᐊᖅᑎᑦᑎᓗᑎᒡᓗ ᖃᐅᔨᒪᔭᒥᓂᒃ 
ᐳᓛᕆᐊᖅᓯᒪᔪᓄᑦ. ᑖᓐᓇ ᓯᕗᓪᓕᖅᐹᖑᓪᓗᓂ 
ᑕᑯᔭᒐᖃᕐᕕᒃ ᑕᕝᕙᓂ ᐅᐃᓂᐸᐃᒡ ᐃᓄᐃᑦ 
ᑕᑯᔭᒐᖃᕐᕕᖓᓐᓂ ᐋᖅᑭᒃᓱᖅᑕᐅᓂᐊᖅᑐᖅ 
ᑎᓴᒪᓄᑦ ᐃᓄᖕᓄᑦ ᐱᓕᕆᔨᓄᑦ. ᑖᒃᑯᐊ 
ᐱᓕᕆᔩᑦ ᑭᒡᒐᖅᑐᕐᓂᐊᖅᑐᑦ ᐊᔾᔨᒌᖖᒋᓐᓂᖏᑦ 
ᐃᓄᐃᑦ ᓄᓇᖓᓐᓃᖖᒑᖅᓯᒪᔪᑦ. ᐅᐃᓂᐸᐃᒡ 
ᐃᓄᐃᑦ ᑕᑯᔭᒐᖃᕐᕕᖓ ᐳᓛᕆᐊᖅᓯᒪᔪᓂᒃ 
ᐃᓕᓐᓂᐊᑎᑦᑎᔪᓐᓇᕐᓂᐊᖅᐳᖅ ᑖᒃᑯᓇᙵᑦ 
ᐱᓕᕆᔨᒻᒪᕆᐅᔪᓂᒃ ᐃᓄᓐᓂᒃ. 

ᑭᓲᒻᒪᑦ ᓴᖅᑭᑕᐅᓂᐊᖅᑐᓕᕆᔨ?
ᓴᖅᑭᑕᐅᓂᐊᖅᑐᓕᕆᔨ ᐋᖅᑭᒃᓱᐃᓲᖑᕗᖅ 
ᑎᑎᖅᑐᒐᕐᓂ, ᓴᓇᐅᒐᕐᓂ ᐅᕝᕙᓘᓐᓃᑦ ᐊᓯᖏᓐᓂᒃ. 
ᓴᖅᑭᑕᐅᓂᐊᖅᑐᓕᕆᔨ ᐃᑲᔪᕈᓐᓇᕐᒥᔪᖅ 
ᑐᑭᓯᐅᒪᑎᑦᑎᓗᓂ ᐃᓄᓐᓂᒃ ᑎᑎᖅᑐᒐᕐᓂ 
ᑐᓴᒐᒃᓴᓂᒃ ᖃᓄᐃᑦᑑᓂᖏᓐᓂᒃ (ᐃᒪᐃᑦᑐᓂ 
ᓇᓗᓇᐃᖅᓯᒪᔪᓂᒃ ᐅᕝᕙᓘᓐᓃᑦ ᐊᕙᓗᒥ 
ᑎᑎᕋᖅᓯᒪᔪᓂᒃ) ᑕᐃᒫᒃ ᐅᖃᐅᓯᖃᕐᓗᓂ ᖃᓄᖅ 
ᐱᒻᒪᕆᐅᒻᒪᖔᑕ ᑎᑎᖅᑐᒐᐃᑦ ᓴᓇᙳᐊᒐᐃᓪᓗ.

ᑕᑯᒥᓇᖅᑐᓕᕆᓲᖑᕗᑦ (ᐋᕐᑦ) 
ᐊᐅᓚᓂᒃᑯᑦ, ᑕᑯᔅᓴᐅᑎᑦᑎᓂᒃᑯᑦ 
ᐱᖅᑯᓯᕐᓂᒃ ᐃᓕᖅᑯᓯᕐᓂᒡᓗ, 

ᐅᓂᒃᑳᓂᒡᓗ ᐊᓯᐅᔾᔭᐃᖅᓯᓂᒃᑯᑦ, 
ᐊᓯᐊᓗᖏᓪᓗ. ᐃᓱᒪᒋᓗᒍ 
ᑕᑯᒥᓇᖅᑐᓕᕆᓂᖅ, ᐃᓱᒪᒐᔭᖅᑐᑎᑦ 
ᓴᓇᖖᒍᐊᕐᓂᒃᑯᑦ, ᐊᒥᐊᕆᓂᒃᑯᓪᓘᓐᓃᑦ. 
ᓈᓴᐅᑎᑎᒍᑦ ᐊᔾᔨᖖᒍᐊᑦ, ᐃᖖᒋᒐᐃᑦ, 
ᑕᕐᕆᔭᐅᓯᐅᕐᓂᕐᓗ ᐃᓚᒋᓕᐅᑎᕗᑦᑕᐅᖅ 
ᑕᑯᒥᓇᖅᑐᓕᕆᓂᕐᒧᑦ.

ᐅᑯᐊ ᓄᓇᖃᖅᑳᖅᓯᒪᔪᑦ 
ᑕᑯᒥᓇᖅᑐᓕᕆᔩᑦ ᓄᓇᕐᔪᐊᑦᑎᓐᓃᖖᒑᖅᐳᑦ 
ᓇᑭᑐᐃᓐᓇᖅ ᐊᔾᔨᒌᖏᑦᑐᓂᒡᓗ 
ᑕᑯᒥᓇᖅᑐᓕᐅᕈᓯᖃᖅᑐᑎᒃ.

ᒪᒃᑯᒃᑐᐃᑦ ᑕᒃᑯᐊᓂᑦ

ᐱᖓᓱᑦ  
ᓄᓇᖃᖅᑳᖅᓯᒪᔪᑦ 
ᑕᑯᒥᓇᖅᑐᓕᕆᔩᑦ 1. ᐊᐃᔭ ᖁᒪᖔᐱᒃ

ᐊᐃᔭ ᓈᓴᐅᑎᑎᒍᑦ ᑕᑯᒥᓇᖅᑐᓕᐅᓲᖑᕗᖅ. 
ᓈᓴᐅᑎᑎᒍᑦ ᑕᑯᒥᓇᖅᓴᐃᔩᑦ ᐊᑐᓲᖑᕗᑦ 
ᓈᓴᐅᑎᑎᒍᑦ ᐅᐊᔭᒨᖅᑐᓂᒃ (ᓲᕐᓗ, 
ᖃᕋᓴᐅᔭᓄᑦ) ᑕᑯᒥᓇᖅᑐᓕᐅᖅᑐᑎᒃ. ᐊᐃᔭ 
ᐃᖃᓗᒻᒥᐅᑕᖅ. ᒪᒃᑯᒃᓯᕙᓪᓕᐊᓪᓗᓂ, ᑯᐸᐃᖕᒧᑦ 
ᐊᐅᓪᓛᓚᐅᖅᓯᒪᔪᖅ ᓄᑲᖓᑕ ᐃᓚᖓᑦ 
ᐱᖃᑎᒋᓪᓗᒍ ᐊᑖᑕᖓᓗ. 

ᐊᐃᔭ ᖃᕋᓴᐅᔭᕐᒥᒃ ᐊᑐᓲᖑᕗᖅ 
ᑕᑯᒥᓇᖅᑐᓕᐅᖅᑐᓂ. ᐱᓪᓗᐊᑕᖃᓲᖑᕗᖅ 
ᐊᑐᖅᑐᓂ ᐊᔾᔨᖖᒍᐊᑐᖃᕐᓂᒃ 
ᑕᑯᒥᓇᖅᓴᐃᓪᓗᓂᓗ ᐊᔾᔨᒌᖖᒋᑦᑐᓂᒃ. ᐊᐃᔭ 
ᑐᓂᓯᓚᐅᖅᓯᒪᖕᒪᑦ ᑕᑯᒥᓇᖅᑐᓕᐊᕕᓂᕐᒥᓂᒃ 
ᑕᐃᔭᕐᒥᒃ, “ᕿᓚᐅᔾᔭᖅᑎ” ᓄᓇᖃᖅᑳᖅᓯᒪᔪᑦ 
ᑕᑯᒥᓇᖅᑐᓕᐅᕐᓂᕐᒥᒃ ᐅᓂᒃᑳᕐᓂᕐᒥᒡᓗ 
ᓵᓚᖃᕋᓱᒃᑎᑦᑎᔪᖃᖅᑎᓪᓗᒍ 
2019ᒥ. ᑕᐅᓴᖏᓐᓃᑲᓴᓚᐅᖅᓯᒪᔪᑦ 
ᑕᑯᒥᓇᖅᑐᓕᐊᖑᓯᒪᔪᑦ ᓵᓚᒃᓴᕋᓲᑕᐅᔪᑦ 
ᓵᓚᖃᕋᓱᒃᑎᓪᓗᒋᑦ ᑭᓯᐊᓂᓕ ᐊᐃᔭ 
ᓵᓚᖃᓚᐅᖅᓯᒪᕗᖅ! “ᕿᓚᐅᔾᔭᖅᑎ” 
ᓴᖅᑭᔮᖅᑎᑦᑎᕗᖅ ᐃᓄᖖᒍᐊᒥᒃ ᐊᒪᐅᓯᔭᖅᑐᓂ 
ᕿᓚᐅᔾᔭᖅᑐᖖᒍᐊᒥᒃ. ᐊᐃᔭ ᐅᖃᖅᐳᖅ, 
“ᑐᖅᑯᕈᒪᓚᐅᖅᓯᒪᒐᒃᑯ ᐃᒃᐱᖕᓂᐊᓂᕆᕙᒃᑕᕋ 
ᑕᑯᓐᓇᓕᕌᖓᒪ ᕿᓚᐅᔾᔭᖅᑐᓂᒃ ᐊᐅᓚᔪᓂᒃ; 
ᓲᕐᓗ ᓄᑲᕋᑐᑦ.”

ᑕᑯᒥᓇᖅᑐᓕᐅᕐᓂᕐᓗ, ᐊᐃᔭᐅᑉ ᖁᕕᐊᒋᒋᕚ 
ᖃᐅᔨᓴᖅᑐᓕᕆᓂᖅ. ᐃᓕᓐᓂᐊᕈᒪᔪᖅ 
ᐆᒪᔪᓕᕆᓂᕐᒥᒃ ᓯᓚᑦᑐᖅᓴᕐᕕᕐᔪᐊᒥ.

ᐅᕙᒍᑦ

2. ᐃᒫᓐᓄᐊᓚ ᓯᓐᑕ
ᐃᒫᓐᓄᐊᓚ ᑖᔭᒃ ᐃᓄᖏᓐᓃᖖᒑᖅᓯᒪᔪᖅ 
ᐃᓐᑐᓃᓯᐊᒥ. ᑕᕐᕆᔮᒃᓴᓕᐅᖅᑎ 
ᑎᑎᕋᖅᑎᐅᓪᓗᓂᓗ. ᖃᐅᔨᒪᔭᐅᒻᒪᕆᒃᐳᖅ 
ᓴᐅᑦᐄᔅᑦ ᐊᐃᓯᐊᒥ (ᓂᒋᖅᐸᓯᖕᒥ 
ᑲᓇᖕᓇᖅᐸᓯᖕᒥ). ᑕᕐᕆᔭᐅᓯᐊᕕᓂᖓ 
ᑕᐃᔭᖅ ᐊᕐᓇᐃᑦ ᐅᓇᑕᖅᑎᓪᓗᒋᑦ (When 
Women Fight) ᐅᓂᒃᑲᐅᓯᖃᖅᑐᖅ ᓇᐹᖅᑐᑦ 
ᐃᑭᓕᕌᖓᑕ ᐊᑦᑕᕐᓇᖅᑐᒦᑎᑦᑎᓕᖅᐸᖕᒪᑕ 
ᓄᓇᖓᓐᓂ.

ᐃᒫᓐᓄᐊᓚ ᐱᒋᐊᖅᑎᑦᑎᓯᒪᕗᖅ 
ᕌᓄ ᐅᐊᓚᒻ (Ranu Welum 
Foundation) ᐊᐅᓚᔾᔭᐃᒋᐊᕈᒻᒥᒃ. 
ᐊᐅᓚᔾᔭᐃᒋᐊᕈᑦ ᐃᓕᓴᐃᔪᖅ 
ᒪᒃᑯᒃᑐᓂᒃ ᓄᓇᖃᖅᑳᖅᓯᒪᔪᓂᒃ ᖃᓄᖅ 
ᐅᓂᒃᑳᓕᐅᕈᓐᓇᕐᒪᖔᑕ ᐊᔾᔨᓕᐅᕈᑎᓂᒃ 
ᐊᑐᕐᓗᑎᒃ. ᑕᕐᕆᔮᒃᓴᓕᐊᕕᓂᕐᒥᑎᒍᑦ 
ᑎᑎᕋᖅᑕᕕᓂᕐᒥᑎᒍᓪᓗ, 
ᑎᑭᐅᑎᒋᐊᓲᖑᕗᖅ ᒪᒃᑯᒃᑐᓄᑦ 
ᑲᔪᖏᖅᓴᕈᒪᓪᓗᒋᑦ ᓯᕗᓕᖅᑎᐅᓛᖁᓪᓗᒋᑦ. 
ᐅᖃᓪᓚᒋᐊᖅᑐᖅᓯᒪᓲᖅ ᐃᓕᓐᓂᐊᖅᑎᑦᑎᔪᓄᑦ, 
ᐃᓕᓐᓂᐊᕇᖅᑐᖃᖅᑎᓪᓗᒍ, 
ᐅᖃᓪᓚᒃᑎᐅᖃᑕᐅᓪᓗᓂ, ᐊᓯᔾᔩᒋᐊᕐᓂᒃᑯᓪᓗ 
ᓄᓇᕐᔪᐊᕐᒥ.

ᐃᒫᓐᓄᐊᓚ ᐅᖃᖅᐳᖅ, “ᓂᕈᐊᕈᓐᓇᖅᐳᒍᑦ 
ᓵᓚᐅᓯᒪᔪᒪᒍᑦᑕ. ᑭᓯᐊᓂᓕ ᐋᒃᑲ, 
ᐊᔪᒐᐅᔪᒪᔪᒍᑦ. ᓇᖏᕈᑎᖃᕈᒪᔪᒍᓪᓕ 
ᐃᓄᖕᓂᒃ.”

3. ᔅᓕᓐᑯᕋᐃᔅ

ᑐᓴᖅᓯᒪᕕᐅᒃ ᐱᖖᒍᐊᖅᑎ ᑕᐃᔭᖅ 
ᔅᓕᓐᑯᕋᐃᔅᒥ? ᐊᑎᓪᓚᕆᖓ ᓂᐅᓪᔅ ᕉᓐ 
ᐅᑦᓯ. ᑕᐃᔪᖅ ᐃᒻᒥᓂᒃ ᔅᓕᓐᑯᕋᐃᔅᒥᒃ 
ᐱᖖᒍᐊᓕᕌᖓᒥ. ᔅᓕᓐᑯᕋᐃᔅ ᓄᕝᕗᖅᑭᐅᓚᖅ 
(ᓵᒥ) ᐅᖃᓗᕋᐅᔭᖅᑐᓂ ᐃᖖᒋᖅᑎ 
ᓄᐊᕐᐅᐃᒥᐅᑕᖅ. ᐃᖖᒋᓲᖅ ᐅᖃᓗᕋᐅᔭᖅᑐᓂ 
ᓄᕝᕗᖅᑭᐅᓚᖅᑐᑦ, ᐅᖃᓪᓚᒃᑕᐅᓲᖅ 
25,000ᓄᑦ ᓄᐊᕐᐅᐃᒥ, ᓱᐃᑕᓐᒥ, ᕕᓐᓚᓐᑦᒥ, 
ᐊᒻᒪ ᕋᓴᒥᓗ.

ᔅᓕᓐᑯᕋᐃᔅ ᐅᖃᖅᐳᖅ, “ᑕᑯᓐᓇᖅᑎᑦ 
ᖃᔅᓰᓐᓇᐅᕗᑦ ᐃᓄᐃᑦ ᑐᑭᓯᐊᔪᑦ 
ᐃᖖᒋᐅᕐᓯᕐᓂᒃ. ᐊᔪᖏᓐᓂᕐᒪᓕ ᐃᓚᖓᑦ 
ᐃᖖᒋᖅᑕᒃᑲ ᐃᖏᕐᕋᑦᑎᐊᖅᑎᑦᑐᒋᑦ, 
ᐃᑦᑐᒃᑕᕐᓂᖏᓪᓗ ᑐᓴᕐᓂᖅᑎᑦᑐᒋᑦ. 
ᑐᓵᒐᔪᒃᑕᓯ ᕼᐃᑉ-ᕼᐋᑉᑑᖏᒻᒪᑕ. ᑖᓐᓇ 
ᐊᔪᖏᓐᓂᕆᓯᒪᔭᕋ ᑐᓴᖅᑕᐅᔪᒪᓕᖅᑎᓪᓗᖓ 
ᓄᕝᕗᖅᑭᐅᓚᖅᑐᑦ ᐅᖃᕈᓐᓇᖏᑦᑐᓄᑦ.”

ᐃᖖᒋᖃᑦᑕᖅᓯᒪᓕᖅᑐᖅ ᐅᖃᓗᕋᐅᔭᖅᑐᓂ 
ᐊᕐᕌᒍᖃᕐᓂᕐᒥᓂᒃ 14ᓂᒃ. ᐃᖖᒋᐅᓯᐊᖏᑦ 
ᓵᒦᑦ ᐃᓅᓯᖏᓐᓂᒃ ᐱᔾᔪᑎᖃᓲᑦ, 
ᐊᔾᔨᐅᑎᑕᐅᖃᑦᑕᖏᓐᓂᖏᑕ, ᑭᓯᐊᓂᑦᑕᐅᖅ 
ᓴᐃᒪᓂᕐᒥᒃ, ᓇᒡᓕᖕᓂᕐᒥᒃ, ᐃᓚᓕᐅᔾᔨᓂᕐᒥᒡᓗ. 
ᐃᑲᔪᕈᒪᔪᖅ ᐅᖃᐅᓯᓂ ᐱᐅᓕᐊᕆᓗᓂᐅᒃ 
ᓴᖅᑭᔮᖅᑎᓪᓗᓂᐅᒡᓗ ᒪᒃᑯᒃᑐᑦ 
ᓄᕝᕗᖅᑭᐅᓚᐃᑦ ᐅᐱᒋᔭᖃᖁᓪᓗᒋᑦ 
ᐃᓕᖅᑯᓯᕐᒥᓂᒃ.  31  



ᐃ ᒻᒥᓂᒃ ᓄᔭᖅᑎᑦ 
ᑭᐱᓚᐅᖅᓯᒪᕕᒋᑦ, ᐋᖅᑭᒃᓱᕐᓗᒋᑦ, 
ᐃᑦᑕᑦᑎᕐᓗᒋᓪᓘᓐᓃᑦ? ᐅᕝᕙᓘᓐᓃᑦ 

ᑕᑯᖃᑦᑕᕐᓂᑰᕖᑦ ᐊᓯᑎᑦ ᖃᓄᑐᐃᓐᓈᓗᒃ 
ᐊᔾᔨᐅᖖᒋᑦᑐᕐᒥᒃ ᓄᔭᖃᖅᑎᓪᓗᒋᑦ 
ᐃᓱᒪᓪᓗᑎᓪᓗ ᖃᓄᖅ ᐋᖅᑭᓐᓂᕐᒪᖔᒋᑦ? 
ᓄᔭᓕᕆᔨᐅᔪᒪᑐᐃᓐᓇᕆᐊᖃᖅᐳᑎᑦ!

ᖃᓄᖅ ᖃᐅᔨᒪᒋᐊᖃᖅᐱᑦ 
ᓄᔭᓕᕆᔨᐅᓂᐊᕐᓗᑎᑦ?
ᓄᔭᓕᕆᔨᐅᓪᓗᓂ, ᖃᐅᔨᒪᔭᕆᐊᖃᖅᐳᖅ ᖃᓄᖅ 
ᓄᔭᕐᓂᒃ ᐅᐊᓴᐃᔪᖃᓲᖑᒻᒪᖔᖅ, ᐸᓂᖅᓴᐃᓂᕐᒥᒃ, 
ᐊᓯᖏᓐᓂᒃ ᐱᓕᕆᔪᓐᓇᖅᓯᓚᐅᖅᑎᓐᓇᒃ. 
ᑖᒃᑯᐊ ᐱᔭᕐᓂᓗᐊᖅᑐᑯᓘᔮᖅᑑᒐᓗᐊᑦ, 
ᑭᓯᐊᓂ ᐱᒻᒪᕆᐊᓘᕗᑦ. ᓄᔭᑦᑎᐊᕆᒃᑐᑦ 
ᑭᐱᔭᕐᓂᕐᓂᖅᓴᐅᕗᑦ.

 
ᑕᒪᓐᓇ ᖃᐅᔨᒪᑦᑎᐊᓕᑐᐊᕈᕕᐅᒃ, ᖃᐅᔨᒪᒋᐊᖃᕋᕕᑦ 
ᖃᓄᐃᑦᑐᑐᐃᓐᓈᓗᖕᓂᒃ ᑭᐱᓯᔭᕆᐊᒃᓴᖅ! 
ᐃᓕᒋᐊᖃᕋᔭᖅᑐᑎᑦ ᖃᓄᖅ ᓄᔭᑯᑖᓂᒃ 
ᑭᐱᓯᓂᕐᒥᒃ ᐊᓪᓕᕉᔮᖕᓄᑦ ᓇᐃᑦᑐᓂᒡᓗ 
ᕿᐅᖅᑕᕈᑎᓂᒃ ᐊᑐᕐᓗᑎᑦ. ᐃᓕᒋᐊᖃᔭᕐᒥᔪᑎᑦ 
ᖃᓄᖅ ᑭᐱᓯᓂᕐᒥᒃ ᖃᓄᐃᓕᖓᕈᓘᔭᖅᑐᓂᒃ, 
ᖃᓕᕇᑦᑐᓂᒃ ᐅᕝᕙᓘᓐᓃᑦ ᓯᕗᑖᖅᑎᑦᑎᓂᕐᒥᒃ. 
ᐃᓕᒍᒪᔪᒃᓴᐅᒻᒥᔪᑎᑦ ᐃᑦᑕᑦᑎᕆᓂᕐᒥᒃ 
ᓄᔭᕐᓂᒃ. ᓄᔭᐃᑦ ᖃᓄᐃᓕᖓᓂᕆᕙᒃᑕᖏᑦ 
ᐊᓯᔾᔨᖅᐸᓪᓕᐊᖏᓐᓇᓲᖑᒻᒪᑕ 
ᐃᓕᓐᓂᐊᖏᓐᓇᕈᓐᓇᖅᑐᑎᑦ ᓄᑖᓂᒃ!

ᐊᒥᓱᑦ ᓄᔭᓕᕆᔩᑦ ᓇᒻᒥᓂᖅ ᓄᔭᓕᕆᕕᖃᐅᓲᖑᕗᑦ. 
ᑕᐃᒪᐃᑦᑐᒪᒍᕕᑦ, ᐃᓕᓐᓂᐊᕆᐊᖃᕋᔭᕐᒥᔪᑎᑦ ᖃᓄᖅ 
ᓇᒻᒥᓂᖁᑎᖃᕈᓐᓇᕐᒪᖔᖅᐱᑦ. ᐃᓗᓕᖃᕈᓐᓇᖅᑐᑦ 
ᐸᐃᑉᐹᓕᕆᓂᕐᒥᒃ ᑮᓇᐅᔭᓕᕆᓂᕐᒥᒡᓗ 
ᓴᖅᑭᔮᖅᑎᑦᑎᓂᖅ, ᐃᖅᑲᓇᐃᔭᖅᑎᖃᕐᓂᖅ 
ᐃᖅᑲᓇᐃᔭᖅᑏᓪᓗ ᐱᓕᒻᒪᒃᓴᖅᑕᐅᓂᖏᑦ.

ᐃᒪᐃᑦᑑᔪᒪᔪᖓ

ᐱᐅᓇᓲᑏᑦ
ᐃᓚᖏᑦ ᓄᔭᓕᕆᔩᑦ ᐃᓕᓐᓂᐊᓲᖑᒻᒥᔪᑦ 
ᖃᓄᖅ ᖃᓪᓗᐃᔭᐃᔪᖃᓲᖑᒻᒪᖔᖅ 
ᒥᖅᑯᐃᔭᐃᓂᕐᒥᓪᓗ ᑎᒥᒻᒦᑦᑐᓂᒃ 
ᓇᐅᒃᑯᑐᐃᓐᓇᖅ. ᐃᓚᖏᑦ ᐃᓕᓲᑦ 
ᕿᒥᕆᐊᙳᐊᓕᕆᓂᕐᒥᒃ, ᑯᑭᓕᕆᓂᕐᒥᓪᓗ, 
ᐅᕝᕙᓘᓐᓃᑦ ᐱᐅᓴᐅᑎᓕᕆᓂᕐᒥᒃ. ᑖᒃᑯᐊ 
ᑕᕝᕙᓂ ᑕᐃᔭᐅᓲᑦ ᐱᐅᓇᓲᑏᑦ.

ᖃᓄᖅ ᑖᒃᑯᓂᖓ 
ᐃᓕᑦᑐᓐᓇᖅᑯᖓ?
ᐃᓕᑦᑐᓐᓇᖅᑐᑎᑦ ᑖᒃᑯᓂᖓ ᐃᒻᒥᓂ ᐊᖏᕐᕋᒥ 
ᐱᒋᐅᖅᓴᕐᓗᑎᑦ. ᐅᕝᕙᓘᓐᓃᑦ ᐱᖃᑎᑎᑦ 
ᐃᓚᑎᓪᓘᓐᓃᑦ ᑭᐱᓯᑎᑦᑎᔪᓐᓇᖅᐸᑕ, 
ᖃᓄᑐᐃᓐᓇᖅ ᓄᔭᓕᕆᔭᐅᔪᒪᒃᐸᑕ, 
ᐅᕝᕙᓘᓐᓃᑦ ᐃᑦᑕᑦᑎᖅᑕᐅᓗᑎᒡᓘᓐᓃᑦ. 
ᖁᕕᐊᓇᖅ! ᐃᓕᑦᑐᓐᓇᕐᒥᔪᑎᑦ ᑖᒃᑯᓂᖓ 
ᓄᔭᓕᕆᓂᕐᒥᓂᒃ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ 
ᑕᕐᕆᔮᒃᓴᓕᐊᕆᔭᐅᓯᒪᔪᓂᒃ.

ᐱᓕᒻᒪᒃᓴᕈᒪᒍᕕᑦ ᓄᔭᓕᕆᔨᐅᓂᕐᒧᑦ, 
ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕈᓐᓇᖅᑐᑎᑦ. 
ᐃᓕᓐᓂᐊᕐᕕᒃᑕᖃᕐᒥᔪᖅ ᐱᐅᓇᓱᒃᑐᓕᕆᓂᕐᒥᒃ 
ᓇᒥᑐᐃᓐᓇᖅ ᑲᓇᑕᒥ! ᑖᒃᑯᓇᓂ ᐃᓕᓐᓂᐊᕐᕕᖕᓂ,  
ᐃᓕᑦᑐᓐᓇᖅᑐᑎᑦ ᖃᐅᔨᒪᔭᕆᐊᓕᖕᓂᒃ 
ᓄᔭᓕᕆᔨᐅᓂᕐᒧᑦ ᐅᕝᕙᓘᓐᓃᑦ ᐱᐅᓴᐃᓂᕐᒥᒃ, 
ᖃᓄᕐᓗ ᓇᒻᒥᓂᖁᑎᖃᕈᓐᓇᕐᒪᖔᖅᐱᑦ.	

ᐱᓕᕆᒋᐅᖅᓴᔪᓐᓇᖅᑐᑎᑦ ᓄᓇᔅᓯᓐᓂ 
ᐃᓚᒋᔭᐅᓕᕐᓗᓯ ᐱᔪᓐᓇᕐᓂᓖᑦ ᑲᑐᔾᔨᔩᑦ 
ᐃᓕᓴᕕᓐᓂ. ᐱᔪᓐᓇᕐᓂᓖᑦ ᑲᑐᔾᔨᔩᑦ, 
ᐊᔾᔨᒌᖏᑦᑐᕈᓘᔭᕐᓂᒃ ᐃᓕᓐᓂᐊᕈᓐᓇᖅᑐᑎᑦ 
ᕿᔪᓕᕆᓂᕐᒥᒃ, ᐊᔾᔨᓕᐅᕆᓂᕐᒥᒃ 
ᓄᔭᓕᕆᓂᕐᒥᒡᓗ! ᐊᔪᕈᓐᓃᕐᓂᕐᒧᑦ 
ᑲᑐᔾᔨᔩᑦ ᐱᑕᖃᑐᐃᓐᓇᕆᐊᖃᖅᐳᖅ 
ᐅᐱᕐᖔᒃᑯᑦ ᐱᓇᓱᐊᕈᓯᕐᒥᑦ ᐊᑕᐅᓯᕐᒥ 
ᐃᓕᑉᐸᓪᓕᐊᔪᓐᓇᕐᓗᑎᒃ ᓄᔭᓕᕆᓂᕐᒧᑦ. 
ᑕᐃᑲᓂ ᐱᔪᓐᓇᕐᓂᓖᑦ ᑲᑐᔾᔨᔩᑦ ᐃᖃᓗᓐᓂ, 
ᓄᔭᓕᕆᔨᒻᒪᕆᒃ ᐃᓕᓐᓂᐊᑎᑦᑎᒋᐊᖅᑐᓚᐅᖅᑐᖅ 
ᑭᐱᓯᑦᑎᐊᕈᓐᓇᕐᓂᕐᒥᒡᓗ, ᐃᑦᑕᑦᑎᕆᓂᕐᒥᒃ, 
ᓄᔭᓕᕆᑦᑎᐊᕐᓂᕐᒥᒡᓗ.

ᑕᑯᒋᐊᕐᓗᒍ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ 
www.skillsnunavut.ca ᖃᓄᐃᓕᐅᓕᕐᒪᖔᑕ 
ᓄᓇᓕᔅᓯᓐᓂ. ᐱᔪᓐᓇᕐᓂᓖᑦ ᑲᑐᔾᔨᔨᖏᑦ 
ᐃᓕᓴᕕᖕᓂᑦ ᐱᑕᖃᙱᑉᐸᑕ, 
ᐅᖃᕐᕕᒋᔪᓐᓇᖅᑕᐃᑦ ᐃᓕᓴᐃᔩᑦ 
ᐱᒋᐊᖅᑎᑦᑎᓂᐅᒐᔭᖅᑐᒥᒃ!

ᓇᒥ ᓄᔭᓕᕆᔨᐅᔪᓐᓇᕋᔭᖅᐳᖓ? 
ᓄᔭᓕᕆᔨᐅᔪᓐᓇᖅᐳᑎᑦ ᓄᓇᕗᒻᒥ, 
ᐅᕝᕙᓘᓐᓃᑦ ᓇᒥᑐᐃᓐᓇ ᓄᓇᕐᔪᐊᕐᒥ. 
ᐃᖅᑲᓇᐃᔭᕈᒪᑐᐃᓐᓇᕆᐊᖃᖅᐳᑎᑦ ᓄᔭᓕᕆᕕᒻᒥ 
ᐅᕝᕙᓘᓐᓃᑦ ᓇᒻᒥᓂᖅ ᒪᑐᐃᖅᓯᓗᑎ 
ᓄᔭᓕᕆᕕᒻᒥ. 

ᐊᕐᕕᐊᓂ, ᓯᐅᕈᓪ ᑮᓇᒃ ᒪᑐᐃᖅᓯᓚᐅᖅᐳ 
ᓇᒻᒥᓂᖁᑎᖓᓂᒃ ᓄᔭᓕᕆᕕᖕᒥ ᐊᑎᖃᖅᑐᕐᒥᒃ ᓯᐅᕉᑉ 
ᓄᔭᕆᓕᕕᖓ. ᓄᔭᓕᕆᕕᓪᓚᑦᑖᕐᒥ ᐃᓪᓗᕐᔪᐊᕐᒥᒃ 
ᒪᑐᐃᖅᓯᙱᖔᖅᑐᓂ, ᐃᓄᐃᑦ ᐃᓪᓗᖏᓐᓅᖔᓲᖅ 
ᑭᐱᓯᔭᖅᑐᖅᑐᓂ ᓄᔭᓕᕆᒃᓯᔭᖅᑐᖅᑐᓂᓗ. ᖃᐅᔨᒪᒐᒥ 
ᐱᒻᒪᕆᐅᓂᖓᓂᒃ ᐱᔨᑦᑎᕋᕐᓂᕐᒥᑦ ᐃᓐᓇᕆᔭᐅᔪᓂᒃ 
ᐊᓂᔪᓐᓇᖏᑦᑐᓂᒃ ᐃᓪᓗᒥᓂᒃ ᐅᕝᕙᓘᓐᓃᑦ 
ᐊᖏᔪᖅᑳᕆᔭᐅᔪᑦ ᐱᓕᕆᐊᒃᓴᓕᒻᒪᕇᑦ ᐊᖏᕐᕋᒥᓂᒃ 
ᐊᓂᑦᑕᐅᑎᒋᔪᓐᓇᖏᑦᑐᑦ ᑭᐱᔭᐅᔭᖅᑐᕐᓗᑎᒃ. 
ᐊᒻᒪᓗᒃᑲᓐᓂᖅ, ᐃᓚᔮᕇᓕᒫᑦ ᑭᐱᔭᐅᔪᓐᓇᖅᑐᑦ ᓄᔭᖏᑦ 
ᓯᐅᕉᑉ ᐅᓐᓄᐃᓐᓇᖅ ᐊᖏᕐᕋᖏᓂᒃ!

ᐃ ᓚᖏᑦ ᐃᓄᐃᑦ ᐃᓱᒪᔭᕌᖕᒐᒥᒃ 
ᓱᕐᕋᖕᓇᖅᑐᓂᒃ, ᐃᓱᒪᕙᒃᐳᑦ 
ᐱᔭᐅᔭᕆᐊᖃᖖᒋᑦᑐᓂᒃ. ᑭᓯᐊᓂ 

ᖃᐅᔨᒪᕕᑦ ᐊᓪᑲᕼᐋᓪ ᓱᕐᕋᖕᓇᕐᒪᑦ? 
ᐊᓪᑲᕼᐋᓪ ᑲᑕᓗᖓᓇᕐᒪᑦ ᓱᕐᕋᖕᓇᖅᑑᓪᓗᓂ 
ᐊᒃᑐᐃᔪᓐᓇᕐᒥᔪᖅ ᐃᓱᐊᕐᓂᕐᓂᑦ. 

ᓄᓇᕗᒻᒥᑦ, 19−ᓂᑦ ᐊᕐᕋᒍᖃᕆᐊᖃᖅᐳᑎᑦ 
ᐅᖕᒐᑖᓄᓪᓗ ᓂᐅᕕᕐᓂᐊᕈᕕᑦ 
ᐃᒥᕐᓂᐊᕈᕕᓪᓘᓐᓃᑦ. ᐃᒥᕐᓂᐊᕈᕕᑦ, 
ᖃᐅᔨᒪᔭᕆᐊᖃᖅᐸᑎᑦ ᐃᒥᐊᓘᑉ ᒥᒃᓵᓄᑦ, 
ᐊᕐᕌᒍᑎᓪᓘᓐᓃᑦ ᓈᒻᒪᒃᑲᓗᐊᖅᐸᑕ 
ᓂᐅᕕᕈᓐᓇᕐᓗᑎᑦ. ᑐᑭᓯᐅᒪᒍᕕᒋᑦ 
ᖃᓄᐃᑦᑑᓂᖏᓐᓂᒃ, ᐃᒥᐊᓘᑉ 
ᒥᒃᓵᓄᑦ ᐃᓱᒪᑖᑦᑎᐊᕈᓐᓇᕐᓂᐊᖅᑐᑎᑦ 
ᐱᖏᓐᓇᖅᑐᒦᖖᒋᓐᓂᖅᓴᐅᓗᑎᓪᓗ. ᐱᒋᐊᓚᐅᖅᑕ.

ᖃᓄᐃᑉᐸᒃᐸ ᑎᒦᑦ ᐃᒥᕌᖓᕕᑦ?
ᐃᒥᐊᓗᒃ ᐊᒃᑐᐃᔪᓐᓇᖅᐳᖅ ᐊᔾᔨᒌᖖᒋᑦᑐᓂᒃ 
ᐃᓄᖕᓂᒃ ᑭᓯᐊᓂ ᐃᒪᐃᒍᓐᓇᖅᐳᑎᑦ: 

	z ᐃᓄᐃᑦ ᐃᒥᕌᖓᑕ ᐃᒥᐊᓗᖕᒥᑦ, 
ᖃᕋᓴᖓᑕ ᐃᓚᖓ ᓱᒃᑲᐃᒡᓕᕙᒃᐳᖅ, 
ᐊᒃᑐᐃᓪᓗᓂ ᐃᓱᒪᓂᕐᒥᒃ ᐱᓕᕆᓂᐊᓄᓪᓗ. 
ᐃᓱᒪᑦᑎᐊᕈᓐᓇᖖᒋᓐᓂᖅᓴᐅᕙᒃᐳᑦ.

	z ᐃᓄᐃᑦ ᐃᒥᐊᓗᒃᐸᒃᑐᑦ ᐋᖓᔮᓕᕈᓐᓇᖅᐳᑦ. 

ᑲᑕᓗᖓᓇᖅᑐᖅ ᓱᕐᕋᖕᓇᖅᑐᖅ 
ᓱᒃᑲᐃᓪᓕᒋᐊᕈᑕᐅᓲᖅ ᖃᕋᓴᕐᒧᑦ. ᐄᖅᑲᕐᓂᖅ 
ᑲᑕᓗᖓᓇᖅᑐᓂᒃ ᓱᒃᑲᐃᓪᓕᑎᑦᑎᔪᓐᓇᖅᐳᖅ 
ᐃᓱᒪᓂᕐᒥᒃ, ᐃᓱᒪᑲᐅᖅᑐᕐᓂᕐᒥᒃ ᐅᐸᓗᕈᓐᓇᕐᓂᕐᒥᒃ, 
ᐊᓂᖅᓵᖅᑕᕐᓂᒡᓗ, ᐆᒻᒪᑎᕕᓪᓗ ᑎᒡᓕᕐᓂᖓᓂᒃ.

ᐊᐱᖅᑯᑕᐅᒐᔪᒃᑐᖅ:

ᐃᒥᐊᓗᒃ ᖃᓄᖅ 
ᐊᒃᑑᑎᔪᓐᓇᖅᐸ 
ᑎᒥᒥᒃ? 

ᐊᑯᓂ...

ᐃᒥᐊᓗᖃᑦᑕᓕᕐᓗᓂ ᐊᑯᓂ ᐊᑦᑕᕐᓇᕈᓐᓇᖅᐳᖅ. 
ᑎᒦᑦ ᓇᓗᓇᐃᖅᓯᑲᐅᑎᒋᖕᒋᒃᑲᓗᐊᖅᑎᓪᓗᒍ 
ᐊᑦᑕᕐᓇᖅᑐᓂᒃ, ᐱᐅᔪᓐᓃᕈᑕᐅᔪᓐᓇᖅᑐᖅ. 
ᐃᓚᓕᐅᑎᓗᑎᒃ ᐅᑯᐊ:

ᐊᖖᒐᔮᕐᓂᖅ ᑐᑭᖃᖅᐳᖅ ᐃᓄᒃ 
ᐃᒥᕐᔪᐊᓗᐊᒧᑦ ᐃᕐᕋᕕᖏᑦ ᐃᒥᐊᓗᖕᒥᒃ 
ᐊᓂᒍᖅᑎᑦᑎᓴᕋᐃᑦᑐᓐᓇᖖᒋᑦᑐᑦ. ᐃᓄᒃ 
ᐊᖖᒐᔮᖅᑐᖅ ᐅᐃᔾᔭᖖᒍᓕᕋᔭᖅᐳᖅ 
ᖃᓂᒻᒪᒡᓗᓂ, ᓅᒡᒐᕐᓗᓂᓘᓐᓃᑦ. ᐃᒥᐊᓘᑉ 
ᐋᖓᔮᓕᕈᑕᐅᔪᓐᓇᕐᓂᖓ ᐊᔾᔨᒌᖖᒋᓚᖅ 
ᐃᓄᐃᑦ ᐊᔾᔨᒌᖖᒋᓐᓂᑦ ᒪᓕᒡᓗᒋᑦ.

	z ᐃᒥᓗᐊᖅᐸᒃᑐᑦ ᐃᒥᐊᓗᖕᓂᕐᒧᑦ 
ᐄᔭᕐᓗᑐᐃᓐᓇᕆᐊᖃᖅᐸᒃᐳᑦ. 
ᑕᐃᒪᐃᓕᔪᓐᓇᖅᐳᑦ ᐃᓄᒃ 
ᐊᓪᑲᕼᐊᓪᒥᒃ ᐃᒥᓗᐊᖅᐸᑦ ᐃᕐᕋᕕᖏᑦ 
ᐃᖏᕐᕋᑦᑎᐊᕈᓐᓃᕐᓗᑎᒃ ᐅᕝᕙᓘᓐᓃᑦ 
ᓄᖅᑲᕐᓗᑎᒃ. ᐃᓄᐃᑦ ᐊᓪᑲᕼᐊᓪᒥᒃ 
ᐄᔭᕐᓗᒃᓯᒪᔪᑦ ᒥᕆᐊᖅᓴᖅᐸᒃᐳᑦ, 
ᓯᓂᓕᑐᐃᓐᓇᕐᓗᑎᒃ, ᐅᕝᕙᓘᓐᓃᑦ ᑕᒪᒃᑮᒃ. 
ᐊᑦᑕᕐᓇᒻᒪᕆᒃᐳᖅ ᓱᖅᑲᐃᒻᒪ ᐃᐱᔪᓐᓇᕋᕕᑦ 
ᓯᓂᒃᑎᓪᓗᑎᑦ, ᑐᖁᔾᔪᑎᐅᔪᓐᓇᖅᐳᖅ.

ᖃᓄᐃᑦᑐᓐᓇᖅᐸ 
ᐃᒥᖃᑦᑕᓗᐊᕈᒪ?
ᐊᑯᓂᐅᖖᒋᑦᑐᖅ...

ᐃᒥᓗᐊᕐᓂᖅ ᐊᑯᓚᐃᑦᑐᒥᒃ ᑕᐃᔭᐅᕗᖅ ᑲᔪᓯᐊᔪᒥᒃ 
ᐃᒥᖅᑐᖅ. ᑲᔪᓯᐊᔪᒥᒃ ᐃᒦᓐᓇᖅᑐᖅ ᐃᒻᒥᓂᒃ 
ᐊᑦᑕᕐᓇᖅᑐᒦᑎᑦᑐᓐᓇᖅᐳᖅ ᓲᕐᓗ ᐊᖁᓪᓗᓂ 
ᐋᖓᓪᓗᓂ, ᑲᑉᐱᐊᓇᕐᓗᓂ, ᓴᐳᒻᒥᔾᔪᒻᒥᒃ ᐊᑐᕐᓇᓂ 
ᓄᓕᐊᕐᓗᓂ, ᐱᖖᒍᓗᓂ, ᐃᒦᓐᓇᕐᓗᓂᓘᓐᓃᑦ. 

ᖃᕋᓴᒃᑯᑦ

ᐃᓱᒪᒥᒎᕐᓂᖅ

ᐋᓐᓂᐊᖅᑖᕐᓗᓂ ᐃᕐᕋᕕᒃᑎᒍᑦ
(ᐆᒻᒪᑎ, ᑎᖑᒃ, ᑕᖅᑐᒃᑯᑦ)

ᑎᓪᓕᕐᓃᑦ  
ᖁᑦᑎᓗᐊᕐᓗᓂ

ᖃᕋᓴᒃᑯᒃ ᑕᖃᕐᒥᒃ ᖄᕐᓂᖅ

ᐋᓐᓂᐊᖅᑖᕐᓗᓂ

ᐊᕿᐊᕈᒃᑯᑦ 
ᐅᔭᕋᑦᑖᕐᓂᖅ

ᑎᒥ ᓱᑲᖃᓗᐊᕐᓂᖅ

ᖃᓄᖅ “ᐃᒥᖅᑕᐅᔪᖅ” ᑕᐅᑦᑐᖃᕐᒪᖓᑦ?
“ᐃᒥᖅᑕᐅᒐᔪᒃᑐᖅ” ᐅᒃᑐᕋᕐᓂᖅ ᖃᓄᑎᒋ 
ᐃᒥᐊᓗᖃᕐᒪᖕᒑᑦ ᐃᓅᑉ ᐃᒥᖅᑕᖓ. ᐱᐊ, 
ᕙᐃᓂ, ᓴᖖᒋᔪᕐᓗ ᐃᒥᐊᓗᒃ ᐊᔾᔨᒌᖖᒋᑦᑐᓂᒃ 
ᐃᓚᓯᒪᕗᖅ ᐋᒃᑲᕼᐋᒥᒃ. ᐊᑐᓂ ᐃᒥᐊᓗᐃᑦ, 
ᓈᒻᒪᒃᑎᖅᓯᒪᔪᒥᒃ ᐃᓚᓯᒪᕙᑉᐳᑦ. ᐃᒥᐊᓗᐃᑦ 
ᐊᔾᔨᒌᑦᑐᒥᑦ ᓇᓕᒨᒌᑦᑐᓂᒃ ᐋᓪᑲᕼᐋᖃᓲᖑᕗᑦ. 
ᑭᓯᐊᓂ ᐃᒥᖅᑕᐅᔪᑉ ᐊᖏᓂᖓ ᐊᔾᔨᒌᖖᒋᓚᑦ 
ᑭᓇᑐᐃᓐᓇᕐᒧᑦ ᐃᒥᖅᑐᒧᑦ.

ᐱᒻᒪᕆᐅᕗᖅ ᖃᐅᔨᒪᓗᓂ ᖃᓄᑎᒋ ᐃᓚᖃᕐᒪᖕᒑᖅ 
ᐃᒥᐊᓗᒃ. ᐃᓄᒃ ᐃᒥᕈᒪᒃᐸᑦ, ᖃᐅᔨᓴᕈᓐᓇᖅᑐᖅ 
ᖃᓄᑎᒋ ᐃᒥᕐᒪᖕᒑᖅ ᓄᖅᑲᕈᓐᓇᕐᕕᖃᕐᓗᓂᓗ.

5 oz.
(0.6 ᐃᕐᖑᓯᖅ) ᕙᐃᓂ 
ᓴᓐᖏᓂᓕᒃ 10%−ᒥᑦ 
12%−ᒧᑦ ᐊᓪᑲᕼᐋᓕᒃ

1.5 oz.
(0.2 ᐃᕐᖑᓯᖅ) ᐃᒥᐊᓗᒃ 
(ᓱᕐᓗ, ᕋᐃ, ᔨᓐ,ᕋᒻ, ᑕᐅᕗᖓ) 
40%−ᒥᑦ ᐊᓪᑲᕼᐋᓕᒃ

12 oz.
(ᐊᑕᐅᓯᖅ ᐊᕝᕙᖓᓗ 
ᐃᕐᖑᓯᖅ) ᐱᐊ/ᐃᒥᒐᒃᓴᖅ/
ᐃᒥᐊᓗᕋᓚᖅ ᓴᓐᖏᓂᓕᒃ 
5%−ᒥᑦ ᐊᓪᑲᕼᐋᓪᒥᒃ

ᐊᑦᑕᕐᓇᖕᒋᑦᑐᒥᒃ ᐃᒥᕐᓗᓂ 
ᐊᑐᖅᑕᐅᔪᓐᓇᖅᑐᑦ
ᐃᒥᕐᓂᐊᕈᕕᑦ, ᐅᑯᐊ ᑕᕝᕙ ᐊᑐᕈᓐᓇᖅᑕᑎᑦ:

ᓄᖅᑲᕐᓂᕆᓂᐊᖅᑕᕐᓂᑦ ᐋᖅᑭᒃᓯᓗᑎᑦ 
ᐊᑐᕐᓗᒍᓗ.

ᓱᒃᑲᐃᑦᑐᒥᒃ ᐃᒥᕐᓗᑎᑦ. ᒪᕐᕉᖕᓂᒃ 
ᐅᖓᑖᓅᖏᑦᑐᖅ ᐃᒥᕐᓗᑎᑦ ᐃᑲᕐᕋᑦ 
ᐱᖓᓱᑦ ᐃᓗᐊᓂ.

ᐃᒥᕌᖓᕕᑦ ᐊᓪᑲᕼᐋᓕᖕᒥᒃ, 
ᐃᒥᖃᓯᐅᑎᕙᒡᓗᑎᑦ ᐃᒥᐊᓘᖖᒋᑦᑐᒥᒃ 
(ᐃᒥᕐᒥᒃ)

ᓂᕆᓯᒪᓗᑎᑦ ᐃᒥᓚᐅᖏᓐᓂᕐᓂᑦ ᐊᒻᒪ 
ᐃᒥᖅᑎᓪᓗᑎᑦ.

ᐸᕐᓇᒃᓯᒪᓗᑎᑦ ᐱᓇᓱᐊᕈᓯᕐᒥ 
ᐃᒥᕐᕕᒋᔾᔮᖖᒋᑕᕐᓂᒃ 
ᐊᔪᓕᐅᑎᓂᐊᖏᓐᓇᕕᑦ. 

ᐃᒥᖅᑕᐃᓕᒋᑦ ᐊᖁᓐᓂᐊᕈᕕᑦ 
ᖃᓄᐃᑦᑐᑐᐃᓐᓇᕐᒥᒃ ᐃᖏᕐᕋᔾᔪᑎᒥᒃ.

ᐃᒥᖅᑕᐃᓕᒋᑦ ᓇᔾᔨᒍᕕᑦ 
ᓇᔾᔨᓱᕆᒍᕕᓪᓘᓐᓃᑦ.

ᐃᒥᖅᑕᐃᓕᒋᑦ ᐄᔭᒐᕈᕕᑦ ᐅᕝᕙᓘᓐᓂᑦ 
ᓱᕐᕋᖕᓇᖅᑐᓂᑦ ᐊᓪᑲᕼᐊᓪᒧᑦ 
ᐃᓚᓕᐅᑎᔭᕆᐊᖃᖖᒋᑦᑐᓂᒃ.

ᐃᒥᖅᑕᐃᓕᒋᑦ ᐃᓕᖕᓂᑦ ᐋᓐᓂᕈᒪᒍᕕᑦ 
ᐊᓯᖕᓂᒡᓘᓐᓃᑦ.

ᑖᒃᑯᓂᖕᒐ ᐱᖃᓐᓇᕆᔭᑎᑦ ᐃᓚᑎᓪᓘᓐᓃᑦ 
ᐃᒥᕐᓂᐊᖅᑐᑦ ᐊᑐᖁᔪᓐᓇᕐᒥᔭᑎᑦ.

ᐅᖃᖃᑎᖃᕈᓐᓇᖅᐳᑎᑦ ᐊᖓᔪᖅᑳᕐᓂᒃ, 
ᐃᓚᖕᓂᒃ, ᐃᓐᓇᕐᒥᒃ, ᐃᓱᐊᖅᓴᐃᔨᒥᓪᓘᓐᓃᑦ, 
ᐃᓕᑦᑎᒃᑲᓐᓂᕋᓱᒡᓗᑎᑦ ᐃᒥᐊᓘᑉ 
ᐊᑐᖅᑕᐅᕙᖕᓂᖓᓂᑦ. ᖃᐅᔨᑦᑎᐊᕆᐊᒃᑭᑦ 
ᑐᑭᓯᑦᑎᐊᕆᐊᕆᑦ ᐃᓕᖕᓄᑦ ᓈᒻᒪᒃᑐᓂᒃ 
ᐊᑐᕐᓂᐊᕋᕕᑦ. 

ᐅᖃᖃᑎᖃᕈᒪᒍᕕᑦ, ᐃᑲᔪᕈᓐᓇᖅᑐᖃᐅᖅᐳᖅ.

	● ᐃᕝᕕᑦ ᐅᕝᕙᓗᓐᓂᑦ ᑭᓇᑭᐊᖅ ᖃᐅᔨᒪᔭᑦ 
ᓈᒻᒪᖏᓕᐅᕈᑎᖃᖅᐸᑦ ᐃᒥᐊᓗᖕᒧᑦ, 
ᐃᑲᔪᖅᑕᐅᔭᕆᐊᖃᖅᐳᖅ ᒫᓐᓇᑲᐅᑎᒋ. ᐅᖃᓗᒡᓗᑎᑦ 
ᐸᓖᓯᓄᑦ ᐅᕝᕙᓘᓐᓂᑦ ᐅᐸᒍᑎᓗᑎᑦ ᐋᓐᓂᐊᕕᖕᒧᑦ 
ᐅᕝᕙᓘᓐᓂᑦ ᑐᐊᕕᕐᓇᖅᑐᒧᑦ ᐋᓐᓂᐊᕕᖕᒧᑦ 
ᐃᕐᖕᒌᓐᓇᖅ.

	● ᓄᓇᓕᓯ ᑲᑎᒪᔭᖅᑐᕐᕕᖃᑐᐃᓐᓇᕆᐊᓖᑦ ᐃᒥᐊᓗᒻᒧᑦ 
ᓄᖅᑲᕋᓱᑦᑐᓄᑦ. ᐃᑲᔪᖅᓱᖅᑕᐅᔪᓐᓇᖅᑐᑎᑦ 
ᐃᒥᖃᑦᑕᖏᓐᓂᖅᓴᐅᓕᕈᒪᔪᓄᑦ ᐅᕝᕙᓗᓐᓂᑦ 
ᐃᒥᐊᓗᖕᒧᑦ ᓄᖅᑲᕈᒪᔪᓄᑦ, ᐅᕝᕙᓗᓐᓂᑦ ᐃᓚᖃᕈᑎᒃ 
ᐊᑲᐅᖖᒋᓕᐅᕈᑎᖕᓂᑦ ᐃᒥᐊᓗᖕᒧᑦ ᐊᑐᕐᓂᕐᓗᒃᑐᓄᑦ.

	● ᓄᓇᕗᑦ ᑲᒪᑦᑎᐊᖅᑐᑦ ᐃᑲᔪᕐᕕᖃᖅᐳᑦ 
ᐅᖄᓚᐅᑎᒃᑯᑦ (ᐊᑐᐃᓐᓇᐅᕗᑦ ᐅᓪᓗᓕᒫᖅ 
ᐅᓐᓄᐊᓕᒪᖅ, ᐱᓇᓱᐊᕈᓯᓕᒫᕐᒥᑦ) ᑭᓇᐅᖕᒪᖕᒑᖅᐱᑦ 
ᖃᐅᔨᑎᖏᒃᑲᓗᐊᕐᓗᒋᑦ ᐃᑲᔪᕈᓐᓇᖅᐳᑦ 
ᐅᖄᓚᐅᑎᖕᒐ: 867- 979-3333  ᐅᕝᕙᓘᓐᓃᑦ 
ᐊᑭᖃᖏᑦᑐᒃᑯᑦ ᐅᕗᖓ 1-800-265-3333. 

	● ᐊᑐᖅᑕᐅᔪᓐᓇᕐᒥᔪᖅ ᑭᓇᐅᖕᒪᖕᒑᖅᐱᑦ 
ᖃᐅᔨᑎᖏᒃᑲᓗᐊᕐᓗᒋᑦ ᐃᑲᔪᖅᑎᑦ 
ᐃᑲᔪᖅᑕᐅᔭᕆᐊᖃᖅᑐᓄᑦ ᐱᓕᕆᔩ ᑲᓇᑕᒥ. 
ᐊᑐᖅᐸᒃᑭᕗᑦ ᐃᑭᐊᖅᑭᕕᒃᑯᑦ ᐅᖃᖃᑎᖃᕐᓂᖅ 
(www.crisisservicescanada.ca), ᐅᖃᓗᒡᓗᑎᑦ, 
ᐅᕝᕙᓘᓐᓃᑦ ᐅᖄᓚᐅᑎᕋᓛᒃᑯᑦ ᐅᕗᖓ  
1-833-456-4566.

	● ᐅᖃᓗᒡᓗᑎᑦ 1-800-668-6868 ᐅᕝᕙᓘᓐᓃᑦ 
ᑎᑎᕋᕐᓗᑎᑦ ᐃᑭᐊᖅᑭᕕᒃᑯᑦ ᓄᑕᖅᑲᓄᑦ 
ᐃᑲᔪᕋᓱᒃᑎᓄᑦ kidshelpphone.ca.

ᑐᑭᓯᒋᐊᒃᑲᓐᓂᕈᓐᓇᖅᐳᑎᑦ ᐅᕗᖓ:  
livehealthy.gov.nu.ca

ᓇᖕᒥᓂᖃᖅᑐᑦ ᓇᖕᒥᓂᖃᖅᑐᑦ 
 ᒥᒃᓵᓄᑦ: ᒥᒃᓵᓄᑦ:

ᐅᑭᐅᖅᑕᖅᑐᕐᒥ ᓇᖕᒥᓂᖃᐅᖅᑐᓂᒃ 
ᐱᒋᐊᕈᑎᓕᖕᓂᑦ ᑕᑯᔪᒥᓇᖅᑐᓂᒃ, 
ᐃᓱᒪᓇᖏᑦᑐᓂᒃ ᓇᖕᒥᓂᓖᑦ. 

ᓇᖕᒥᓂᖃᖅᑐᑦ ᓇᖕᒥᓂᖅ ᐋᖅᑭᒃᑕᒥᖕᓂᑦ 
ᓇᖕᒥᓂᖅᑖᖃᑦᑕᖅᐳᑦ. ᐃᓚᖏᑦ ᓇᖕᒥᓂᓖᑦ 
ᐃᓅᓯᓕᕆᓂᕐᒧᑦ ᓇᖕᒥᓂᖃᖅᐳᑦ, ᐃᒪᓐᓇ 
ᓲᕐᓗ ᓇᖕᒥᓂᖅᑖᖅᖢᑎᒃ ᑐᕌᒐᖃᖅᖢᑎᒃ 
ᓈᒻᒪᖏᔾᔪᑕᐅᔪᑦ ᐋᖅᑭᒍᑎᒃᓴᖏᓐᓂᒃ ᐅᕝᕙᓘᓐᓃᑦ 
ᓄᓇᓕᖕᒥᖕᓄᑦ, ᓄᓇᖁᑎᒥᖕᓄᑦ, ᐅᕝᕙᓘᓐᓃᑦ 
ᓄᓇᕐᔪᐊᕐᒧᑦ ᐋᖅᑭᒃᓯᑦᑎᐊᒃᑲᓐᓂᕋᓱᖕᓂᕐᒧᑦ.

ᑳᑉᐱᑦᑎᐊᖅ ᐃᓄᖕᓄᑦ ᐊᐅᓚᑕᐅᔪᖅ ᑳᐱᑐᕐᕕᒃ 
ᓴᖅᑭᑕᐅᓪᓗᓂ ᑕᐃᑲᓂ ᐃᖃᓗᒃᑑᑦᑎᐊᕐᒥᑦ 
ᑖᒃᑯᓄᖓ ᐱᑦᖁᕼᐃᕐᓂᒃᑯᑦ ᐃᓕᕼᐊᐅᑎᓂᖅ, 
ᖃᐅᔨᒪᔭᐅᕗᖅᑕᐅᖅ ᐃᒪᓐᓇ ᕿᑎᕐᒥᐅᑦ 
ᐃᒻᒪᓂᓴᓕᕆᔨᒃᑯᑦ ᐃᓚᒌᑦ. ᑳᑉᐱᑦᑎᐊᖅ 
ᓇᖕᒥᓂᓕᐊᖑᓚᐅᖅᐳᖅ ᐃᑲᔪᕋᓱᒃᖢᑎᒃ 
ᐃᓄᐃᓐᓇᐃᑦ ᐅᖃᐅᓯᐊᓂᒃ ᐊᒻᒪ 
ᐱᖅᑯᓯᓕᕆᓂᕐᒧᑦ ᓴᖅᑭᑕᐅᔪᖅ.

ᑳᑉᐱᑦᑎᐊᖅ ᐃᓄᓕᕆᓂᒃᑯᑦ ᓇᖕᒥᓂᐅᕗᖅ. 
ᐊᐅᓚᑕᐅᓪᓗᓂ ᐃᓄᓕᕆᓂᖅ ᓲᕐᓗ 
ᓇᖕᒥᓂᖃᖅᑐᑎᑐᑦ ᐱᕗᖅ, ᑭᓯᐊᓂ 

ᑮᓇᐅᔭᓕᐊᖏᑦ ᑐᕌᖅᐸᒃᐳᑦ ᐃᓅᓯᓕᕆᓂᕐᒧᑦ 
ᐅᕝᕙᓘᓐᓃᑦ ᐊᕙᑎᒧᑦ ᐱᓕᕆᐊᒃᓴᓄᑦ.  
ᐊᕕᒃᑐᕐᓂᖓ ᐱᖓᓱᐃᓕᓗᒍ ᑳᑉᐱᑦᑎᐊᑉ 
ᑮᓇᐅᔭᓕᐊᖓ ᐊᑐᖅᑕᐅᕙᒃᐳᖅ ᐃᑲᔫᑕᐅᓪᓗᓂ 
ᐱᑦᖁᕼᐃᕐᓂᒃᑯᑦ ᐃᓕᓴᐅᑎᐅᓪᓗᓂ. 

ᑳᐱᑦᑎᐊᑉ ᐱᓕᕆᐊᖏᑕ ᐃᓚᖏᑦ ᐅᑯᐊ:

ᐃᓐᓇᖃᖅᐸᒃᑐᑎᒃ ᐱᓕᕆᕝᕕᖕᓂᒃ: ᐱᓕᕆᓂᐅᑉ 
ᐃᓗᐊᓂ, ᐃᓐᓇᕆᔭᐅᔪᑦ ᐱᓕᕆᐊᖃᖅᑎᑕᐅᕙᒃᐳᑦ 
ᓄᓇᓕᖕᓂᑦ ᐃᓕᓴᐃᓪᓗᑎᒃ ᐃᓅᓯᓕᕆᓪᓗᑎᒃ.  
ᐃᓐᓇᕆᔭᐅᔪᑦ ᐊᐅᓚᑦᑎᕙᒃᐳᑦ 
ᐃᓕᓐᓂᐊᖅᑎᑦᑎᓪᓗᑎᒃ ᐃᓄᖕᓂᒃ, ᐃᓚᒋᓪᓗᓂᐅᒃ 
ᐱᖅᑯᓯᖏᓐᓂᒃ ᐊᔪᕈᓐᓃᖅᓴᕐᓂᖅ, ᓲᕐᓗ ᐃᒪᓐᓇ 
ᖁᓪᓕᓕᐅᖅᖢᑎᒃ ᐅᕝᕙᓘᓐᓃᑦ ᐊᓐᓄᕋᔾᔨᐅᖅᖢᑎᒃ.

ᑕᓪᓕᒪᒋᔭᐅᔪᖅ ᑑᓕ ᓄᓇᖖᒍᐊᓕᕆᓂᕐᒥᒃ: 
ᑕᓪᓕᒪᒋᔭᐅᔪᖅ ᑑᓕᑦ ᓄᓇᖖᒍᐊᓕᕆᓂᖅ 
ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃᓴᖅ ᑲᑎᖅᓱᐊᖑᓯᒪᔪᑦ 
ᑕᓪᓕᒪᖓᓐᓂ ᑑᓕ ᐃᖏᕐᕋᓂᖃᖅᑎᓪᓗᒋᑦ, 
ᓯᕗᒃᑲᖅᑕᐅᓪᓗᓂ ᐃᓅᓯᖅᓯᐅᖅᑎᒧᑦ 
ᓅᑦ ᕌᔅᒥᐅᓴᓐᒧᑦ 1920ᖏᓐᓂᒃ. ᑕᒪᓐᓇ 
ᐃᖏᕐᕋᓂᕕᓂᖅ ᐃᓗᓕᖃᖅᐳᖅ ᒪᕐᕈᐃᓪᓗᐊᖓᓂᒃ 

ᖃᐅᔨᒪᕕᑦ?
ᑳᑉᐱᑦᑎᐊᖅ ᑐᑭᖃᕐᒪᑦ “ᑳᐱᑦᑎᐊᕙᒃ” ᐃᓄᐃᓐᓇᖅᑐᓐ. 

ᐃᓕᓐᓂᐊᕆᐊᖅᖢᑎᒃ ᖃᓄᖅ ᐃᒐᔭᐅᕙᖕᒪᖔᑕ 
ᑳᐱᒃᓴᐅᔪᑦ.

ᑳᑉᐱᑦᑎᐊᖅ ᐊᔾᔨᒌᖖᒋᑦᑐᓂᒃ ᑳᐱᓕᐅᖅᐸᒃᐳᑦ. 
ᑖᒃᑯᐊ ᐊᑐᓂ ᐊᑦᑎᖅᑕᐅᓯᒪᕗᑦ ᐃᓄᖕᓂᑦ 
ᐊᑦᑎᖅᑕᐅᔪᓂᒃ. ᑕᐃᔭᐅᕗᑦ ᐃᒡᓗ ᑲᑉᐱᐊ, 
ᐃᓄᒃᕼᐅ ᑲᑉᐱᐊ, ᐊᒻᒪ ᖃᔭᖅ ᑲᑉᐱᐊ. 

ᑎᑭᓴᐃᔪᓐᓇᖅᐳᑎᑦ ᑳᑉᐱᑦᑎᐊᑉ ᑳᐱᓂᒃ 
ᐃᖃᓗᒃᑑᑦᑎᐊᕐᒥ ᖃᕋᓴᐅᔭᒃᑯᓪᓗ ᐅᑭᐅᖅᑕᖅᑑᑉ 
ᓂᕿᑖᕐᕕᐊᓂᑦ.

ᑳᑉᐱᑦᑎᐊᖅ ᑳᐱᓂᒃ ᓴᖅᑭᖁᔨᒐᓗᐊᖅᐳᑦ 
ᓂᐅᕕᕐᕕᖕᓂ ᑯᐊᐸᒃᑯᓐᓂᓪᓗ ᓄᓇᕗᒻᒥ.

ᐃᓚᖏᑦ ᐃᓄᐃᑦ ᐱᔪᒪᓂᖅᓴᐅᓲᖑᕗᑦ ᐃᓚᖏᑦ ᐃᓄᐃᑦ ᐱᔪᒪᓂᖅᓴᐅᓲᖑᕗᑦ 
ᑏᒥᒃ ᑳᐱᓂᐅᖏᑦᑐᖅ. ᓄᓇᕕᖕᒥᑦ ᑏᓂᒃ ᑏᒥᒃ ᑳᐱᓂᐅᖏᑦᑐᖅ. ᓄᓇᕕᖕᒥᑦ ᑏᓂᒃ 
ᓇᖕᒥᓂᖃᖅᐳᑦ ᑕᐃᔭᐅᔪᒥᒃ ᐅᑭᐅᖅᑕᖅᑑᑉ ᓇᖕᒥᓂᖃᖅᐳᑦ ᑕᐃᔭᐅᔪᒥᒃ ᐅᑭᐅᖅᑕᖅᑑᑉ 
ᒪᒪᖅᑐᖁᑎᖏᑦ, ᐃᓄᓕᕆᓂᕐᒧᑦ ᒪᒪᖅᑐᖁᑎᖏᑦ, ᐃᓄᓕᕆᓂᕐᒧᑦ 
ᐱᓕᕆᐊᖃᕐᓂᐅᒋᕗᖅ. ᐱᒋᐊᖅᑎᑕᐅᓂᑯ ᐱᓕᕆᐊᖃᕐᓂᐅᒋᕗᖅ. ᐱᒋᐊᖅᑎᑕᐅᓂᑯ 
ᑖᒃᑯᓇᖖᒐᑦ ᐊᕙᑕᖅ ᐱᖅᑯᓯᓕᕆᕝᕕᐊᓂ, ᑖᒃᑯᓇᖖᒐᑦ ᐊᕙᑕᖅ ᐱᖅᑯᓯᓕᕆᕝᕕᐊᓂ, 
ᐅᑭᐅᖅᑕᖅᑑᑉ ᒪᒪᖅᑐᖏᑦ ᓴᖅᑭᑦᑎᕗᑦ ᐅᑭᐅᖅᑕᖅᑑᑉ ᒪᒪᖅᑐᖏᑦ ᓴᖅᑭᑦᑎᕗᑦ 
ᑏᓂᒃ ᐊᑐᖅᖢᑎᒃ ᐱᕈᖅᓯᐊᓂᑦ ᐃᒪᐃᑦᑐᓂᑦ, ᑏᓂᒃ ᐊᑐᖅᖢᑎᒃ ᐱᕈᖅᓯᐊᓂᑦ ᐃᒪᐃᑦᑐᓂᑦ, 
ᑏᕐᓗᐊᐱᒃ, ᕿᓯᖅᑐᑕᐅᔭᖅ, ᐸᐅᕐᖓᖁᑎ, ᑏᕐᓗᐊᐱᒃ, ᕿᓯᖅᑐᑕᐅᔭᖅ, ᐸᐅᕐᖓᖁᑎ, 
ᐊᐊᐱᖅᑯᑏᓪᓗᐱᖅᑯᑏᓪᓗ ᑖᒃᑯᐊ ᑏᓕᐊᕆᔭᐅᕙᒃᑐᑦ.   ᑖᒃᑯᐊ ᑏᓕᐊᕆᔭᐅᕙᒃᑐᑦ.  

ᑮᑮᓇᐅᔭᓕᐊᖑᔪᑦ ᑖᒃᑯᓂᖓ ᐅᑭᐅᖅᑕᖅᑐᒥ ᓇᐅᔭᓕᐊᖑᔪᑦ ᑖᒃᑯᓂᖓ ᐅᑭᐅᖅᑕᖅᑐᒥ 
ᒪᒪᖅᑐᖁᑎᖏᓐᓂᑦ ᐊᕙᑕᒃᑯᑦ ᒪᒪᖅᑐᖁᑎᖏᓐᓂᑦ ᐊᕙᑕᒃᑯᑦ 
ᐱᖅᑯᓯᓕᕆᕝᕕᐊᓄᑦ, ᑖᒃᑯᐊ ᐊᐅᓚᑦᑎᕙᒃᑐᑦ ᐱᖅᑯᓯᓕᕆᕝᕕᐊᓄᑦ, ᑖᒃᑯᐊ ᐊᐅᓚᑦᑎᕙᒃᑐᑦ 
ᐱᓕᕆᔭᒃᓴᓂᒃ ᓴᐳᔾᔨᓯᒪᓇᓱᒃᑐᑦ ᐃᓄᐃᑦ ᐱᓕᕆᔭᒃᓴᓂᒃ ᓴᐳᔾᔨᓯᒪᓇᓱᒃᑐᑦ ᐃᓄᐃᑦ 
ᐱᖁᑎᕕᓂᖏᓐᓂᒃ ᐱᖁᑎᕕᓂᖏᓐᓂᒃ ᐃᐃᓄᐃᓪᓗ ᓴᓇᐅᒐᖏᓐᓂᒃ. ᓄᐃᓪᓗ ᓴᓇᐅᒐᖏᓐᓂᒃ. 
ᐃᑲᔪᖅᑐᕆᕗᑦ ᐱᓕᕆᐊᖃᕐᓂᕐᒧᑦ ᓄᓇᕕᒃ ᐃᑲᔪᖅᑐᕆᕗᑦ ᐱᓕᕆᐊᖃᕐᓂᕐᒧᑦ ᓄᓇᕕᒃ 
ᐃᓕᓐᓂᐊᖅᑎᖏᓐᓄᑦ.ᐃᓕᓐᓂᐊᖅᑎᖏᓐᓄᑦ.

ᖃᖃᐅᔨᒋᐊᒃᑲᓐᓂᕈᓐᓇᖅᐳᑎᑦ ᐅᑭᐅᖅᑕᖅᑑᑉ ᐅᔨᒋᐊᒃᑲᓐᓂᕈᓐᓇᖅᐳᑎᑦ ᐅᑭᐅᖅᑕᖅᑑᑉ 
ᒪᒪᖅᑐᖏᓐᓂᑦ ᑯᐊᐸᓂᒃ ᒪᒪᖅᑐᖏᓐᓂᑦ ᑯᐊᐸᓂᒃ ᓂᓂᐅᕕᕐᕕᖕᓂᓪᓗ ᐅᕕᕐᕕᖕᓂᓪᓗ 
ᓄᓇᕗᓕᒫᒥ. ᓂᐅᕕᕈᓐᓇᕆᕗᑎᑦ ᑏᓂᒃ ᓄᓇᕗᓕᒫᒥ. ᓂᐅᕕᕈᓐᓇᕆᕗᑎᑦ ᑏᓂᒃ 
ᖃᕆᓴᐅᔭᒃᑯᑦ ᐅᕗᖓ ᖃᕆᓴᐅᔭᒃᑯᑦ ᐅᕗᖓ  
www.deliceboreal.com. 

ᐅᑭᐅᖅᑕᖅᑐᒥᑦ ᓂᕿᑖᕐᕕᐊᑦᑕᐅᖅ ᓄᓇᕗᒻᒥ ᐅᑭᐅᖅᑕᖅᑐᒥᑦ ᓂᕿᑖᕐᕕᐊᑦᑕᐅᖅ ᓄᓇᕗᒻᒥ 
ᐃᓄᓕᕆᓂᐅᓪᓗᓂ ᓇᖕᒥᓂᕆᔭᐅᕗᖅ. ᐃᓄᓕᕆᓂᐅᓪᓗᓂ ᓇᖕᒥᓂᕆᔭᐅᕗᖅ. 
ᖃᕆᑕᐅᔭᒃᑯᑦ ᓂᕿᓂᒃ ᓂᐅᕕᕐᕕᒃ ᖃᕆᑕᐅᔭᒃᑯᑦ ᓂᕿᓂᒃ ᓂᐅᕕᕐᕕᒃ 
ᓄᓇᕗᒻᒥᐅᓂᒃ ᓂᕿᑖᕈᓐᓇᖅᑎᑦᑎᕗᖅ ᓄᓇᕗᒻᒥᐅᓂᒃ ᓂᕿᑖᕈᓐᓇᖅᑎᑦᑎᕗᖅ 
ᐊᐊᔾᔨᒌᖖᒋᑦᑐᓂᒃᔾᔨᒌᖖᒋᑦᑐᓂᒃ ᓂᕿᑦᑎᐊᕙᖕᓂᒃ,  ᓂᕿᑦᑎᐊᕙᖕᓂᒃ, 
ᐱᕈᖅᑐᕕᓂᕐᓂᒃ, ᓂᕿᓂᒃ, ᐃᐱᕈᖅᑐᕕᓂᕐᓂᒃ, ᓂᕿᓂᒃ, ᐃᒡᓗᓯᐅᑎᓂᒡᓗᒡᓗᓯᐅᑎᓂᒡᓗ. . 
ᓂᕿᓂᒃ ᐊᐅᓪᓚᖅᑎᑦᑎᕙᒃᐳᑦ 13ᓄᑦ ᓂᕿᓂᒃ ᐊᐅᓪᓚᖅᑎᑦᑎᕙᒃᐳᑦ 13ᓄᑦ 
ᓄᓇᓕᖕᓄᑦ ᓄᓇᕗᒻᒥ. ᑭᓯᐊᓂ ᓄᓇᓕᖕᓄᑦ ᓄᓇᕗᒻᒥ. ᑭᓯᐊᓂ 
ᐱᕈᒃᑲᓐᓂᖁᔨᒐᓗᐊᖅᐳᑦ ᓲᖃᐃᒻᒪ ᐱᕈᒃᑲᓐᓂᖁᔨᒐᓗᐊᖅᐳᑦ ᓲᖃᐃᒻᒪ 
ᑎᒥᒧᑦ ᐃᑲᔫᑎᓂᖃᕐᒪᑕ ᐅᑭᐅᖅᑕᖅᑐᒥ, ᑎᒥᒧᑦ ᐃᑲᔫᑎᓂᖃᕐᒪᑕ ᐅᑭᐅᖅᑕᖅᑐᒥ, 
ᐊᑭᒃᖠᒋᐊᖅᐸᒃᖢᑎᒃ ᓂᕿᓄᑦ ᖃᖓᑦᑕᐅᑎᖏᑦ ᐊᑭᒃᖠᒋᐊᖅᐸᒃᖢᑎᒃ ᓂᕿᓄᑦ ᖃᖓᑦᑕᐅᑎᖏᑦ 
ᐃᓄᖕᓄᑦ. ᑐᑭᓯᒃᑲᓐᓂᕈᒪᒍᕕᑦ ᐅᕗᖖᒐᕐᓗᑎᑦ ᐃᓄᖕᓄᑦ. ᑐᑭᓯᒃᑲᓐᓂᕈᒪᒍᕕᑦ ᐅᕗᖖᒐᕐᓗᑎᑦ  
 
ᖃᕆᓴᐅᔭᒃᑯᑦ www.arcticfresh.ca.

ᐱᖓᓱᐃᓕᖅᑲᖓᔪᑦ ᐊᕕᒃᑐᖅᓯᒪᓪᓗᓂ 
ᓄᓇᕗᒥ ᑲᑎᖅᓱᐃᓪᓗᑎᒡᓗ ᐅᓄᖅᑐᓂᑦ 
ᐃᓄᐃᑦ ᐱᖅᑯᓯᖏᓐᓂᑦ ᐃᓅᓯᐅᓚᐅᖅᑐᒥ! 
ᑖᓐᓇ ᐃᖏᕐᕋᓂᕕᓂᖓᓂᒃ ᓄᓇᖖᒍᐊᖅ 
ᐃᓗᓕᖃᖅᐳᖅ ᑎᑎᕋᖅᓯᒪᔪᓂᒃ, ᐊᔾᔨᓂᒃ, 
ᓂᐱᓕᐅᖅᓯᒪᔪᓂᒃ ᐃᖖᒋᐅᑎᓂᒃ, ᐊᓯᖏᓐᓂᒡᓗ  
ᑲᑎᖅᓱᐊᕕᓂᕐᓂᒃ ᐃᖏᕐᕋᓂᖃᖅᑎᓪᓗᒋᑦ. 
ᖃᐅᔨᒋᐊᒃᑲᓐᓂᕈᒪᒍᕕᑦ ᐃᓕᑦᑎᒃᑲᓐᓂᕈᒪᒍᕕᑦ 
ᐅᕗᖖᒐᕐᓗᑎᑦ ᖃᕆᓴᐅᔭᒃᑯᑦ,  
www.thuleatlas.org.

ᐅᖃᕐᓗᑕ ᐃᓄᐃᓐᓇᖅᑐᓐ: ᑖᒃᑯᐊ 
ᐃᓄᐃᓐᓇᖅᑐᓐ ᐅᖃᐅᓯᓕᕆᓂᕐᒧᑦ ᖃᐅᔨᒪᔪᕐᔪᐊᑦ 
ᒪᒃᑯᒃᑐᓪᓗ ᐱᓕᕆᖃᑎᒌᒃᐳᑦ ᓴᖅᑭᑎᑦᑎᓇᓱᒃᖢᑎᒃ 
ᐃᑲᔫᑎᓂᐊᖅᑐᓂᒃ ᐃᓄᐃᓐᓇᕐᓄᑦ ᐅᑭᐅᓕᖕᓄᑦ 
ᑭᒡᓕᖃᖏᑦᑐᒧᑦ.

ᑳᑉᐱᑦᑎᐊᖅ ᐊᑐᖅᐸᒃᐳᖅ ᑳᐱᒃᓴᓂᑦ 
ᐱᕈᖅᑎᑕᐅᔪᓂᒃ ᓄᓇᖃᖅᑳᖅᑐᑦ ᐱᕈᖅᓰᕕᖓᓂᑦ 
ᐳᕉᒥ. ᑖᒃᑯᐊ ᑳᐱᒃᓴᐃᑦ ᐃᒐᔭᐅᕙᒃᐳᑦ ᐱᐅᕆ 
ᐋᓐᑎᐅᕆᔫᒥᑦ. ᑳᑉᐱᑦᑎᐊᖅ ᐃᒐᕕᒃᑖᕈᒪᒐᓗᐊᖅᐳᑦ  
ᑳᐱᓕᐅᕐᓂᕐᒧᑦ ᐃᖃᓗᒃᑑᑦᑎᐊᕐᒥᑦ ᓴᓇᔨᑖᕋᔭᖅᐳᑦ 
ᐃᓕᓐᓂᐊᖅᑎᑦᑎᓗᑎᒡᓗ ᓄᓇᓕᒥᓂᖖᒑᖅᑐᓂᒃ. 
ᒫᓐᓇᐅᔪᖅ, ᐱᓕᕆᔩᑦ ᐃᖅᑲᓇᐃᔭᖅᑎᖏᑦ 
ᑕᑯᔭᖅᑐᖅᐸᒃᐳᑦ ᑳᐱᒧᑦ ᐃᒐᔨᓄᑦ ᐋᑎᐅᕆᔫᒧᑦ 

ᖃᐅᔨᒪᕕᑦ?
ᑳᑉᐱᑦᑎᐊᖅ ᑐᑭᖃᕐᒪᑦ “ᑳᐱᑦᑎᐊᕙᒃ” ᐃᓄᐃᓐᓇᖅᑐᓐ. 

ᐱᖖᒍᐊᖅᑏᑦ

ᐅᖃᐅᓯᖅᐳᑦ

ᐅᖃᓕᒫᒐᖅ ᑕᑯᓐᓇᒐᖃᕐᕕᖕᓅᖕᒐᔪᖅ

ᓄᓕᐊᔪᒃ, 
ᐊᓇᓇᒋᔭᐅᔪᖅ 
ᐳᐃᔨᓄᑦ

ᐅᓂᒃᑲᖅᑐᐊᖑᔪᖅ “ᐊᓇᓇᒋᔭᐅᔪᖅ ᐳᐃᔨᓄᑦ” 
ᐅᓂᒃᑳᖅᑕᐅᕗᖅ ᑲᑎᖅᓱᖅᓯᒪᔪᓂᑦ ᐅᓂᒃᑳᖅᑐᐊᓂᑦ: 
ᓇᓗᓇᐃᖅᓯᒪᓪᓗᓂ ᐃᓄᐃᑦ ᐅᓂᒃᑳᖅᑐᐊᖏᑎᒍᑦ 

ᐅᒃᐱᕆᔭᖏᑎᒍᓪᓗ. ᐅᓂᒃᑳᖅᑐᐊᖅ ᐅᓂᒃᑳᖅᑐᐊᖅᑕᐅᔪᖅ 
ᕿᑭᖅᑖᓗᖕᒥ. 
ᐋᖅᑭᒋᐊᖅᓯᔪᖅ ᑕᓂᔅ ᐱᑎᑦᐸᔅ

ᐅᖃᖅᑎ 1

ᐅᖃᖅᑎ 2

ᐅᖃᖅᑎ 3

ᐊᕕᓚᔪᖅ 
ᐊᕐᓇᖅ 
ᐅᐃᓂᒍᒪᓱᐃᑦᑐᖅ

ᐅᐃᒃ 
ᐊᕕᓚᔪᑉ ᐅᐃᖓ 
ᕿᒻᒥᐅᓪᓗᓂ

ᐊᑖᑕ 
ᐊᕕᓚᔪᑉ ᐊᑕᑕᖓ

ᖃᖁᓪᓗᒃ 
ᑎᖕᒥᐊᖅ ᐃᒪᕐᒥᑦ

ᐅᖃᐅᓯᖅᐳᑦ

ᐅᖃᖅᑎ 1: ᑕᐃᔅᓱᒪᓂᑐᖄᓗᒃ, ᐊᕐᓇᖅᑕᖃᓚᐅᖅᐳᖅ ᐱᐅᓪᓗᓂ 
ᐊᑎᓕᖕᒥᑦ ᐊᕕᓚᔪᖅ. ᐅᐃᑖᕈᒪᕙᖏᑦᑐᖅ.

ᐅᖃᖅᑎ 2: ᐅᔭᕋᒃᑕᖃᓚᐅᖅᐳᖅ ᐊᐅᐸᒐᓚᒃᖢᓂ ᖃᐅᓪᓗᒐᓚᒃᖢᓂ 
ᐊᕕᓚᔪᑉ ᓄᓇᖓᓂᑦ. ᐅᔭᕋᒃ ᕿᒻᒥᖖᒍᖅᐸᒃᖢᓂ ᐊᕕᓚᔪᕐᒥᒡᓗ 
ᓄᓕᐊᖅᑖᖅᖢᓂ. ᐊᒥᓱᓂᑦ ᕿᒻᒥᐊᕐᔪᖕᓂᒃ ᕿᑐᕐᖓᖃᓚᐅᖅᐳᒃ.

ᐊᑖᑕ: ᐸᓃᒃ, ᕿᑐᕐᖓᑎᑦ ᓂᐱᖃᓗᐊᖃᑦᑕᖅᑐᐊᓘᖕᒪᑕ, 
ᐅᐃᒃᑐᑦ ᐅᓪᓗᓕᒪᑦᑎᐊᖅ ᕿᓗᖃᑦᑕᕐᒪᑕ, ᐅᓄᖅᑐᐊᓘᓪᓗᑎᒡᓗ. 
ᐊᑭᐊᓅᕈᑎᓂᐊᕆᔅᓯ ᓂᐱᖃᖏᑦᑐᒦᓐᓂᐊᕋᒪ.

ᐅᖃᖅᑎ 3: ᐊᓱᐃᓪᓛᒃ ᐃᖏᕐᕋᓕᖅᖢᑎᒃ ᐃᓚᒌᑦ ᐃᖕᒋᕐᕋᓕᖅᐳᑦ 
ᐃᒪᒃᑯᑦ ᕿᑭᖅᑕᑯᓗᖕᒧᑦ ᐊᒥᑦᑐᕐᔪᐊᕐᒧᑦ.

ᐊᕕᓚᔪᖅ: ᐅᐃᒃ, ᐃᑳᕐᓗᑎᑦ ᖃᐅᑕᒫᑦ ᐃᒪᒃᑯᑦ ᐊᑖᑕᒪ 
ᓂᕿᒥᒃ ᖃᐃᑦᑎᖃᑦᑕᕐᓂᐊᕌᑎᑦ, ᑲᒦᒃ ᑖᒃᑯᐊᒃ ᖁᖓᓯᕐᓄᑦ 
ᕿᓚᖃᑦᑕᕐᓂᐊᖅᐹᒃᑲᒃ. ᐊᑖᑕᒪ ᐃᓗᓪᓕᖃᑦᑕᕐᓂᐊᕐᒪᒋᑦ ᓂᕿᒥᒃ.

ᐅᐃᒃ: ᐄ, ᓄᓕᐊᒃ ᑕᐃᒪᓐᓇᐅᓂᐊᖅᐳᖓ!

ᐅᖃᖅᑎ 1: ᐅᓪᓗᒐᓴᐃᑦ ᐊᓂᒍᓚᐅᖅᐸᐃᑦ ᑕᐃᒪᐃᓕᐅᖅᖢᓂ. 
ᐊᕕᓚᔫᑉ ᐅᐃᖕᒐ ᕿᒻᒥᖅ ᐅᑎᖅᑕᖅᐸᒃᑐᖅ ᓂᕿᒥᒃ ᐊᐃᒃᖠᖅᖢᓂ 
ᐃᓚᒥᓄᑦ ᓂᕿᒋᔭᐅᓂᐊᖅᑐᓂᒃ. ᑕᕝᕙᓕ ᐊᐅᓪᓚᖅᓯᒪᑎᓪᓗᒍ 
ᐊᖑᒻᒥᒃ ᑎᑭᑦᑐᖃᖅᖢᓂ ᑕᕝᕗᖓ ᕿᑭᖅᑕᒧᑦ ᖃᔭᒃᑯᑦ. ᑐᖅᖢᓚᓪᓗᓂ 
ᐊᕕᓚᔪᕐᒧᑦ.

ᖃᖁᓪᓗᒃ: ᐊᕕᓚᔪᖅ, ᖃᐃᒋᑦ, ᐴᕆᔭᐃᑦ ᓇᒃᓴᕐᓗᒍ ᐅᕙᓐᓂᒃ ᐃᓚᐅᒋᑦ.

ᐊᕕᓚᔪᖅ: ᑖᓐᓇ ᐊᖑᑦ ᑕᑭᔫᓪᓗᓂ ᐃᓂᖁᓇᑦᑎᐊᖅᖢᓂ. ᐱᐅᒋᓪᓗᒍ, 
ᐊᓕᐊᓇᐃᑦ! ᖃᐃᓂᐊᖅᐳᖕᒐ.

ᐅᖃᖅᑎ 2: ᐸᐅᖅᖢᑎᒃ ᑕᐅᕗᖓᑲᓪᓚᒃ, ᓯᑯᐊᕐᒥᒃ ᓴᖅᑭᑦᑐᖃᖅᑐᓂ. 
ᐊᖕᒍᑦ ᓯᑯᐊᕐᒨᖅᖢᓂ.

ᐊᕕᓚᔪᖅ: ᐊᖑᑦ ᓇᐃᑦᑐᓪᓛᓘᓕᖅᖢᓂ, ᑕᑭᖅᑰᔨᖅᑲᐅᒐᓗᐊᖅᖢᓂ 
ᐃᒃᓯᕙᐅᑕᕐᒧᑦ ᓱᓇᐅᕝᕙ ᑕᑭᖅᑰᔨᔪᕕᓂᖅ.

ᖃᖁᓪᓗᒃ: ᖃᐃᒋᑦ, ᐊᕿᑦᑐᖓᔪᖅ, ᐃᖏᕐᕋᓂᖅᐳᑦ ᑲᔪᓯᔭᕆᐊᖃᖅᐳᖅ!

ᐅᖃᖅᑎ 3: ᐊᓱᐃᓪᓛᑕᐃᓐᓇᖅ, ᑎᑭᐅᑎᕗᒃ ᐃᓄᒋᐊᒃᑐᒧᑦ 
ᖃᕐᒪᖅᑕᖃᐅᖅᑐᒧᓪᓗ.

ᖃᖁᓪᓗᒃ: ᖃᕐᒪᕐᒧᖖᒐᐅᒋᑦ ᕿᓯᓕᖕᒧᑦ, ᓄᓕᐊᕈᓗᒃ. ᑖᓐᓇ ᖃᕐᒪᕋ, 
ᑕᕝᕙᓃᓐᓂᐊᖅᑐᒍᒃ ᐅᓪᓗᓄᑦ ᐱᖓᓱᓄᑦ ᐅᕝᕙᓗᓐᓂᑦ ᑎᓴᒪᓄᑦ 
ᓇᑦᑎᕋᓱᒋᐊᓚᐅᖕᒋᓐᓂᓐᓂ.

ᐊᕕᓚᔪᖅ: ᐊᖑᑦ ᑖᓐᓇ ᐃᒪᕐᒥᐅᑕᖅ ᑎᖕᒥᐊᖅ, ᐅᕙᓐᓂᒃ ᒥᑕᐅᑎᖃᓲᖅ! 
ᐅᐃᑖᕋ ᓇᐃᑦᑐᑐᐃᓐᓇᐅᖖᒋᓚᖅ ᑭᓯᐊᓂ ᐱᑦᑎᐊᕈᓐᓇᖕᒋᒻᒥᔪᖅ.

ᐅᖃᖅᑎ 1: ᑕᐃᑲᓂ ᓄᓇᓕᖕᒥᑦ ᐊᕕᓚᔫᑉ ᐃᓚᖏᑦ ᐱᖏᒐᓕᓚᐅᖅᐳᑦ.

ᐊᑖᑕ: ᓇᐅᒡᓕ ᐸᓂᒐ, ᕿᑭᖅᑕᒦᖖᒋᓚᖅ!

ᐅᖃᖅᑎ 2: ᐊᑕᑕᖓ ᐅᓯᓕᖅᓱᖅᐳᖅ ᐅᒥᐊᑯᔅᓱᖕᒥᒃ ᐃᖏᕐᕋᑯᑖᓐᓂᐊᕋᒥ. 
ᐊᓱᐃᓪᓛᒃ, ᑎᑭᐅᑎᕗᖅ ᓄᓇᓕᖕᒧᑦ ᐃᓄᒋᐊᓄᑦ ᖃᕐᒪᖃᐅᖅᑐᒧᑦ ᐊᕕᓚᔫᑉ 
ᓄᓇᖃᕐᕕᒋᔭᖓᓄᑦ.

ᐊᑖᑕ: ᐸᓃᒃ, ᐸᓃᒃ, ᖃᐃᒋᑦ, ᐃᑭᒋᑦ, ᐅᒥᐊᓐᓄᐊᕆᑦ.

ᐊᕕᓚᔪᖅ: ᐊᑖᑖᒃ ᖃᐃᓕᖅᑐᖓ.

ᐊᑖᑕ: ᐸᓃᒃ, ᐃᔨᕆᑦ ᐊᒦᑦ ᐊᑖᓄᑦ. ᕿᒪᒃᓯᒋᐊᓕᕐᓗᒃ ᑐᐊᕕᕐᓗᓄᒃ.

ᐅᖃᖅᑎ 3: ᐃᖏᕐᕋᑯᑖᓗᐊᖏᖦᖢᑎᒃ ᖃᐅᔨᖦᖤᓕᖅᐳᖅ ᐊᖕᒍᒻᒥᒃ 
ᖃᔭᖅᑐᖅᑐᒥᒃ, ᒪᓕᒃᑐᒥᒃ. 

ᖃᖁᓪᓗᒃ: ᖃᐅᔨᒪᔭᒋᑦ, ᖃᐅᔨᒪᔪᖓ ᓄᓕᐊᕋ ᓇᒃᓴᕋᖕᓂ.

ᐊᕕᓚᔪᖅ: ᐊᑖᑖᒃ, ᑕᐃᖕᓇ ᐃᒪᕐᒥᐅᑕᖅ ᑎᖕᒥᐊᖅ. ᓴᐳᑎᖖᒐ!

ᖃᖁᓪᓗᒃ: ᓄᓕᐊᒃ, ᐊᒡᒐᑎᑦ ᑕᑯᓚᒃᑲ! ᖃᐅᔨᒪᔪᖓ ᐃᒡᕕᐅᓂᖓᓂᒃ 
ᓄᓕᐊᒃ! ᐊᒡᒐᑎᑦ ᑕᑯᓚᒃᑲ! ᖃᐅᔨᒪᔪᖓ ᐃᕝᕕᐅᔪᖅ ᓄᓕᐊᒃ! 
ᑕᑯᑎᖖᒐ ᓯᐅᑎᖕᓂᒃ! ᕿᖓᕐᓂᒃ! ᖃᓂᕐᓂᒃ! ᑐᓄᓱᖕᓂᒃ! ᑕᓕᕐᓂᒃ! 
ᐃᑯᓯᖕᓂᒃ! ᓰᖅᑯᕐᓂᒃ! ᓯᖏᕐᓂᕐᓂᒃ! ᑐᓴᕕᖓ? ᖃᐅᔨᒪᔪᖕᒐ ᐃᒡᕕᐅᔪᖅ!

ᐊᑖᑕ: ᐸᓃᒃ, ᖃᐅᔨᒪᒋᐊᕆᑦ! ᑲᑕᒃᑕᐃᓕᒋᑦ ᑎᒍᒥᐊᑦᑎᐊᕆᐊᕆᑦ! 
ᓱᒃᑲᓕᒃᑲᓐᓂᕆᐊᖃᕋᓐᓄᒃ ᐅᓚᕕᓯᒪᓂᖓᓂᒃ!

ᐅᖃᖅᑎ 1: ᐊᑖᑕᖓ ᐃᐳᖦᖢᓂ ᓱᒃᑲᓕᔪᓐᓇᕐᓂᓕᒫᕐᒥᓂᒃ 
ᐊᖕᒍᑎ ᐅᖕᒐᓯᒃᓯᓇᓱᐊᕐᓂᖕᒐᓂᒃ. ᐃᒪᖅ ᐅᖅᓱᐊᑦᑎᐊᓕᖅᖢᓂ 
ᐃᖏᕐᕋᒃᑲᓐᓂᓕᖅᖢᑎᒃ ᐊᖏᕐᕋᒧᑦ.

ᐅᖃᖅᑎ 2: ᐅᐊᑦᑎᐊᕈᖖᒍᖅᑎᓪᓗᒍ, ᑕᑯᕘᒃ ᐊᒡᒋᖅᑐᒥᒃ 
ᑭᓱᒥᑭᐊᖅ ᐅᒥᐊᖓᑕ ᑭᖑᓂᐊᓂᑦ, ᑭᓯᐊᓂ ᑭᓲᖕᒪᖕᒑᑦ 
ᑕᑯᑦᑎᐊᕋᔅᓴᐅᖖᒋᓚᖅ.

ᐊᑖᑕ: ᐸᓃᒃ! ᐊᖕᒍᑎ! ᐅᐃᑖᕆᓚᐅᖅᑕᐃᑦ!

ᐊᕕᓚᔪᖅ: ᐃᒪᕐᒥᐅᑕᐅᕙ ᑎᖕᒥᐊᖅ? ᐄ! ᑕᒃᑰᒃ ᑎᖏᕙᒃᑐᖅ 
ᑕᑉᐸᐅᖕᒐ ᑕᐅᓄᖕᒐ! ᐊᖅᑲᖅᐸᒃᖢᓂ ᐃᒫᓄᑦ, ᐅᕙᑦᑎᓐᓂᒃ 
ᖁᓚᐅᓯᐅᓕᖅᐳᖅ. 

ᐊᑖᑕ: ᐸᓃᒃ, ᐃᒪᖅ ᐃᖏᐅᓕᒃᐸᓪᓕᐊᓕᖅᐳᖅ! 
ᐅᖓᓯᓗᐊᖅᖢᑕᓗ ᓯᒡᔭᒧᑦ. ᐊᓄᕌᓕᖅᐸᓪᓕᐊᓕᖅᖢᓂᓗ. 
ᑭᕕᓂᐊᓕᖅᑐᒍᒃ! ᐸᓃᒃ, ᑕᑯᓛᕆᕙᒋᑦ.

ᐊᕕᓚᔪᖅ: ᐋᒃᑲ, ᐊᑖᑖᒃ!

ᐅᖃᖅᑎ 3: ᐊᕕᓚᔪᖅ ᐊᑖᑕᖕᒐᑕ ᐃᒫᓄᑦ ᐃᒋᖦᖢᓂᐅᒃ, 
ᑭᓯᐊᓂᓕ ᐅᒥᐊᕐᒧᑦ ᐊᑦᑕᑕᖅᐳᖅ, ᐃᒫᓄᑦ ᕿᒪᒃᑕᐅᔪᒪᖏᖦᖢᓂ.

ᐅᖃᖅᑎ 1: ᐊᑖᑕᖕᒐᑕ ᐅᓕᒪᐅᑎᖕᒐ ᑎᒍᓪᓗᓂᐅᒃ ᐅᓕᒪᖅᐸᐅᒃ 
ᐊᒡᒐᖏᑕ ᓯᕗᓪᓖᑦ ᓇᒡᒍᐊᖏᑦ. ᐃᒫᓄᑦ ᐱᒃᓯᖕᒪᑕ ᐊᕐᕕᓐᖑᖅᖢᑎᒃ. ᑯᑭᖏᑦ 
ᓴᐅᓂᖖᒍᖅᖢᑎᒃ ᓱᖅᑲᖖᒍᖅᖢᑎᒡᓗ. ᓱᓕ ᑕᕝᕙ ᐅᒥᐊᕐᒧᑦ ᓇᔪᒻᒥᕗᖅ!

ᐅᖃᖅᑎ 2: ᐊᓱᐃᓪᓛᒃᑲᓐᓂᖅ, ᐊᑖᑕᖓᑕ ᓇᒡᒍᐊᖏᑦ ᑐᒡᓖᑦ ᐊᒡᒐᖏᑕ 
ᐅᓕᒪᖅᐸᐃᑦ. ᐅᔾᔪᖖᒍᖅᖢᑎᒃ. ᓱᓕ ᑕᕝᕙ ᓇᔪᒻᒥᕗᖅ ᐅᒥᐊᕐᒧᑦ. 

ᐅᖃᖅᑎ 3: ᐊᓱᐃᓪᓛᒃ ᐊᑖᑕᖓᑕ ᑭᖑᓪᓕᖅᐹᒥᑦ ᐊᒡᒐᖓᑕ ᓇᒡᒍᐊᖏᑦ 
ᐅᓕᒪᖅᐸᐃᑦ. ᓇᑦᑎᖖᒍᖅᖢᑎᑦ. ᐊᕕᓚᔪᖅ ᐅᒥᐊᕐᒧᑦ ᓇᔪᒻᒥᕗᖅ ᓱᓕ.

ᐅᖃᖅᑎ 1: ᐃᓚᖖᒐᖅᑕᐅᕙᓪᓕᐊᓪᓗᓂ ᓂᖖᒐᓕᖅᐸᓪᓕᐊᕗᖅ,  ᐊᕐᕌᒍᒐᓴᖕᓄᑦ 
ᐱᑦᑎᐊᖅᑕᐅᓯᒪᖕᒋᓐᓂᖕᒐᓄᑦ ᓂᖖᒐᑉᐸᓕᐊᕗᖅ.  
ᒫᓐᓇ ᐊᑕᓇᓱᐊᒡᒐᖅᐳᖅ ᐊᒥᐊᒃᑯᒐᓛᖕᒋᓐᓄᑦ ᐊᒡᒐᖕᒋᑕ.

ᐊᑖᑕ: ᐊᔪᕐᓇᑦᑎᐊᖅᑐᖅ! ᖃᓄᐊᓗᒃ ᓱᓕ ᐊᑕᕙ? ᐅᒥᐅᑎᓐᓂᐊᓕᕌᖕᒐ! ᓇᐅᒡᓕ 
ᐃᐴᑏᒃᑲᒃ? 

ᐅᖃᖅᑎ 2: ᐊᓱᐃᓪᓛᒃ! ᐊᑖᑕᖕᒐᑕ ᐃᐴᑎᓂ ᑎᒍᓪᓗᓂᐅᒃ, ᐸᓂᐊᑕ ᐃᔨᖓ 
ᓴᐅᒥᐊᓃᑦᑐᖅ ᑲᐱᕙ. ᐃᒫᑕᐃᓐᓇᖅᐳᖅ ᓄᓇᒥᓄᓪᓗ ᐃᐳᓕᕆᕗᖅ.

ᐅᐃᒃ: ᐊᓕᐊᓇᐃᑦ! ᐅᑎᕋᕕᑦ! ᐊᑯᓂᐊᓘᕋᕕᑦ! ᓇᓂᕕᐅᒃ ᐊᕕᓚᔪᖅ?

ᐊᑖᑕ: ᐄ! ᕿᑭᖅᑕᒦᓕᖅᑐᖅ, ᑲᒥᒃ ᓂᕿᒥᒃ ᐃᓗᓪᓕᓚᐅᕐᒥᓚᒃᑲ, 
ᐅᐸᑲᐅᖅᑐᓕᕈᒃ ᑲᒃᑐᐊᓗᖕᒪᑦ.

ᐅᖃᖅᑎ 3: ᐊᕕᓚᔫᑉ ᐊᑖᑕᖕᒐ ᑲᑉᐱᐊᓱᒃᐳᖅ ᐅᐃᖑᔪᖅ 
ᐊᑭᒋᐊᕐᓂᐊᕐᓂᖓᓂᒃ ᖃᐅᔨᒍᓂ ᐊᕕᓚᔪᖅ ᐃᒃᓯᓐᓇᖅᑕᐅᓂᖓᓂᑦ, 
ᐊᓱᐃᓪᓛᒃ ᑲᒥᒃ ᐃᓗᓪᓕᖅᓱᖅᖢᓂᒋᒃ ᐅᔭᖅᑲᓂᒃ ᓂᕿᐅᖖᒋᑦᑐᓂᒃ. 
ᑕᓐᓇ ᕿᒻᒥᖅ ᐳᐃᔾᔪᕋᖅᐳᖅ ᐃᒫᒍᑦ ᐊᑭᐊᓅᕋᓱᒃᑐᓂ.

ᐅᐃᒃ: ᑲᒦᒃ ᐅᖁᒪᐃᓗᐊᖅᑐᐊᓘᒃ! ᑭᕕᓕᖅᑐᖕᒐ!

ᐅᖃᖅᑎ 1: ᐊᕕᓚᔪᖅ ᓄᓇᖃᓕᖅᐳᖅ ᐃᒪᐅᑉ ᐃᖅᑲᖓᓂᑦ 
ᐃᒡᓗᖃᖅᖢᓂ ᐅᔭᖅᑲᓂᑦ ᓴᓇᓯᒪᓪᓗᓂ ᐊᕐᕕᐅᑉ ᓴᐅᓂᖏᓐᓂᒃ.

ᐅᖃᖅᑎ 2: ᑭᓯᐊᓂ ᐊᑕᐅᓯᕐᒥᒃ ᐃᔨᓕᒃ ᐱᓱᒍᓐᓇᕋᓂ. ᑭᓯᐊᓂ 
ᑎᓱᖃᑦᑕᖅᐳᖅ ᐃᒡᓗᐊ ᓂᐅᖓ ᐃᕿᖓᓪᓗᓂᐅᒃ ᐃᒡᓗᐊᓗ ᓂᐅᖓ 
ᓯᑦᑐᖓᓪᓗᓂᐅᒃ.

ᐅᖃᖅᑎ 3: ᐊᑖᑕᖓ ᐃᒡᓗᖃᖃᑕᐅᕗᖅ ᐃᒡᓗᒥᓂ, ᓇᓪᓚᖓᓪᓗᓂ 
ᑐᐱᕐᒧᑦ ᑕᓗᓯᒪᓪᓗᓂ. ᕿᒻᒥᖅ ᓄᓇᖃᖃᑕᐅᕗᖅ ᐃᒡᓗᐊᑕ 
ᓯᓚᑖᓂᕐᒥᐅᑕᐅᓪᓗᓂ. 

ᐊᕕᓚᔪᖅ: ᓄᓕᐊᔫᕗᖓ, ᑕᑲᓐᓈᓘᕗᖕᒐ, ᐅᕝᕙᓗᓐᓂᑦ 
ᖃᓄᑐᐃᓐᓇᖅ ᑕᐃᔪᒪᒍᕕᖖᒐ ᓂᕈᐊᕆᔭᕐᓂᒃ. ᓴᖖᒋᔫᕗᖕᒐ. 
ᐃᒻᒪᖃ ᐃᓚᖏᓐᓄᑦ ᐊᑭᒋᐊᖅᑎ. ᐊᓈᓇᐅᕗᖓ ᐳᐃᔨᓄᑦ. 
ᐃᒃᐱᒋᔭᐅᑦᑎᐊᕆᐊᖃᖅᐳᖕᒐ ᓄᓇᕐᔪᐊᑦ ᖃᓄᐃᓕᖕᒐᒐᓗᐊᖅᐸᑦ 
ᐃᒃᓯᓐᓇᖅᑕᐅᑐᐃᓐᓇᔾᔮᖕᒋᑦᑐᖕᒐ. 

ᖁᓪᓕᕐᒥᒃ

ᓄᓇᓖᑦ ᐃᑲᔪᖅᑎᒌᑦᑐᑦ  
ᑕᕝᕚᑲᓂᒃ 
ᐊᑐᓗᐊᖅᑕᐃᓕᑎᑦᑎᓇᓱᒃᑐᑎᒃ

ᒪᒪᖅᑐᐊᓗᒃ 
ᐅᒥᖕᒪᒃ ᓯᓕ

ᐊᑐᖅᑕᐅᓲᖑᓂᖓ 
ᑎᑎᖅᑐᒐᕐᓗᓂ


